Izi gma lele kpa

Lukwu
gharu a n'okwukwo

Nhne ghasiri okwukwo ka

Izi oma lele kpa Lukwu gbaru a n'okwukwo neegesi
Jizosi lele Nye Qznohia Izireli nu Nye OQznohia ke
kpakara ele badnu zi n'owa. Lukwu gbaru nu
Enine Nyenwe ai sukwuru Jizgsi ma o zni “ele
mboni izi gma.” Lukwu nye dibia snornu ele
sSno apna Jizosi n'izi gma be znirni, ma Polu nye
izi Jizosi. O sikwahiaru nhne n'onu ele whnurnu
Jizosi nga ¢ zi n'owa. Ka mernu o nwernu Qnu
rikne o ghanu Tiofilgsi gkwukwo. Lukwu kwuru
nhne gbasiri budnu Jizgsi, hite n'omumu a, ige 0 bu
wikoro, ernu a, enwu a, 0lizo n'enwu tem du nga
Jizosilaru oligwe.
Nhne zi n'okwukwo ka
Omumu Jizgsi nyu wikoro a (1:1---2:52)
Owuwu mini Jizosi nu Qrnurna a (3:1---4:13)
Ernu Jizgsi ny rime Galili (4:14---9:50)
ErnuJizosinu apnanga o neezne Jeruselem (9:51-
--19:27)
Ernu Jizosi nu rime Jeruselem (19:28---20:47)
Oka Jizosi kwuru gbasiri nhne ke jeeme nu
ruwhnu (21:1-38)
Enwu Jizgsi nu olizo n'enwu a (22:1---24:53)
Nye gbaru okwukwo ka: Lukwu nye dibia
Risi nhne o kwno gba a: O gesi otnutnu zuru ozu
gbasiri budnu nu ernu Jizosi Karaisi, obirizi a
n'ehni ele be neemeghbu, nu gznohia ke ele buo

ele Ju.

1 Tiofilosi, agida ele badnu yisiri aka be n'ogba
okwukwo gbasiri nhne be mernu n'esilawuyru ai,
2 lele kpa be nyernu ai n'aka a bita. Ele nyernu
ai bu ele hiri n'gpanizo gweru anya be whnu be,
buru ele izi ikwu-onu Chiokike. 3 Q buru oma hne
me snornu kpakara nhne nkari hite nu mbom, me
ghbanu i okwukwo nu ekere nu ekere, Tiofilosi zi
igwugwu, 4 mee ma i mahia ny kpakara nhne be
jiri ikwu-gnu onu zni i bu nhne kwesiri gkwnata
mkpoma.

Omumu Joni Nye Wu Mini

5N'ige Erodu bu eze Judiya, otu nye gkwa ariohna
zi, be kwu Zakaraya, ke hi n'oro Abija, nnwerne a
bu Elizabeti nye hi n'ebnurnu Eroni. 6 Be lawuru bu
ele oma nu ruwhnu Chiokike, be naabita kpakara
nhne Nyenwe ai nyernu n'iwu, be nwée gru. 7”Kovu
nu be nwée nnwo, kwnornu nu Elizabeti bu ny-
erinya rekpa nnwo a mesnirni emesni. Be lawuru
menem okno badnu.

8 Otu obochi, ige ele otu Zakaraya ngornu ernu,
Zakaraya zi ngornu ernu nye ariohna nu ruwhnu
Chiokike, 9 lele kpa ernu ariohna jiri zi, 0 dnab-
narnu nu ¢ bu ya jookporne isensi n'Oro Nso
Nyenwe ai. 10 Kpakara ele Ju neekpe okpukpe
n'edereziige ¢ ngokporne isensi.

11 Enine izi Nyenwe ai mernu Zakaraya whnu
a anya hne o gwuzo n'akarikwnunga ojo ariohna
hne be ngokporne isensi. 12Nga Zakaraya whnurnu
a, mkpoma laru a mini, ogwnu tumako a. 13 Enine
izi wam kanu a, “Ogwnu tuko i, Zakaraya,

Chiokike nuna m okpukpe i. Elizabeti nnwerne
1 joomunu 1 nnwo rukna, i jookwu rewhna a Joni.
14 T joonwudna, mKkpoma jooso masi i n'onu, agida
ele badnu jeenwe snarnima kwnornu gmumu a.
15 Q joobu nye kwu n'anya Nyenwe ai. O jéonwo
manya mobu nhne obula ke bna n'anya ria ria.
Enine Nso Chiokike jeejihia nu rime a, hite nu
rime ruwho nne a. 16 O jeeme agida ele Izireli
hiehnakwnusi Nyenwe ai Chiokike be. 170 jeezne
nu ruwhnu Nyenwe ai n'enine nu rikne Elaija. O
jeeme ele nda tuhnasna mkpoma hne rumu be zi,
ma ele za noobno nsni bna n'apna akgniche ele
Oma, 0 jiknernu Nyenwe ai ele kwesiri a.”

18 Zakaraya sikwa enine izi wam, “Ndaa nhne
me jeeji mahia ka? Le, me nyu nnwerne m menem
okno badnuy k'agida.”

19 Enine izi wam saru a, “Mawa bu Gebureli,
nye noogwuzo nu ruwhnu Chiokike. Chiokike
ziyaru m me kanu i gka ka nu o zni i izi gma Kka.
20 Le, i jaadna mgbu, i jéenwe rikne kwu oka tem
du obochi kpakara nhne ka jeeme, kwnornu nu i
kwéle ikwu-onu m ke jeemezu n'ige a.”

21 Ele badnu wam zi neese Zakaraya n'ederezi,
be naari nhne kpayaru o gburu gkwnu n'Oro Nso
Chiokike. 22Nga 0 whuyaru, 0o nwée rikne o kwunu
be oka. Be mahia nu ¢ whnurnu gwhnurninya n'Qro
Nso Chiokike, o neewhenu be aka, kovu 0 nwée
rikne kwunu be oka.

23 Nga ige ernu a zuru n'Oro Nso Chiokike, Za-
karaya lahna oro a. 24 Nga nhne ka mekworu,
Elizabeti nnwerne a turu rime, o tugwa ehni a enwa
isne nurime gro. 25 Q kaa, “Ka bu nhne Nyenwe ai

mennu m, o gesilem ruwhnu gma a, ma o kwnos-
nama iwhnerne m n'esilawuru ele badnuy.”

Be kwuru oka gbasiri
omumu Jizosi

26 N'enwa isunu a,” Chiokike ziznernu enine
izi Gebureli zne n'eli Nazareti ke zi nu Galilj,
27 znekwnusi otu nnwo oknornokno maa
nyerukna be kwu Meri, nye Josefu ke hi n'ebnurnu
Devidi kweru o lu. 28 Enine izi wam zne hne 0 zi,
kaa, “M bekwulem o, ji nye Nyenwe ai dagwunu, i
bu nye gwa gma.”

29 Mkpoma lary Meri mini nga o nurnu ikwu-gnu
a, 0 naagbadi nu mkpoma a okpa ibekwu ke nu
kpa. 30 Kovu enine izi wam kanu a, “Meri, ogwnu
tuko i, Chiokike menu i oru k'agida. 311 jootu rime,
muhia nnwo rukna, i jookwu a Jizosi. 32Q joobu nye
kwu, be jookwu a Nnwg Nye Kakwo Nhne Dum
Olu. Nyenwe ai Chiokike jeenye a ngadna eze nda
a, Devidi. 33 Q jaachi gro Jekopu tim tom, eli-eze a
jookwo okwo.”

34 Meri saru enine izi wam, “Ndaa kpa be jeeme
nhne ka, hne me maa nyerukna?”

35 Enine izi wam saru a, “Enine Nso jaad-
nakwasi i, iknernema ke Nye Kakwo Nhne Dum
Olu jookpusni i. Be jookwu nnwo wam zi nsg ke
1 joomu Nnwo Chiokike. 36 Le, Elizabeti nwene i
rinya zi rime gmumu n'okno badnu a, ¢ bu nye be
nookwu nnwerne nwée nnwo, ka bu enwa isunu a.
370 za nhne nyirni Chiokike.”

* 1:26 Ka bu kpa Elizabeti turu rime.

38 Meri sary, “Le, m bu m nnwo izi ke Nyenwe ai,
omenu m lele kpaikwuru.” Enine izi wam gharu
ala.

Meri znernu o lekasi
Elizabeti

39Ige wam, Meri jiknernu wara wara zne n'otu
eli rugwu ke zi nu Judiya. 49 Q bna n'gro Zakaraya
bekwusi Elizabeti. 41 Nga Elizabeti nurnu ibekwu
Meri, nnwo zi a nu ruwho wulizoru olu. Enine Nso
jipiyaru Elizabeti. 42 O gweru okne nkoli kwu gka
kaa, “I bu nye owa gman'esilawuru ele rinya, nnwo
ke i joomu bu masi nye owa oma. 43 M by m nye
ruwhnu gma nu nne ke Nyenwe m jaava lekasi m.
44 Kwnornu nu kpa me nurnu ibekwu i, nnwo zi m
nu ruwho wulizoru olu nu snarnima. 45T by nye gwa
oma kwnornu nu i kweru nhne Nyenwe ai kwuru
nu o jeemezu a.”

Meri gwnurnu eri gjija
46 Meri kaa,
“Mkpoma m ja Nyenwe ai,
47 ovu m noonwudna onwudna kwnornu nu
Chiokike Nye Oznohia m,
48 kwnornu nu o chenwanyarnu
nnwo izi a ovu hieru eli.
Hite nu kitna kpakara ele ebiri jookwu m nye gwa
Oma,
49kwnornu nu Chiokike Nye bu Dikne mennu
m nhne hna ezi,
rewhna a zi nso.
50 Chiokike ngodonu ele ngotu ogwnu a obirizi,
hite n'otu ebiri du ebiri berere.
510 ji aka dikne a mee nhne hna ezi,

0 chisaru kpakara ele oknomokno nu kpakara
mmuma be.
520 gwednarnu ele eze nu ngadna eze be,
0 gwelizoru ele ovu hieru eli.
530 nyejilem ele wiri ngogwnu ruwho,
kovu 0 gbhataru ele eze aka.
540 yinu nye izi a Izireli aka,
0 chenwanyarnu 0 donu a obirizi,
35S ke otkweru Ebereham nu ebnurnu a mkwna tim
om,
lele kpa ¢ kanu ele nda ai.”
36 Meri daziri n'oro Elizabeti enwa eto, lahna qro a.

Omumu Joni Nye Wu Mini

571ge omumu nnwo Elizabeti duru, 0 myhia nnwo
rukna. 58 Ele agbatibif a nu rumu nwene a nurnu
nu Nyenwe ai donnu a obirizi k'agida, be snornu a
nwudna.

59 0 du n'obochi esato, be varu 0 kpa nnwo wam
nka. Be noopio 0 jita a rewhna Zakaraya ma ¢ buru
ogho nda a, 60 kovu nne a karu, “Qza, rewhna a bu
Joni.”

61 Be kanu a, “O zd nye naaza rewhna ka
n'esilawuru ele ke i.”

62Be whenu nda a aka, jikwa a rewhna be jookwu
nnwo wam. 63Q kaa be nyee a nhne ggba gkwukwo,
0 ghagwojuru be anya nga ¢ ghasiri, “Rewhna a bu
Joni.” 64 Ngangam, onu a kpumernu, riro a toma, o
bete nookwu ¢ka, naaznarni Chiokike. 65 Ogwnu
turu kpakara ele agbatibi be, be wheke otnutnu ka
kpakara eli rugwu Judiya. 66 Nye gbula ke nurnu
a zi neechenwu, be neesikwa, “Okpa badnu kini bu

T 1:58 aghatibi: ele ya nu a wuta ndundu



Lukwu 1:67 vii Lukwu 1:79

nhne nnwo ka joobu?” Kwnornu nu be whnurnu
nu aka Nyenwe ai zi n'ehni a.

Zakaraya gwnurnu
eri gjija
67 Enine Nso jipiyaru Zakaraya nda Joni, 0 whnu
owhnurninya, kaa,
68 “Qjija zinu Nyenwe ai, Chiokike ke Izireli,
kwnornu nu o lekasiri ma ¢ gbahia ele ke a.
690 gweyaru nye dikne jooznohia ai
hite n'oro nnwo izi a Devidi,
70]ele kpa o kwuru hite n'gnu ele gwhnurninya a zi
nso agida ige wheru ewhe.
710 jooznohia ai hite n'aka kpakara ele sno ai
irno.
72 Q donnu ele nda ai obirizi,
0 chenwanyarnu Qgba-njo-ehni nso a.
73 O kwesiri Ebereham nda ai mkwna rikne,
74 0 dohia ai n'aka ele irno ai,
ma a kpenu ai n'énwe ogwnu,
7S ma a ziri nso nu ele mee mma nu ruwhnu a
kpakara budnu ai.
76]Ji, nnwo m mati, be jookwu i nye gwhnurninya ke
Nye Kakwo Nhne Dum Olu,
kwnornu nu i jeezne nu ruwhnu Nyenwe ai
neemekwatanu a apna.
771 jeeme ele ke a mahia Qznohia,
hite n'ogbarunu be mmehie be.
78 Hite n'obirizi nu ovu oma ke Chiokike ai,
0 jeeme ehnam ngomukwasi ai hite n'oligwe,
79 iwhne joomukwasi ele zi n'gchichiri
nu ele zi n'oyinyo ke enwu,
noodumako gchi ai n'apna udno.”

80 Nnwo wam nooso 0so, ghasi rikne nu enine, o
wu n'eli-ikpa tem du nga be gesiri a ele Izireli.

2

Omumu JizQsi
(Mat 1:18-25)

1 N'ige wam, eze Siza Qgositosi yiri iwu be
gbasi rewhna kpakara ele wu n'eli ele Rom neechi
n'okwukwo. 2 (Ka bu ogba rewhna n'okwukwo ke
mbom nga Kwiringsi bu nye neechi Siriya.) 3 Nye
obula la n'eli a zne gha rewhna n'gkwukwo.

4 Josefu hiri n'eli Nazareti ke zi nu Galili zne
Betilehem nu Judiya, eli be murnu Devidi, kwnornu
nu o hi n'ebnurnu gro Devidi. 5 O znernu ma be
ghasi rewhna ya nu Meri n'gkwukwo, bu nwerinya
o kweru nu 0 joolu, nye zi rime gmumu. 6 Nga be zi
nu Betilehem, ige Meri joomu nnwo duru. 7Q mubhia
oziri nnwo rukna a, ¢ whu a n'ikpe nute a nu rime
nhne be biganu anghia wiri, kwnornu nu ¢ za gro
Zinu be n'gro ele izne.

Ele nooznu atnurnu

nu ele enine izi

8 Ele nooznu atnurnu zi n'eli wam nu rime ohia
neese atnurnu be n'abali. 9 Enine izi Nyenwe
al mernu be whnu a anya, igwugwu Nyenwe ai
mukwasiri be, ogwnu turu be k'agida. 19 Kovu enine
izi wam kanu be, “Ogwnu tdko anu. Anu bno
nsni, m gweyanu m anu izi oma ke snarnima ke
jaazinu kpakara ele badnu. 11 Tnawa, n'eli Devidi
be munnu anu Nye Qznohia, Karaisi Nyenwe ai.*

* 2:11 Karaisi: Karaisi bu Nye Oznohia wam Chiokike kweru
mkwna o ziya.



Lukwu 2:12 ix Lukwu 2:22

12Kabunhne any jeeji mahia a, anu joowhnu nnwo
ikne be whuru n'ikpe nute ny rime nhne be biganu
anohia wiri.”

13Ngangam, agida ele enine izi whyyaru snornu
enine izi wam naaznarni Chiokike, naakaa,
14“Qson'anya dum buru ke Chiokike ny hne kakwo

n'olu,
udno ziri n'owa n'esilawuru ele nhne be naa-
masia.”

15 Nga ele enine izi wam lahnarnu oligwe, ele
nooznu atnurnu wam kanu ehni be, “Anu va ma
a zne Betilehem whny nhne mernu ke Nyenwe ai
kannu ai.”

16 Be gweru eso gweru izne zne whnu Meri nu
Josefu, nu nnwg ikne wam be nuteru nu rime
nhne be biganu anghia wiri. 17 Nga be whnurnu
a, be tnusa nhne enine izi kwuru ghasiri nnwo
ikne ka. 18 O duru kpakara ele nurnu nhne ele
nooznu atnurnu wam kwuru ehni. 19 Kovu Meri
bitaru kpakara nhne ka nu mkpoma a, neechinwu a.
20 Ele ngoznu atnurnu wam lahnarny, ngogwnu eri,
naaja Chiokike kwnornu nu nhne be nurnu, whnu
masi lele kpa enine izi wam kanu be.

Bejiri Jizosi rewhna
21 N'gbochi esato, be va 9 kpa nnwo wam nka, be
jitarewhna a Jizosi, bu rewhna enine izi wam kwuru
a su be turu rime a.

Be kwubnarnu Jizosi
Oro Nso Chiokike
22 Ige duru ma Josefu nu Meri mee ma be ziri
richnalele kpa Iwu Mozizi kwuru, be kwuru nnwo
wam zne Jeruselem, chete a nu ruwhnu Nyenwe

ai. 23 Lele kpa be gbaru a n'iwu Nyenwe ai, “Be
jaabitanu Nyenwe ai nnwo rukna gbula be beru
0so mu nsQ.” 24 Be kwa ariohna lele kpa iwu
Nyenwe ai kwuru, “Nduru lawuru mobu rumu
weresi lawuru.”

25 Otu nwerukna zi nu Jeruselem, nye rewhna
a bu Simioni, nye mee mma, nye ngotu ogwnu
Chiokike. O bu nye neese gznohia ke Izireli, Enine
Nso zi n'ehni a. 26 Enine Nso kannu a nu ¢ jdonwu
enwu tem 0 whnu Karaisi Nyenwe ai. 27 Enine
Nso duru a zne n'Qro Nso Chiokike nga ele murnu
Jizosi varu o menu a lele kpa Iwu Mozizi kwuru.
28 Simioni kwuru nnwo wam n'aka a, znarni
Chiokike, kaa,
29 “Nyenwe m, kweru ma nnwgo izi i la n'udno,

lele kpa i kweru m mkwna,

30 kwnornu nu anya m whnunam 0znobhia i,
31ke i bikwataru n'anya kpakara ele badnu,
32 jwhne ke jookpume nhne gbasiri i nyee ele bto
ele Ju,
nu igwugwu ke ele ke i Izireli.”

33 Nhne be kwuru gbasiri nnwo ikne ka duru
nda a nu nne a ehni. 34 Simiogni gozi be, kanu Meri,
nne a, “Nnwo ka jooburu nhne jaakpahia odidna
nu olizo agida badnu n'lzireli, buru masi nhne
elekema be jookwu gka megidne. 35O jookpume
echiche agida ele badny. Kovu nhne ighugbu
jooduwa mkpoma i lele ama-ogwnu.”

36 Otu nwerinya Qwhnurninya zi, nye rewhna a
bu Ana, adna Fanueli, ke hi n'ebnurnu Asa whuya.
Nwerinya ka nu nzi a wuru awha esau kpoi, 37kovu
0 menem okno badnu ke gharu nri awha esato

nu eno, 0 bu nnwerne nzi a nwurnu onwu. QO za
noowhoga n'Oro Nsg Chiokike iwhnehnie nu abalj,
0 zi neekpe okpukpe, noovu onu. 38 Q bnanyarnu
n'ige wam, ¢ tunu Chiokike mmamma, kwu oka
gbasiri nnwo ikne wam, kanu kpakara ele neese
ogbahia ke Jeruselem.

Be kwuru Jizosi

lahna Nazareti

39 Nga Josefu nu Meri mekworu kpakara nhne
iwu Nyenwe ai kwuru, be lahna Galili zne eli ke
be, Nazareti. 40 Watakiri wam nooso, ghasi rikne,
akoniche jihiaru nu rime a, oru Chiokike zi masi a
n'ehni.

Wikoro Jizosi zi

n'Oro Nso Chiokike

41 Ele murnu a neezne Jeruselem kpakara awha
n'Iriri Qgawhe.T 42 Nga Jizosi gharu nri nu awha
lawuru, be zne Iriri Qgawhe lele kpa be mesi. 43 Nga
be mekworu Iriri wam, be bete ¢ lahna oro be,
kovu wikoro Jizgsi daziri nu Jeruselem, kovu ele
murnu a maa. 44 Be neeche nu 0 zi n'igbudu badnuy,
be zne izne otu gbochi, be noopio a n'esilawyru ele
enyi be nu rumunwene be. 45Nga be whnuna a, be
hiehna nuy Jeruselem noopio a. 46 N'gbochi ke eto, be
whnu an'Qro Nso Chiokike, hne ¢ dazin'esilawuru
ele zni iwu ele Ju, noobno nsni nhne be nookwu,
neesikwa be ajiji. 47 Kpakara ele nyrnu ikwu-onu a
nu ako zi nunhne o saru be, o duru be ehni. 48 Nga
ele murnu a whnurnu a, o du be ehni, nne a kanu a,

T 2:41 Iriri Ogawhe: Iriri Qgawhe bu ige ele Ju neechenwanya
nga Chiokike dohiaru be n'ohi n'aka ele Ijipiti. Okwnehala 12:1-27;
Ditaronomi 16:1-8.

“Nnwo m, Kini kpayaruijiri mee me nyndaikpa?
Me nu ndaiji anya-mini noopio i.”

49 Q sikwa be, “Kini kpayaru anyu noopio m? Anu
madanu m joornu ernu Nda m?” 50 Kovu be ghdyage
nhne ¢ kannu be.

51 Jizgsi snornu be la Nazareti, noobnonu be
nsni. Kovu nne a bitaru kpakara nhne ka nu
mkpoma a. 52 Jizgsi nooso n'akoniche nu dimkpa,
neenwe oru nu ruwhnu badnu nu Chiokike.

3

Ikwu-onu Joni
Nye Wu Mini
(Mat 3:1-12; Mak 1:1-8; Jon 1:19-28)

1 N'awha ke nri nu isne ke ochichi Taberosi
Siza, nga Pontiosi Paileti neechi Judiya, nga Erodu
neechi Galili, nwene a rukna Filipu neechi Ituria
nu Tirakonitisi, Lisanasi neechi Abilini, 2 Anasi nu
Kayafasi bu ele risi ariohna, ige wam ikwu-onu
Chiokike duru Joni, nnwo Zakaraya nsni n'eli-ikpa.
30 zne nu kpakara eli ke zi Osimini Jodani ghu-
rugburu, nookpo okwo naakaa ele badnu tuhnasna
mkpoma ma be wu be mini, ma Chiokike gharunu
be mmehie. 4 Lele kpa be gbaru a n'gkwukwo nso
hite n'onu Azaya nye gwhnurninya, kaa,

“Akpiri otu badnu nookpo okwo n'eli-ikpa,

anu mekwata apna Nyenwe ai,
anu mee apna a sni asni.

5Be jeemesni kpakara ngwulangwu,
be jaakwnadna kpakara rugwu nu rugwu

mati.

Kpakara apna zi mgbahirigodo jaasni asni,

kpakara apna zi ndagwurugwu jaazi snam.

6 Kpakara ele badnu joowhnu 0znohia Chiokike.”

7 Joni kanu igbudu badnu ngowhokwnusi a ma
0 wu be mini, “Anu ebnurnu agwg, nyele kannu
anu ghanahoru ovu owe ehni Chiokike ke naava?
8 Any minya mkpuruke neegesi ny anu tuhnasnarnu
mkpoma. Anu kda nu Ebereham by nda anu.
Kwnornu me kanu anu ezi oka, Chiokike nwernu
rikne mee kpakara akaworugwu ka gho rumu
Ebereham. 9 Be bitalam ehnigwe n'ikwnu kpakara
isisi, isisi gbula ke minyala mkpuru oma, be joog-
budna a, tubna nu rime bekwnu.”

10 Ele badnu wam sikwa a, “Kini bu nhne a
jeeme?”

11 Joni saru be, “Nye nwernu iwo lawuru, o kesi
nye nweée otu, nye nwernu wiri, mee masi kpam.”

12Ele gna nty varu ma Joni wu be mini, be sikwa
a, “Nye-zni-nhne, kini bu nhne a jeeme?”

13Joni sary be, “Anu ndhia ele badny iwai kakwo
kpa be nyernu anu iwu.”

14Ele ggwnu sikwa a, “Kini bu nhne a jeeme”?

0O kanu be, “Anu mée ele badnu nhne rikne,
mobu bno ele badny nhne aghalaghala, ogwo ernu
anu ji anu ruwho.”

15Ele badny neele anya nu Joni bu Karaisi. 16Joni
kanu be, “M ji m mini wy anu mini, kovu nu nye
kakwo m rikne vawa, nye me kweésile o0 whud-
nahie toma eriri okoro-ochi a lawyru. Nye wam
jeeji Enine Nso nu bekwnu wu anu mini. 17 Nye
nhne gwhusna ikpa zi n'aka a, 9 joowhusna ikpa a
nkari, chibna ikpa a n'gbna, kovu o jeeji bekwnu chni
echni kporne ruznurnuznu ikpa.” 18 Joni ji agida
ikwu-onu zi ichne ichne zni izi oma, naariasno be
tuhnasna mkpoma.

19 Kovu nu Joni bighboru Eze Erodu kwnornu Ero-
diasi nnwerne nwene a, nu agida nhne gjo berere
ke Erodu mernu. 20 Ergodu tukwasiri n'olu nhne gjo
ka, nga o yisiri Joni ikelu.

Owuwu mini Jizosi
(Mat 3:13-17; Mak 1:9-11)
21Nga Joni wukparu ele badnu mini, 0 wyru Jizosi
mini masi.* Nga Jizosi neekpe okpukpe, oligwe
kpumernu. 22 Enine Nso whekwasiri a lele nduru,
otu akpiri hirin'oligwe dnakaa, “Jibu Nnwo m, me
whnurnu n'anya, nhne i masiri m.”

Osnusno gmumu JizQsi
(Mat 1:1-17)
23Nga Jizosi gbaru nri awha eto, Q panizo ernu izi
Oma a, ele badnu naari nu ¢ bu nnwo Josefu,
nnwo Hili, 24 nnwo Matati,
nnwo Livai, nnwo Meliki,
nnwo Janai, nnwo Josefu,
25 nnwo Matatayasi, nnwo Emosi,
nnwo Nahum, nnwo Esili,
nnwo Nagai, 26 nnwo Mati,
nnwo Matatayasi, nnwo Semeni,
nnwo Joseki, nnwo Joda,
27Tnnwo Jonani, nnwo Resa,
nnwo Zerubabeli, nnwo Seateli,
nnwo Neri, 28 nnwo Meliki,
nnwo Adi, nnwo Kosam,
nnwo Elimadam, nnwo Er,
29nnwo Josua, nnwo Eleza,
nnwo Jorim, nnwg Matati,

* 3:21 Nhne ka mernu tutu Erodu yisiri Joni n'ikelu.

nnwo Livai, 30 nnwo Simioni,
nnwo Juda, nnwo Josefu,

nnwo Jonam, nnwo Eliakim,
31nnwo Mela, nnwo Mena,

nnwo Matata, nnwo Natani,
nnwo Devidi, 32 nnwo Jesi,

nnwo Obedi, nnwo Boazi,
nnwo Salimoni, nnwo Nasoni,

33nnwo Aminadabu, nnwo Ram,
nnwo Hezironi, nnwo Perezi,

nnwo Juda, 34 nnwo Jekopu,
nnwo Aziki, nnwo Ebereham,

nnwo Tera, nnwo Naho,
35 nnwo Serugi, nnwo Ru,

nnwo Pelegi, nnwo Ebe,
nnwo Sela, 36 nnwo Kainani,

nnwo Afazadi, nnwo Sem,
nnwo Noa, nnwo Lameki,

37nnwo Metusela, nnwo Inoku,
nnwo Jaredi, nnwo Mahalaleli,

nnwo Kainani, 3 nnwo Enosi,
nnwo Seti, nnwg Adam,

nnwo Chiokike.

4

Ornurna Jizosi
(Mat4:1-11; Mak 1:12,13)

1 Enine Nso jihiaru nu rime Jizosi nga o hiri
nu Osimini Jodani hiehna, Enine Nso duru a zne
n'eli-ikpa. 2 Q zi n'eli-ikpa nri gbochi eno, Ekwensu
naarna a Qrnurna, 0 za nhne o riri kpakara gbochi
wam, omekwo, wiri gwnurnu a.

3 Ekwensu kanu a, “O buru nu i bu Nnwo
Chiokike, kanu akaworugwu ka ¢ gho bredi.”

4Jizosi saruy a, “Be ghbaru a n'okwukwo nso, kaa, ‘O
buo bredi bu nhne badnu kpoi jeeri ziri budnu.” ”

5 Ekwensu duru a pnezne n'olu rugwu gerisi
a kpakara eli-eze k'owa n'ige mati. 6 Q kanu a,
“M jeenye i kpakara rikne ka nu igwugwu be,
kwnornu nu be nyernu m be, m jeenye a nye obula
masiri m. 7Q buru nu i jookponu m risi eli, kpakara
ajoobukei.”

8Jizogsi saru a, “Be gharu a n'gkwukwo nso, kaa, ‘I
jookponu Nyenwe i, Chiokike i risi eli, 0 bu ya kpoi
bunyeijeekpenu.’ ”

9Ekwensu duru a zne nu Jeruselem, mee o gwu-
zoru n'olu towa Qro Nso Chiokike, kanu a, “O buru
nu i bu Nnwo Chiokike, gbudna ehni i n'eli hna.
10 Be gbaru a n'okwukwo nso, kaa,
‘O jeenye ele enine izi a iwu gbasiri 1

ma be chekwata i nkari.
11Be jeegheruin'aka be,
ma i gharu ¢ kpobi 1 ochi nu rugwu.” ”

12 Jizosi saru a, “Be ghakwnornu a n'okwukwo
nsg, kaa, ‘I rna Nyenwe i, Chiokike i ornurna.” ”

13 Nga Ekwensu rnakworu a ornurna, 0 gharu a
ige mati.

Jizosi panizoru ernu a
(Mat4:12,17; Mak 1:14,15)
147izgsi lahna Galili nu rikne Enine Nso, be tnusi
otnutnu a kpakara ohna. 15 O zni nhne kpakara
n'gro Qgbako ele Ju, kpakara ele badnu naaznarni
a.

Be juru Jizosi nu Nazareti
(Mat 13:53-58; Mak 6:1-6)

16 Jizosi zne nu Nazareti hne o soru, ¢ bna n'gro
ogbako ele Ju n'Qbochi Ozukwa Inwe ele Ju lele kpa
0 mesi, 01izgo ma o gwnu gkwukwo nso. 17 Be nyee a
okwukwo Azaya nye gwhnurninya, 0 kpume a whnu
hne be ghary,

18 “Enine Nso Nyenwe ai zi n'ehni m,
kwnornu nu Chiokike ai teru m mono,
0 zni ele mboni izi oma.
O ziyaru m ¢ kpo okwo ggbahia ele zi n'gro
ikelu,
mee ele isni whnurnu 0sno,
nu o dohia ele be neemegbu,
19 nuy o kpo okwo awha Nyenwe ai jooznohia
ele ke a.”

200 kpusni gkwukwo wam nyehnata nye neezne
izi, daziri eli. Kpakara ele zi n'gro ggbako ele Ju
legidne a anya. 21 Q panizo naakanu be, “Be
mezuru nhne okwukwo nsg kwuru n'anya anu
tna.”

22Kpakara ele badnu kwuru a gka gma, ikwu-gnu
oma a duru agida be ehni, be neesikwa, “Ka ¢ buo
nnwo Josefu?”

23 Jizosi kanu be, “N'ezi anu jootnunu m elulu
ka, ‘Wodibia digba ehni i, kpakara nhne a nurnu i
mernu nu n'eli Kapanom, mee be hnan'elii.’ ”

24 “Me kanu anu ezi oka, nye gwhnurninya nwée
oso anya n'eli a. 25 Kovu me kanu anuy, agida ele
nnwerne nzi be nwurnu zi n'eli Izireli n'ige Elaija,
nga Chiokike mesnirni oligwe, mini zge awha eto
nu enwa isunu, ke kpahiaru okne gkwnunyo dnarnu
nu kpakara eli. 26 Be ziznege Elaija znekwnusi nye

obula nu rime be, okwolem otu nnwerne nzi a
nwurnu ke zi nu Zerefati* ke zi ndundu Saidoni.
27 Agida ele nchnichna zi masin'eli Izireli n'ige Elisia
nye owhnurninya, 0 za nye be mernu 0 ziri richna,
okwolem Nemani nye Siriya.”

28 Qnuma jihiaru kpakara ele zi n'oro ggbako ele
Ju mkpoma nga be nurnu nhne ka. 29 Be lizo,
chihala a n'eli be, duru a zne n'gnu rugwu hne be
wukwasiri eli be ma be kwnadna a n'eli. 30 Kovu o
hiri n'esilawuru be whoga.

Jizosi chihalaru renwu Qjo
(Mak 1:21-28)

31 Jizosi zne Kapanom n'eli Galili, n'Obochi
Ozukwa Inwe neezni ele badnu nhne. 32 Ehni
duru be nu nhne o neezni, kwnornu nu o neezni
nhne lele nye nwernu rikne n'aka Chiokike.

33 Otu nwerukna ke renwu Qjo nwugwu zi n'oro
ogbako ele Ju wam, o gweru okne nkoli si lulo,
34 “Kini bu nhne ai nu ji nwekogwu, Jizosi nye
Nazareti? [ varu ma i gbumekwo ai? M maam nye
iby, i bu nye nso ke Chiokike.”

35 Jizosi bigboru a, kanu a, “Kpusni onu i, hi nu
rime a whuya.” Renwu Qjo wam vudna a n'eli nu
ruwhnu ele badnyu wam, hi nu rime a whuya, o
meékasila a nhne.

360 duru kpakara ele badnu ehni, be neesikwarita
ibne be, “Ka buizniznikini? Nwerukna ka nwernu
rikne o ji ngotunu renwu Qjo oka, be whuya masi.”
37 Qtnutnu ghasiri a ghasaru kpakara eli zi be ghu-
rughuru.

* 4:26 Zerefati: Ka buo eli Izireli.



Lukwu 4:38 Xix Lukwu 5:2

Jizosi gworu ele badnu
(Mat 8:14-17; Mak 1:29-34)

38 Jizosi hi n'oro ggbako ele Ju wam whuya, bna
n'oro Saimoni. Nne nnwerne Saimoni naaria ehni
orne bekwnu, be riasno Jizosi 0 yinu a aka. 39 O zne
gwuzoru nu ngeri okpata a, bigho ehni orne bekwnu
wam, 0 sigbasi a. O lizgo ngangam neeznenu be izi.

40 Nga ehnam dnarny, be kwuyanu Jizosi
kpakara ele naaria ehni igbugbu zi odo n'odo, 0
tukwasi be aka a otu otu, gwo kpakara be. 41 Renwu
0jo hi nu rime agida ele badnu whuya, neesi lulo.
“Ji bu Nnwo Chiokike.”

Kovu Jizogsi bigboru be, o kwéle be kwu oka,
kwnornu nu be magwu nu ya bu Karaisi wam.

Jizosi znirni izi oma
n'oro ogbako ele Ju
(Mak 1:35-39)

42 Nga chi boru, o zne nu hne koru owu. Ele
badnu noopio a, nga be piohiaru a, be kwéle 0
gharu be whoga. 43 Kovu Jizosi kanu be, “M jeezne
n'eli ele ke berere zni be izi oma eli-eze Chiokike,
kwnornu nu ka bu nhne Chiokike kwno ziya m.”

44 0 neezni izi oma nu kpakara gro ogbako ele Ju
zinu rime Judiya.

S

Ele mbom sno apna Jizosi
(Mat 4:18-22; Mak 1:16-20)

1 Otu obochi Jizosi gwuzo nu ngeri Osimini
Genezareti, agida ele badnu naadnagidne a, ngonu
ikwu-gnu Chiokike. 2 Q whnu ggbo lawuru zi nu
ngeri mini, ele noogbu aznu whogaru nu rime

be noosnu igbo be. 3 Jizosi bna n'otu ggbo ke bu
keru Saimoni, kanu a 0 nubna mati nu rime mini,
0 daziri eli nu rime gogbo wam neezni ele badnu
nhne.

4Nga o znikworu nhne, ¢ kanu Saimoni, “Nubna
0gbo nu rime mini wuysi igbo i, ghu azny.”

5 Saimoni saru a, “Nda-ai-kwu, a doligburu ehni a
n'ernu kpakara abali ka, ¢ zia nhne gbula a ghuru,
kovu kwnornu nu ikwu-gnu i, m joowusi igbo.”
6 Nga be wusiri igbo, be gbu agida azny, ke mernu
igbo bete ngodoka. 7”Be whenu ele ibne be aka ele zi
n'ggbo berere, be va yinu be aka. Be va gbuji ogbo
lawuru wam n'azny, be bete neemi. & Nga Saimoni
Pita whnurnu nhne mernu, ¢ dna n'eli n'gchi Jizosi
kaa, “Nyenwe ai, hi nu hne me zi whoga kwnornu
nu m by m nye gjo.”

9 Aznu be gburu duru be ehni k'agida. 10 Q
bu masi kpa o duru Jemisi nu Joni rumu Zebidi
ehni, ele be nu Saimoni sno noogbu aznu. Jizosi
kanu Pita, “Ogwnu tuko i, hite nu kitna i joobu nye
jookwnuhia badnu.”

11 Be kwohia ggbo be n'onu mini, sigbasi kpakara
nhne snornu Jizgsi.

Jizosi gworu

nye nchnichna
(Mat 8:1-4; Mak 1:40-45)

12 Nga Jizosi zi rime eli-ohna, otu nwerukna
naaria nchnichna vakwnusiri a. Nga ¢ whnurnu
Jizosi, 0 dna n'eli nu ruwhnu a, riasno, kaa,
“Nyenwe ai, 0 burunuipioru, i nwernu rikne mee
m ziri richna.”

13 Jizosi dosnima aka a, kpatu a, kaa, “M pioru
m, ziri richna.” Ngangam, nchnichna wam whogaru
n'ehni a.

14Jizosi doru a aka nu nsni kanu a, “O za nye
obula i kany, kovu la, gweru ehni gesi i nye gkwa
ariohna, gweru nhne Mozizi nyernu n'iwu kwa
ariohna ma ¢ buru nhne akebne nyee be nu i zi
richna.”

15 Kovu otnutnu a ghasaru k'agida, ke kpayaru
agida ele badnu naava ngonu ikwu-gnua, ma g gwo
nriria be. 16 Agida ige Jizosi whoga, zne hne koru
owu, neekpe okpukpe.

Jizosi gworu nye ehni a
donwurnu odonwu
(Mat 9:1-8; Mak 2:1-12)

170 du n'otu gbochi, nga Jizosi neezni nhne, ele
Farisi nu ele zni iwu ele Ju ele hi nu kpakara
mgbu ke zi n'eli Galili nu Judiya nu Jeruselem va,
be dazi, rikne Nyenwe ai zi n'ehni a, 0 ngogwo ele
nriria. 18 Ele rukna vuyanu a otu nye ngeri ehni a
donwurnu 0donwu, nye dnanyi n'olu gkpata, be pio
kpa be joovubna nu ruwhnu Jizosi. 19 Nga be nwée
rikne du a ehni kwnornu nu agida ele badnu wam,
be pne n'olu oro, hi nu hne be dokahalaru nhne
vudna a n'olu gkpata 0 dnanyi n'esilawuru igbudu
badnu wam nu ruwhnu Jizosi.

20Nga Jizosi whnurnu gkwnata mkpoma be, o kaa,
“Nwerukna, be gharunam ji kpakara mmehie i.”

21 Ele Farisi nu ele zni iwu ele Ju neesikwa nu
mkpoma be, “Nwerukna ka bu nyele ke nookwulu
Chiokike? Ndaa nye nwernu rikne ¢ gharu mme-
hie, hne ¢ buo Chiokike kpogi?”

22 Jizgsi mahiaru nhne be naari nu mkpoma be,
0 sikwa be, “Kini kpahiaru anu naari oriri ka nu
mkpoma anu? 23 Ndaa ke zi ewheke nu o kaa, ‘Be
gbarunam ji kpakara mmehie,” sobu 0 kaa, ‘Lizo
zne izne’? 24 M pioru m anu mahia nu Nnwo
ke Badnu nwernu rikne n'owa ¢ gharu mmehie.”
0O kanu nwerukna wam ngeri ehni a donwurnu
odonwu, “M ka m ji, lizo, vuru okpata i, 1a oro 1.”

25 Ngangam, o lizo ny ruwhnu be, chiri etere
0 dnanyi n'olu a, la n'gro a, naaznarni Chiokike.
26 Ehni du kpakara be, be tu ogwnu znarni
Chiokike, naakaa, “A whnunam nhne ikne tna.”

Jizosi sukwuru Livai
(Mat 9:9-13; Mak 2:13-17)

27 Nga nhne ka mekworu, Jizgsi whogaru whnu
otu nye gna ntu be kwu Livai, hne ¢ dazi n'gro nty,
Jizosikanu a, “Snom.” 28 Livailizo, sigbasi kpakara
nhne snornu a.

29 Livai sinu Jizosi okne iriri n'oro a, agida ele
ona ntu nu ele berere snornu be neeri wiri. 30 Ele
Farisi nu ele zni iwu ele Ju sikwa ele sno apna
a, “Kini mernu anu noosno ele gna ntu nu ele
mmehie neeri wiri?”

31Jizosi saru be, “Mkpa dibia ziko naakpa ele
ehni buru gma, okwolem ele nriria. 32 M vage m o
sukwu ele oma, kovu ele mmehie ma be tuhnasna
mkpoma.”

Ajiji gbasiri ovu onu
(Mat 9:14-17; Mak 2:18-22)
33 Be kanu a, “Ele sno apna Joni noovu Qnu
neekpe okpukpe ige gbula, ma ele sno ele Farisi

neeme masi kpam, kovu ele sno apna i neeri,
noonwo.”

34Jizosi saru be, “Ele varu hne be ngolu nnwerne
ikne be joovu onu hne be nu nye ngolu nnwerne
ikne zi? 35 Kovu gbochi vawa, nga be jaanahoru be
nye ngolu nnwerne ikne, 0 bu nga be joovu onu
n'obochi wam.”

36 Jizosi tnunu be elulu ka, “O za nye joodokaru
mkpekele ikpe ikne dnusni n'iwo gknani, 0 mene
kpam, ¢ joodoka ke ikne, ikpe ikne nu ke gknani
jdadnabna. 37 Q zI masi nye jeegweru manya
ikne gbasi n'olori akpukpo oknani, 0 mene kpam,
manya ikne wam jaaghawama olori akpukpo
oknani, manya nu olori akpukpo whume etekne.
38 Kovu be gbasi manya ikne n'olori akpukpo ikne.
39 Q0 z4 nye ke nwornu manya oknani noopio ke
ikne, kwnornu nu ¢ karu ke gknani ka mma.”

6

Ajiji gbasiri
Obochi Ozukwa Inwe
(Mat 12:1-8; Mak 2:23-28)

10 du otu Obochi Ozukwa Inwe, Jizosi nu ele sno
apna a naagawhe n'esilawuru ekwu ikpa, ele sno
apna a bete ngogho ikpa, naata, naariria a n'aka be.
2 Agwna ele Farisi sikwa, “Kini mernu anu neeme
nhne kwésile n'iwu n'Obochi Ozukwa Inwe?”

3 Jizosi saru be, “Anu gwnuna nhne Devidi
mernu nga wiri gwnurnu a, ya nu ele sno a? 40
bnaznernu n'oro nsg Chiokike, gweru bredi be
bitaru nu ruwhnu Chiokike ke ele ariohna bu ele
kwesiri o ri, ri a, nyee masi ele nu ya sno.”

> Jizosi kanu be, “Nnwo ke Badnu bu Nyenwe
Obochi Ozukwa Inwe.”

Nwerukna aka
donwurnu 0donwu

(Mat 12:9-14; Mak 3:1-6)

6 Q du n'Obochi Ozukwa Inwe berere, Jizgsi bna
n'oro ggbako ele Ju neezni nhne, otu nwerukna
aka donwurnu Qdonwu zi pii. 7 Ele Farisi nu ele zni
iwu ele Ju noopio nhne be jeeji bno Jizosi nhne,
be needne a ma be joowhnu ma 0 joogwo nriria
n'Obochi Ozukwa Inwe. 8 Kovu nu Jizgsi mahiaru
nhne be naari nu mkpoma be. O kanu nwerukna
wam aka donwurnu odonwu, “LizQ, gwuzoru nu
ruwhnu kpakara ele badnu.” O lizg, gwuzoru.

97izosi kanu be, “Me sikwa any, 0 buru oma n'iwu
0 mee nhne gma n'Obochi Ozukwa Inwe sobu o
mee nhne bUo oma, 0 znghia budnu sobu o0 ghu
ogbu?” 100 lezute be anya, kanu nwerukna wam,
“Dosnima aka 1.” Q dosnima aka a, aka a buru gma
lele kpa ¢ zi nu mbom.

11 Kogvu ovu weru be ehni k'agida, be bete
neesikwarita ehni be nhne be jeeme Jizosi.

Jizosi hohiaru nri nu

badnu lawuru ele izi
(Mat 10:1-4; Mak 3:13-19)

12 N'ige wam Jizosi whogaru zne nu rugwu zne
kpe okpukpe, o neekpenu Chiokike tem chi bo.
13 Nga chi boru, o sukwukota ele sno apna a, horu
nri nu badnu lawuru nu rime be, sukwu be ele
izi. 14 Ka bu rewhna be, Saimoni, nye o sukwuru
Pita, nu Anduru nwene a, Jemisi, Joni, Filipu, Ba-
tolomi, 15 ny Matiyu, Tomosi, Jemisi nnwo Alifayosi,

Saimoni nye zi n'esilawyru ele noonwu bekwnu
nu mkpoma, 16 ny Judasi nnwo Jemisi, nu Judasi
Isikarioti, nye reru a.

Jizosi znirni nhne
gwo nriria
(Mat 4:23-25)

17 Nga ya nu be hiri ny olu rugwu hiedna, be
gwuzoru n'eli etekne, agida ele sno apna anu agida
ele badnu ele hiri ny kpakara Judiya, nu Jeruselem
ma ele wu nu ngeri mini eli Taya nu Saidoni varu
gbako nu hne be zi. 18 Kpakara ele ka varu ma be
nurnu ikwu-gnu a, ma Jizosi gwo be nriria be. Q
gworu ele renwu gjo nwugwu. 19Kpakara ele badnu
wam noopio ma be kpatu a aka, kwnornunurikne
hiri n'ehni a ngogwo kpakara be nriria be.

Ovu 0so n'onu nu
nhne ighugbu ke mkpoma
(Mat 5:1-12)
207izgsi gwelizg anya a olu le ele sno apna a, kaa,
“Owa 0ma zinu anu ele mboni,
kwnornu nu anu jeenwe eli-eze Chiokike.
21 Qwa 0ma zinu anu ele wiri ngogwnu Kitna,
kwnornu nu ruwho jeeji anu.
Owa 0ma zinu anu ele naakwna ekwna Kitna,
kwnornu nu be joomu rumu.
22 Qwa Oma zinu anu nga ele badnu snornu anu
irno,
nga be jaachihala anu n'ogbako be, kpari any,
kaa nu anu bu ele gjo kwnornu Nnwo ke
Badnu.

23 “Anu nwudna onwudna, anu tne eri snarnima,
ogwo ernu anu zi agida n'oligwe. Kwnornu nu ¢ bu
kpa ele nda be mernu ele gwhnurninya.

24 Kovu nu awhnuwhnu jaazinu anuy ele eze,
kwnornu nu anu rilem iru ke anu.
25 Awhnuwhnu jaazinu anu ele neeriji ruwho kitna,
kwnornu nu wiri joogwnu anu.
Awhnuwhnu jaazinu anu ele ngomu rumu Kitna,
kwnornu ny anu jaakwna ekwna, gha masi
mkKkpe.
26 Awhnuwhnu jaazinu anu nga kpakara ele badnu
naakaa anu oka oma,
0 bu kpa ele nda be mernu ele gwhnurninya
aghalaghala.

Whnu ele irno anu n'anya
(Mat 5:38-48; 7:12a)

27 “Kovu me naakanu anuy, anu ele noonu ikwu-
onu m, anu whnu ele irno anu n'anya, anu menu
ele snornu anu irno nhne gma. 28 Anu gozi ele
noovu anu onu, kpenu ele neemegbu anu okpukpe.
29 Q buru nu nye obula ghoru i aka nu nti, chetenu
a berere masi. O buru nu nye gbula chinahoruiiwu
olu i, chita masi a iwo rime i. 30 Nyega nye gbula
noorio i nhne, 0 buru nu nye obula nahoru i nhne
i, 1 kda o nyehnata i. 31 Lele kpa anu pioru ma ele
badnu menu any, any menu be kpam.

32 “Q buru nu anu whnurnu ele wam n'anya
bu ele ngowhnu anu n'anya, kini by mbnarna
anu nwernu? O bubedi ele mmehie ngowhnu ele
whnurnu be n'anya n'anya. 33 Q buru masi nu anu
neemenu ele neemenu anu nhne gma nhne oma
kpoi, kini bu mbnarna any nwernu? Ele mmehie

neeme kpam. 34 Q buru nu anu gbaznisiri ele
anu jaanahia nhne n'aka be nhne kpoi, mbnarna
kini any nwernu? Ele mmehie naaghaznisi ele
mmehie be jaanahgrunhne n'aka be nhne. 35Kovu
anu ngowhnu ele irno any n'anya, anu menu be
nhne gma, anu gbhaznisi be nhne, 1é anya nu anu
jaanahia nhne gbula n'aka be. Ige wam oQgwo
ernu anu jaazi agida, anu joobu rumu Nye Kakwo
Nhne Dum Olu, kwnornu nu Chiokike neemenu
ele nwée mkpoma mmamma nu ele gjo imerne
Oma. 36 Anu nwe mKkpoma obirizi lele kpa Nda anu
nwernu mkpoma obirizi.

O kpe ele berere ikpe
(Mat 7:1-5)

37 «“Anu kpé ikpe, ma Chiokike gharu o kpe anu
ikpe. Anu mada nye gbula ikpe, ma Chiokike gharu
ama anu ikpe. Anu gharunu ele mernu any nhne
0jo, ma Chiokike gharunu any masi. 38 Anu nyega,
be jeenyega masi anu. Nhne otutu buru oma, be
bniarnu aka, yuyo ke Jjiwheru e]1whe bu nhne
Chiokike jeenye i ke ji nu nsnunu i jéenwe rikne
vuli. Kwnornu nu nhne anu jiri tunu nye berere
bu nhne be jeeji tunu any.”

39 Jizosi tnunu be elulu ka, “Nye isni o nwernu
rikne noodu nye isni? Be lawuru be jdadnabna
nu rime olulu? 49 Nye sno apna nye-zni-nhne
jdakakwo nye zni a nhne. Kovu nye gbula muhiaru
nhne nkari joonu lele nye znirni a nhne.

41 “Kini kpahiaru i neele nhne mati ke zi n'anya
nwene i, kovu i za naari oriri gbasiri igwe-isisi ke zi
n'anyai? 42Ndaa kpaijeeji kanu nwene i, ‘Nwene,
sete me gweme nhne mati ke zi n'anya i, nga i

whnuna igwe-isisi ke zi i n'anya?’ Ji nye ruwhnu
lawuru, beru gsno gweme igwe-isisi ke zin'anya ke
1,ige wam ijoowhnusna gsno 0 gweme nhne mati ke
zin'anya nwene i.

Isisi nu mkpurua
(Mat 7:16-20; 12:33-35)

43 “() z4 isisi oma gbula ke jaami mkpuru 9jo, isisi
0jo nwée rikne mii mkpuru gma. 44 Be mahia isisi
hite numkpurua. Ele badnu za ngogho mkpuru figi
hite n'isisi akukara, mobu mkpuru vaini n'igwnu-
ogna. 45 Badnu oma neegwehia nhne buru oma
hite n'ekwnu oma ke zi nu mkpoma a. Badnu 9jo
hite n'ekwnu 0jo ke mkpoma a neegwehia nhne gjo.
Kwnornu nu onu nookwu hite nu nhne ke zi nu
mkpoma a.

Ntu-eli lawuru
(Mat 7:24-27)

46 “Kini kpayaru anu noosukwu m, ‘Nyenwe ai,
Nyenwe ai,” kovu any za neeme nhne me kwuru?
47 Nye gbula ke vakwnusiri m, nurnu ikwu-gnu m,
neeme masi be, m jeegesi anu nye o yiri. 48 0 yiri
otu nwerukna noowu 9ro, 0 gwubna eli nkari, tu
ntu-eli a n'olu rugwu. Nga mgba-mini eli ghary,
kwna oro wam, o nwée rikne kwnadna oro wam,
kwnornu nu be wusiri a rikne. 49 Kovu nye obula
ke nurnu ikwu-onu m ¢ z4 neeme be, yiri otu
nwerukna wuru oro a n'olu rizna, ke gwumigwo
eli nkari, mini-eli gha, kwna oro wam, o dna gi-
rigidim, tu ogwnu.”

7

Jizosi gworu nnwo izi
nye risi ogwnu
(Mat 8:5-13)

1 Nga Jizosi kwukworu kpakara oka ka nu nsni
ele badnu wam, o0 bna Kapanom. 2 Otu nye ogwnu
neechi otu riwhu ele ggwnu nwernu otu nnwo izi
zi a mkpa k'agida, ke zi n'onu enwu. 3 Nga 0 nurnu
nhne ghasiri Jizgsi, 0 ziznenu a ele okno badnuy ele
Ju, riasno a ma o va gwo nnwo izi a. 4 Nga be vak-
wnusiri Jizgsi, be riasnosi a rikne, “Nwerukna ka
kwesiri nye i jeemenu nhne nu kpa. 5 Nwerukna
ka whnurnu eli ai n'anya, o wunnu ai gro ogbako.”

6Jizosi snornu be zne.

Nga 0 zi ndundu n'gro a, nye ggwnu wam ziznenu
a ele enyi a, kanu a, “Nyenwe ai, i dogbu ehni
0 va, m kwésile m nye i va oro a. 7 Ka mernu
me gwnusige ehni m nu nye kwesiri ¢ vakwnusi
1. Kovu kwu oka kpoi, be joogwo nnwo izi m.
8 Kwnornu nu m bu nye zi n'gchichi, m nwernu m
ele ka m, ny ele me ka. Me kanu nye ka ‘Zne,” o
zne, kanu nye berere ‘Vaa,” 9 va. Me kanu nnwo
izi m ‘Mee ka,” o mee a.”

9 Nga Jizosi nurnu gka ka, o duru a ehni, 0
tuhnasna, kanu igbudu badny wam sno a, “Me
kanu anu ezi gka, m whnulele m gkwnata ovu hna
kpa n'Izireli.”

10 Ele wam o ziyaru lahna n'gro a, be whnu nu
be gwolam nnwo izi wam.

Jizosi gworu nnwo rukna
nwerinya nzi a nwurnu

11Kpa ige mati whemernu, Jizosi zne otu ghna be
kwu Neni, ele sno apna a nuigbudubadnu snornu
azne. 12Kpa be naabna n'gnuhna eli-ohna wam, ele
badnu vu iznu, otu nnwo nwerinya nzi a nwurnu
nwernu, agida ele eli wam sno a. 13 Nga Nyenwe
ai whnurnu a, ¢ donu a obirizi, kanu a, “I kwndma
ekwna.”

14 O znekwnusi ele vu gkpata-iznu wam, kpatu a
aka, be gwuzoru. Jizosi kaa, “Wikoro rukna, m ka
m ji, lizo.” 15 Nye wam nwurnu onwu lizo, daziri eli
nookwu gka, Jizgsi kwuru a nyehnata nne a.

16 Kpakara ele badnu tu ogwnu naaja Chiokike.
Be kaa, “Otu nye gwhnurninya hna ezi whuyalam
n'esilawuyru ai, Chiokike valem o yinu ele ke a aka.”

17 Qsusu gbasiri Jizosi gazu kpakara Judiya nu
kpakara eli zi a gburugburu.

Jizosi nu Joni
Nye Wu Mini
(Mat 11:2-19)

18 Ele sno apna Joni kanu a kpakara nhne ka. O
sukwu badnu lawuru nu rime be, 19 be zne sikwa
Nyenwe ai, “O bu jiwa bu nye ke jaava, sobu a le
anya nye berere?”

20Nga be vakwnusiri Jizosi, be kaa, “Joni Nye Wu
Mini ziyaru a sikwa i, ‘O bu jiwa bu nye ke jaava,
sobu a le anya nye berere?’ ”

21 Ige wam Jizosi gworu agida ele nriria zi gdo
n'gdo, renwu Qjo hiri ny rime ele badnu whuya, ele
isni whnurnu osno. 22 Q saru ele izi wam, “Anu
lahna kanu Joni kpakara nhne anu whnurnu nu
ke anu nurnu. Ele isni whnurnu gsno, ele mgworo
znernu izne, be neeme ele nchnichna ziri richna,

ele nsni inyo ngonu nhne, ele nwurnu gnwu lizoru
n'enwu, be neezni ele mboni izi gma. 23 Chiokike
joogozi nye gbula ke jula m kwnornu nhne me
mernu.”

24 Nga ele izi Joni lary, Jizosi bete naakanu ig-
budu badnu wam nhne gbasiri Joni. “Kini bu
nhne anu znernu ¢ whnu n'eli-ikpa? Ekere achara
ruwhere noovu? 25 Q bu kini nhne anu znernu o
whnu? Nwerukna wogwu iwo marnu mma sa?
Le, ele noowo iwo marnu mma, ele wu budnu oriri
nu onwunwo zi n'gro ele eze. 26 M ka m, risi Kini
bu nhne anu znernu ¢ whnu? Nye owhnurninya
sa? Owe! Me kanu any, 0 bu nye kakwo nye
owhnurninya. 27 Ka bu nye wam be gbaru nhne
n'gkwukwo nsg ghasiri a,

‘M jeezizne nye izi m ny ruwhnu i,

nye jeemekwata apna nu ruwhnu i’
28 Me kanu any, n'esilawuyru ele ele rinya murnu,
0 za nye kakwo Joni, kovu nye zikaru mati n'eli-eze
Chiokike kakwo Joni.”

29 (Nga kpakara ele badny, ma ele gna ntyu nurnu
nhne Jizgsi kwuru, be kweru nu apna Chiokike zi
snam, kwnornu nu Joni wuru be mini. 30 Kovu ele
Farisi nu ele zni iwu ele Ju juru mmuma Chiokike,
kwnornu ny Joni wige be mini.)

31Jizosisikwabe, “Ndaa nhne me jeejisninu ebiri
ka? Be nu lele kini? 32 Be nu lele rumu takiri
dazigwu n'ahia noosukwu ibne be ikwu, kaa,

‘A kwannu anu eri,
anu tnége eri,
A gwnu eri mkpe
anu kwnage ekwna.’

33 Joni Nye Wu Mini vary, o rile wiri, nwdge
manya, any kaa, ‘O nwernu renwu 9jo.” 3¢ Nnwo ke
Badnu vary, neeri wiri, ngonwo manya, anu kaa,
‘Nye ka bu nye okne wiri nu nye nwo okne manya,
enyi ele gna ntu nu ele mmehie.” 35 Kovu nhne
ele magwuy Chiokike neeme neegesi nu akogniche
Chiokike ziri ezi.”

Be teru Jizosi mono

36 Otu nye Farisi sukwuru Jizgsi wiri n'gro a, o
zne n'oro nye Farisi wam daziri n'ikpechi neeri
wiri. 37 Otu nwerinya ke wu budnu mmehie n'eli
wam mahiaru nu Jizgsi neeri wiri n'gro nye Farisi,
0 zne zyuya mono otute zi n'ite alabasita. 38 O
gwuzoru n'aznu Jizgsi naakwna ekwna n'ochi a,
anya-mini a noowu n'gchi Jizgsi. O gweru rukeri-
ize akwnosnama be, snutu gochi a gnu, gweru mono
otute wam te ochi a lawuru.

39 Nga nye Farisi wam sukwuru Jizosi wiri
whnurnu a, 0 kaa nu mkpoma a, “O buru nu
nwerukna ka bu nye owhnurninya, 0 znernu a
mahianunwerinya ka naakpatu aka bu nye mme-
hie.”

40 Jizosi saru a, “Saimoni, 0 nwernu nhne me
jaakanu i.”

0 kaa, “Kanu m, Nye-zni-nhne.”

417izosi kanu a, “Otu nwerukna ke naagbaznisi
ele badnu iwai nwernu ele rukna lawuru ji a ggwo.
Otu nyenum ji a riwhu mKkpuru iwai isne, nye
berere ji nri isne. 42 Be lawuru nwée nhne be jeeji
nookwu ogwo, 0 gharunu be ggwowam bejia. Nyele
n'esilawyru be joowhnu a n'anya karukwo?”

43 Saimoni sary, “M che m nu ¢ bu nye wam 0
gbarunu ogwo zi agida.”

Jizosi kanu a, “I kperu ikpe oma.” 44 Jizosi
tuhnasna hne nwerinya wam zi kanu Saimoni, “I
whnurnu nwerinya ka? M varu m oQro i, i nyége
m mini me snu gochi m, kovu 0 ji anya-mini a snu
ochi m lawuru, gweru rukeri-ize a kwnosnama be.
451 snuge m onu, kovu nwerinya ka, hite n'ige me
vary, zi noosnutu gchi m lawyru gnu. 461 tége risi
m mono, kovu 0 wusiri mQno eknarna Qma n'ochi m
lawuru. 47 Kam kpayary, me kanu i, lele kpa be
gbarunu a agida mmehie, owhnun'anya a zi agida.
Nye be gbarynu nhne mati nwernu gwhnun'anya zi
mati.”

48 Jizosi kanu nwerinya wam, “Be gharunam ji
mmehie 1.”

49Ele nu Jizosi dazi neeri wiri nookwurita n'ehni
be, “Nye ka bu nyele ke naagharyu mmehie?”

50Jizosi kanu nwerinya wam. “QOkwnata mkpoma
1znohialam ji, la n'udno.”

8

Agwna elerinya ke

snornu Jizosi

1 Nga ka mekworu, Jizosi znernu hite n'otu eli
mati du n'eli agida berere nookpo 0kwo izi oma eli-
eze Chiokike. Nri nu badnu lawuyru wam ele izi a
sno a, 2ma agwna ele rinya be gworu renwu gjo nu
nriria zi gdo n'odo, Meri, nye be kwu Magidalini, nye
Jizosi chihalaru renwu Qjo esau nu rime a, 3 Joana
nnwerne Kuza, nye neelegidne oro Erodu, ele
rinya berere sno a bu Suzana nu agida ele berere.

Ele rinya ka neeyinu be aka nu mkpa be hite nu
nhne hin'aka be whuya.

Elulu nye ogha mkpuru
(Mat 13:1-9; Mak 4:1-9)
4Kpa igbudu badnuy naagbako hne Jizosi zi, hite
n'agida eli-ghna, ¢ tnunu be elulu ka.
5 “Otu nye ernu ekwu znernu agha mkpuru. Kpa
0 naagha mkpuru, agwna mkpuru dna nu ngeri
apna, ele badnu zo be ochi, rumu gnunu tuturu be
ta. ¢ Agwna be dnarnu n'olu rugwu, nga be furu,
be chnanwuy kwnornu nu be nwée mini. 7 Agwna
mkpuru berere dnarnu n'esilawuru igwnu, igwnu
wam sohia kpagbu be. 8 Agwna mkpuru berere
dnarnu n'eli buru gma, be so, minya mkpuru, otu
riwhu kakwo kpa be kparu be.”
Nga o kwukworu o¢ka ka, ¢ kaa, “Nye nwernu
nsni o ji ¢ nu nhne, ¢ nurnu.”

Nhne o kwno tnu elulu
(Mat 13:10-17; Mak 4:10-12)

9 Ele sno apna a sikwa a risi elulu ka. 10 Jizosi
kanu be, “Be mernu ma any mahia nhne tugwaru
otugwa ke eli-eze Chiokike, kovu be jookwunu ele
berere oka n'elulu, ma,

‘Be neele anya, kovu be joowhnu gsno,
be noobno nsni, kovu be jooghohia.’

Risi elulu nye
0gha mkpuru wam
(Mat 13:18-23; Mak 4:13-20)
11“Ka bu risi elulu wam. Mkpuru wam by ikwu-
onu Chiokike. 12Mkpuruke zi nu ngeriapna nulele
ele nurnu ikwu-gnu Chiokike, Ekwensu va gweme
ikwu-gnu wam nu mkpoma be, ma be gharu o

kweru, be znohia be. 13 Ele ke zi nyu rugwu nu lele
ke nurnu ikwu-onu wam gweru snarnima nwugwu
a, kovu nu be nwée egwnugwnu, be kweru ige mati,
kovu nga nhne okpa iru vary, be dnahnala aznu.
14Mkpuru ke dnarnu n'esilawyruigwnu nu lele ele
nurnu ikwu-gnu wam, kovu kpa be nooso, oriri nu
ekwnunu nhne gson'onuk'owaka, kpagbube, 0 gho
nhne mina mkpuru. 15 Kovu ele ke dnarny ny hne
eli buru gma bu ele ke ji mkpoma gma be nu ezi gka,
bita ikwu-gnu ka nga be nurnu a, be hite n'gsnuta
mkpoma minya mkpuru.

Tonji zi olu nhne tonji
(Mak 4:21-25)

16 “Q z4 nye noomusi tonji bita a nu mkpururu
okpata, mobu kpusni a nhne, tnunuma, ¢ bitaa n'olu
nhne be bita tonji, ma ele naabnanya gro whnurnu
iwhne a. 17 Nhne o¢bula be tugwaru otugwa
joowhuya iwhne, be jookpume kpakara nhne be
kpusnirni okpusni ma ele badnu whnurnu be.
18 Kam kpayary, anya du anu eli nhne anu ngonu.
Be jeenye nye gbula ke nwernu, kovu nye nwée, be
jaanahoru a ¢ bubedi, ke ¢ riri nu o nwernu.”

Nne Jizosi nu rumu nne a
(Mat 12:46-50; Mak 3:31-35)

19 Nne Jizosi ny rumu nne a vary ma be whnu a
anya, kovu nu be nwée rikne zne ndundu kwnornu
ighudu badnu wam. 20 Be kanu Jizosi, “Nne i nu
rumu nne i gwuzogwu n'ederezi noopio o whnu 1.”

217izosi saru be, “Nne m nu rumu nne m bu ele
nurnu ikwu-onu Chiokike, neeme be.”

Jizosi bigboru
ruwhere osimini
(Mat 8:23-27; Mak 4:35-41)

22 Otu gbochi Jizosi kanu ele sno apna a, “Anu
ngwa ma a whe aka osimini kiyari.” Be bna nu
rime otu ggbo zneba. 23 Kpa be neezne, Jizosi
znirni anyarna. Okne ruwhere neewhe, mini
noowubna nu rime Qgbo, 0gbo noopio o mii.

24Ele sno apna a vakwnusi a, kpatnenya a, kaa,
“Nda-ai-kwu, mini neeri ai.”

01lizo, bigho ruwhere wam nu abaka-mini wam,
be whebi, ghna dna bii. 25 Jizgsi sikwa ele sno apna
a, “Ndaa hne gkwnata mkpoma anu zi?”

Betuogwnu, ojibe anya, be neesikwaritaibne be,
“Nye ka bu nyele? O nootunu ruwhere nu abaka-
mini gka, be bnonu a nsni.”

Jizosi gworu nye
renwu Qjo nwugwu
(Mat 8:28-34; Mak 5:1-20)

26Jizosi nu ele sno apna a kworu ggbo be zne n'eli
ele Gerasa ke zi n'azny Osimini Galili. 27 Nga Jizosi
hiri n'ogbo whuya, otu nye renwu 0jo nwugwu hi
n'eli wam kwnusi a. Nwerukna ka ghulem gkwnu
0 wo iwo, 0 wu n'gro, goro a bu n'ilili. 28 Nga o
whnurnu Jizgsi, o si lulo dna n'eli n'ochi a, siwama
n'okne nkoli, “Kini bu me nu ji nwekogwu, Jizosi
Nnwo ke Chiokike Kakwo Nhne Dum Olu? Bikno,
i t& m awhnuwhnu.” 29 O kwuru kpa kwnornu
nu Jizgsi nyernu renwu Qjo wam iwu o hi nu rime
a whuya. Agida ige be kpagidnernu nwerukna
wam, be tu a ijigha ochi nu aka, be neese a nse, 0
ghajikwo ijigba, renwu gjo chibna ny hne koru owu.

30Jizosi sikwa a, “Kini bu rewhna i?”

0 kaa, “Lijoni,”™ kwnornu nu agida renwu gjo
bnarnu nu rime a. 31 Be riasno Jizgsi 0 chibna be
n'olulu awhnuwhnu.

32 0dokwnu ezni zi nu ndundu naata wiri n'olu
rugwu, renwu 0Qjo riasno Jizgsi 0 kweru be zne bna
nu rime ezni wam, ¢ karu be zne. 33 Renwu 0jo
wam hiri nu rime nwerukna wam whuya, bna
nu rime ezni wam, odokwnu ezni wam ghadna
ngwulangwu wam, dnabna nuy rime mini, rinwu
nu rime mini.

34 Nga ele noozu ezni wam whnurnu nhne
mernu, be ghawhu, zne tnysinu ele zi nu rime eli-
ohna ma nu ekwu. 35 Ele badnu whoga zne whnu
nhne mernu, be vakwnusi Jizgsi, whnu nwerukna
wam renwu Qjo whogaru nu rime a hne ¢ dazi eli
n'gchi Jizosi, woru iwo, echiche a zuru ozu, ogwnu
tu be. 36 Ele whnurnu nhne mernu kanu ele badnu
kpa be gworu nwerukna wam renwu Qjo nwugwu.
37 Kpakara ele wu n'eli Gerasa ghurughburu kanu
Jizosi 0 whoga n'eli be, kwnornu nu ogwnu nootu
be. O bna nu rime ogbo lahna.

38 Nwerukna wam renwu Qjo whogaru nu rime a
riasnoama o snornuala, kovuJizosi chihalaa, kanu
a, 39 “La n'oro i, kanu ele badnu nhne Chiokike
mennu i.”

Nwerukna wam la, ngotnusa kpakara n'eli-ghna
nhne Jizgsi mennu a.

Nnwo rinya mati nu
nwerinya ntu gvnarna
(Mat 9:18-26; Mak 5:21-43)

* 8:30 Lijoni ke bu agida ele ogwnu.

40 Nga Jizosi lahnarny, ighudu badnu nabnan-
yarnu a, kwnornu nu be neele anya a. 4! Otu
nwerukna rewhna a bu Jariosi, nye risi gro ggbako
ele Ju, vakwnusiri a, dna n'eli n'ochi Jizosi, riasno
a 0 va oro a. 42 Q riasno a kwnornu nu o nwernu
otunnwo rinya kpoi, ke gbaru nrinu awhalawuru,
nye zin'onu enwu.

Kpa Jizgsi neezne n'apna, ighudu badnu snornu
a naadnagidne a. 43 Otu nwerinya ke naaria ntu
ovnarna nrinu awha lawuru, zi n'esilawyru igbudu
badnu wam, tuwhukwo kpakara nhne o nwernu
n'aka ele dibia, kovu 0 za nye nwernu rikne gwo
a. 4 Q varu n'aznu Jizosi kpatu onu iwo a aka,
ngangam, Qvnarna a ghabiri.

45 Jizosi sikwa, “Nyele kpaturu m aka?”

Kpakara be goru. Pita kaa, “Nda-ai-kwu, ighudu
badnu ka naadnagidne i.”

46 Kovu Jizosi kary, “Otu badnu kpaturu m aka,
m maam nu rikne hiri n'ehni m whoga.”

47Nga nwerinya wam whnurnu ny o nwée rikne
tugwa, ehni naama a ririri, 0 dna n'eli n'gchi
Jizosi, kahia nu ruwhnu ighudu badny wam nhne
mernu o jiri kpatu iwo a aka, nu kpa be gworu a
ngangam. 48Jizgsi kanu a, “Nnwo m rinya, okwnata
mKkpoma i znghialam ji, la n'udno.”

49 Kpa Jizosi kpu oka n'onu, otu badnu hiri n'gro
Jariosi va, kanu Jariosi nye nnwQ a naaria aria,
“Nnwo i rinya nwunam. [ kpaknama Nye-zni-nhne
ehni berere.”

50 Nga Jizosi nurnu a, 0 kanu Jariosi, “I tuko
ogwnu, kweru kpoi, be joogwo a.”

51 Nga o vaduru n'oro, 0 kwéle nye gbula snornu
a bna nu rime gro, okwolem Pita, Joni nu Jemisi,

nu nda nu nne nnwo rinya wam. 52 Kpakara ele
badnu zi naakwna ekwna, naaghanu nnwo rinya
wam mkpe. Jizgsi kanu be, “Any kwnama ekwna,
nnwo rinya ka nwuna onwu, 0 neezni anyarna.”
53 Be mu a rumu, kwnornu nu be magwu nu
nnwo rinya wam nwurnu gnwu. % Kovu nu Jizosi
nwugwuru a n'aka, kaa, “Nnwo, lizo.” 55 Enine
a hiehnarnu, o lizo ngangam. Jizosi kanu be, be
nyee a nhne, ma o ri. 560 duru ele murnu a ehni,

kovu Jizgsi kanu be, be kahianu nye gbula nhne
mernu.

9

Jizosi zthalaru nri

nu badnu lawuru
(Mat 10:5-15; Mak 6:7-13)

1Jizosi sukwukota ele izi nri nu ebo wam n'otu,
nyee be rikne nu rikne ochichi ¢ chihala renwu gjo
nu 9 gwo nriria. 20 zihala be zne kpo okwo eli-eze
Chiokike, gwo ele nriria. 3 Q kanu be, “Any ji nhne
obula kpa anu neezne. Anu ji mkpara mobu rekpa,
mobu bredi, mobu iwai, anu chi iwo lawuru. 4 Qro
obula anu bnarny, anu daziri pii tem anu whoga
n'eli-ohna wam. > Q buru nu ele badnuy nabnanyana
any, anu whoga n'eli-ohna wam, lisnama rizna ke zi
n'gchi any, ma ¢ buru nhne akebne megidne be.”

6 Be whoga, zne hite n'otu eli zne eli berere,
nookpo okwo izi gma, ngogwo ele nriria kpakara
Ohna.

O gbagwojiri Erodu anya
(Mat 14:1-12; Mak 6:14-29)

7 Nga Erodu nye neechi Galili nurnu kpakara
nhne neeme, ¢ ghagwojiri a anya, kwnornu nu
agwna ele badnu naakaa nu Joni hilem n'enwu
lizo, 8 ele berere naakaa nu Elaija whuyaru iwhne,
ele berere naakaa nu otu nu rime ele gwhnurninya
gbaka hiri n'enwu lizo. 9 Erodu kaa, “M biri m Joni
risi, nyele bu nye ka me ngonu nhne ghasiri a?” O
pio 0 whnu Jizosi.

Jizosi nyernu
pokwu badnu isne wiri
(Mat 14:13-21; Mak 6:30-44; Jon 6:1-14)

10 Nga ele izi wam hiehnarnu, be kanu Jizosi
nhne be mernu. O kwuru be whoga ichne, zne eli
Betesaida. 11 Nga igbudu badnu wam mahiaru, be
snornu a. O kwubnanya be, kwunu be gka gbasiri
eli-eze Chiokike, gwo masi ele nriria.

12 N'ogbednachi nga chi neeji, nri nu badnu
lawuru wam vakwnusi Jizgsi, kanu a, “Zihala ele
ka ma be zne nu rime eli-ohna ma nu rime ekwu,
zuru nhne oriri, dnanyi n'abali a, kwnornu nu a zi
nu hne koru owu.”

137izgsi saru be, “Anu nyee be nhne be jeeri.”

Be saru a, “Nhne a nwernu hna kwolem ike
bredi isne nu aznu lawyru, okwolem ma a jeezne
zuya wiri a jeenye ighudu badnu ka.” 14 Pokwu ele
rukna isne zi pii.

Kovu Jizosi kanuy ele sno apna a, “Anu mee ma be
daziri eli ny mkpuru nri badnu isne, mkpuru nri
badnu isne.”

15Ele sno apna a mee kpam, nye gbula daziri eli.
16Jizosi gweru ike bredi isne wam nu aznu lawuru
wam, le anya n'oligwe, tu mmamma, nyawama

be. O nyee be ele sno apna a, be nyee ighudu
badnu wam. 17 Kpakara be ri, riji ruwho, ele sno
apna a tutukota ruvnuruvnu ke gwarny, nri nu nkita
lawuru jihiaru.

Pita kahjaru nye Jizosi bu
(Mat 16:13-19; Mak 8:27-29)

18 Otu gbochi, nga Jizosi neekpe okpukpe ichne,
ele sno apna a nu ya zi, 0 sikwa be, “Ele badnu be
naakaa nu me bu nyele?”

19 Be saru a, “Agwna be naakaa, Joni Nye Wu
Mini, ele berere naakaa, Elaija, ele berere masi
naakaa, otu nu rime ele gowhnurninya ghaka hiri
n'enwu lizg.”

20 Kovu Jizosi sikwa be, “Any n'iwhuru any, anu
kanuy nu m bu m nyele?”

Pita saru a, “I bu Karaisi ke Chiokike.”

Jizosi kwuru gka
gbasiri enwu a
(Mat 16:20-28; Mak 8:30---9:1)

21 Jizosi do be aka nu nsni be kdnu nye obula.
22 Q kanu be, “Nnwo ke Badnu jaatariri agida
awhnuwhnu, ele okno badnu nu ele risi ariohna nu
ele neezni iwu ele Ju jooju a, be ghu a, nga gbochi
eto whemernu, o jeehi n'enwu lizg berere.”

23 Q kanu kpakara be, “O buru nu nye Qbula
joosno m n'azny, 0 jooju ehni a, vuru oQgba a
kpakara gbochi sno m. 24 Kwnornu nu nye ogbula
ke noopio 0 znghia budnu a, jootuwhu a, kovu nye
obula ke jootuwhu budnu a kwnornu m, jooznohia a.
25 Mbnarna kini bu nhne badnu jeenwe 0 buru nu
o rihia kpakara owa n'iru, kovu tuwhume budnu a?
26 Nye obula ke iwhnerne m nu ikwu-gnu m jootu,

Nnwo ke Badnu jootu iwhnerne nye wam nga o
jaava n'igwugwu a nu n'igwugwu ke Nda a nu ke
ele enine izi nsg. 27 N'ezi me kanu any, agwna
ele gwuzo hna joonwu enwu tem be whnu eli-eze
Chiokike.”

Onwoghari ke Jizosi
(Mat 17:1-8; Mak 9:2-8)

28 Nga obochi esato whemernu kpa Jizosi kwuru
ikwu-gnu ka, o kwuru Pita, Joni nu Jemisi yisinu
ehni a zne n'olu rugwu kpe okpukpe. 29 Kpa o
zi neekpe okpukpe, ruwhnu a ghanwornu, iwo
naachava-a-a, neeke eke lele amuma. 30Ngangam,
be whnu ele rukna lawuru nu ya nookwurita oka,
be bu Mozizi nu Elaija. 31 Be whuyaru n'igwugwu,
be nu Jizgsi kwu gka gbasiri enwu a ke jeemezu nu
Jeruselem. 32 Anyarna turu Pita nu ele nu ya zi,
kovu nga anya dnornu be, be whnurnu igwugwu
Jizosi nu ele rukna lawuru be nu a gwuzo. 33 Kpa
be ngoowhoga hne Jizosi zi, Pita kanu a, “Nda-ai-kwu,
0 buru gma a daziri hna. Ngwa ma a wu Qro-eka
eto hna, otu ke i, otu ke Mozizi, otu Elaija.” (O maa
nhne o jookwu.)

34 Kpa 0 kpu oka ka n'onu, erumeru oligwe
whuyaru kpusni be, ogwnu turu be kpa be
zi n'erumeru oligwe wam. 35 Otu akpiri hiri
n'erumeru oligwe wam, kaa, “Ka bu Nnwog m, nye
me hohiaru, anu bnotenu a nsni.”

36 Nga akpiri wam kwukworu, be whnurnu Jizosi
nsnunu a. Ele sno apna a bitaru nhne be whnurnu
nu mkpoma be, 0 za nye be kannu nhne be
whnurnu ige wam.

Jizosi gworu
wikoro rukna
(Mat 17:14-18; Mak 9:14-27)

37 N'ekile a, nga be hiri nu rugwu wam hiedna,
igbudu badny vakwnusiri Jizgsi. 38 Otu nwerukna
hiri n'ighudu badnu wam siwama lulo, “Nye-zni-
nhne, bikno le nnwg m rukna anya, kwnornu nu
0 bu otu nnwg me nwernu. 3% Renwu gjo nwugwu
a, 0 si lulo, 0 vudna n'eli ngodo a, 0 ngogbo okoto
n'onu, 0 ghu gkwnu sy 0 sigbasi a, ma o ghu a. 40 M
riasno ele sno apna i ma be chihala a, kgvu be nwée
rikne.”

41 Jizosi saru be, “Anu ebiri ka nwée gkwnata
mKkpoma, ele mkpoma hiri aghi, me ny anu jaadazi
du ngele? Me jeesinu anu mkpoma du ngele?”
0 kanu nwerukna wam, “Kwuya nnwo i rukna
hna.”

42 Nga nnwo rukna wam naava, renwu Qjo wam
vudna a n'eli, dosi a rikne. Kovu Jizgsi bigboru
renwu Qjo wam, gwo a, kwuhnata a nda a. 43 Rikne
ernu Chiokike duru kpakara be ehni.

Jizosi kwukwnornu gka

gbasiri enwu a
(Mat 17:22,23; Mak 9:30-32)

Kpakara nhne o neeme noodu ele badnu ehni,
Jizosi kanu ele sno apna a, 44 “Anu bno nsni nhne
me naakanuy anu. Be jeegweru Nnwo ke Badnu
resi n'aka ele badnuy.” 4> Kovu be ghdyage nhne o
nookwu. O bu nhne tugwaru otugwa n'anya be,
be maa nhne ¢ bu. Ogwnu kwéle be sikwa a nhne
ghasiri a.

Nyele kakwo ibne a?
(Mat 18:1-5; Mak 9:33-37)

46 Ele sno apna a bete neesigha gka n'esilawuyru
be nye kakwo ibne a. 47 Nga Jizgsi mahiaru nhne
zi be nu mkpoma, o kwuru otu watakiri gwuzote a
nu ngeri a. 48 Q0 kanu be, “Nye obula ke jaanarnu
watakiri ka nu rewhna m, nanarnu m, nye gbula ke
nanarny m, nanarnu nye ziyaru m. Kwnornu nu
nye kakwo mati n'esilawuyru any, nye wam bu nye
kakwo.”

Nye zd neemegidne any,
dagwunu anu
(Mak 9:38-40)

49 Joni kanu a, “Nda-ai-kwu, a whnurnu otu
badnu ke naachihala renwu Qjo nu rewhna i, a
bnosni a, kwnornu nu 0 za noosno ai.”

507izosi kaa, “Anu bndsni a, kwnornu nu nye za
neemegidne any, dagwunu any.”

Otu mgbu kwéle
0 nabnanya Jizosi

51 Kpa ige noodu 0 jaala oligwe, Jizosi kpebilem
0 zne Jeruselem. 52 O zihala ele izi nyu ruwhnu a,
be zne otu eli Sameria ma be mekwatanu a nhne.
53 Kovu ele eli wam kwéle 9 nabnanya a, kwnornu
nu 0 nu lele nu o neezne Jeruselem. 5% Nga ele
sno apna a Jemisi nu Joni whnurnu ka, be sikwa
a, “Nyenwe ai, 1 pioru ma a sukwudna bekwnu
n'oligwe rnegbukwo kpakara be?”

55 Kovu nu Jizosi tuhnasnarnu, bigho be. 56 [Q
kaa, “Anu mda enine anu nwernu. Nnwo ke
Badnu vage ma o ghu badnuy, kovu ¢ znghia budnu
badnu.”] Be whe zne eli berere.

Nhne o joowhu ele
sno apna Jizosi
(Mat 8:19-22)

57 Kpa be neezne nu apna, otu nwerukna kanu
a, “M joosno i hne gbulaineezne.”

58 Jizgsi kanu a, “Edu nwernu mkpewu hne
be dnanyi, onunu oligwe nwernu alikwu hne be
zukwa inwe, kovu Nnwo ke Badnu nwée hne 0
jaabita risia.”

59 Q kanu nye berere, “Sno m.”

Kovu nwerukna wam kaa, “Nyenwe ai, kweru
me beru osno lite nda m.”

60 Jizosi kanu a, “Gharu ele nwyrnu gnwu ma be
lite ele nwurnu gnwu ibne be, kovu zne kpo okwo
izi oma eli-eze Chiokike.”

61Nye berere kwno kaa, “Nyenwe ai, m joosnoi,
kovu kweru m me beru gsno zne bekwu ele oro m
ikwu ipne-aznu.”

62Jizosi kanu a, “O za nye gbula ke yisiri aka nu
mfama ekwu ke ang gro ngopnughari, daziri neele
anya n'azny, kwesiri eli-eze Chiokike.”

10

Jizosi zthalaru nri
badnu esau nu ebo

1Nga ka mekworu, Jizosi hohiaru nri badnu esau
nu ebo, ma o zihala be ebo ebo nu rime eli-ghna nu
mgbu obula ¢ jaabna. 2 Q kanu be, “Ogwe nhne
ekwu zi agida, kovu nu ele ernu zi ele nu ele. Kam
kpayary, anu rio Nyenwe ogwe nhne ekwu ma o
zizne ele ernu n'ekwu a. 3 Anu zne, m neezizne anu
lele rumu atnurnu n'esilawyru edu. 4 Anu ji rekpa



Lukwu 10:5 x1vi Lukwu 10:15

iwai, mgobu rekpa, mobu okoro-ochi, anu békwu nye
obulan'apna.

5 “Nga anu bnarnu oro obula, anu beru gsno kaa,
‘Udno zinu gro ka.” ¢ O buru nu nye udno zi n'oro
wam, udno anu jaazinu a, 0 buru nu nye udno zila,
udno anu jaahiehnakwnusi anu. 7 Anu dazigidne
n'oro wam, neeri, noonwo nhne be jeenye anu. Ka
bu kwnornu nu nye ernu kwesiri ggwo ernu a. Anu
Znéko n'oro n'Qro.

8 “Nga anu bnarnu eli-ohna ¢bula ke be nab-
nanyarnuy any, anu ri nhne gbula be jeenye anu.
9 Anu gwo ele nriria zi pii, any kanu be, ‘Eli-eze
Chiokike zi anu ndundu.” 10 Kovu nu eli obula anu
bnarnu ke be ndbnanyana any, anu zne n'apna a,
kaa, 11 ‘O bubedi rizna eli anu ke takwnusiri n'ochi
ai, a lisnarnu a megidne anyu. Kovu anu mahia
nu eli-eze Chiokike zi ndundu.” 12 Me kanu anu,
Chiokike joodonu eli Sodom obirizi karu eli wam
n'gbochi ikpe.

Eli-ohna kwé ekwe
(Mat 11:20-24)

13 “Awhnuwhnu jaazinu i, ji Korazini.
Awhnuwhnu jaazinu i, ji Betesaida. ~ Kwnornu
nu ernu ndu-ehni ke be rnurnu nu rime anu, 0
buru nu be rnu be nu eli Taya nu eli Saidoni, be
znernu Qtuhnasna mkpoma agida ige wheru ewhe,
daziri n'ikpe mkpe nu retnu. 14 Kovu be joodonu
Taya nu Saidoni obirizi n'ikpe kary anu. 15 Jiwa
masi, Kapanom, be jeegwelizg i olu du oligwe? Be
jeegwedna i eli, du bekwnu eli renwu.

16 “Nye noobnonu anuy nsni noobnonu m nsni,
nye juru anu nooju m. Nye gbula ke juru m nooju
nye ziyaru m.”

Nribadnu esau nu ebo wam

hieharnu

17 Nri badnu esau nu ebo wam jiri snarnima
hiehna, kaa, “Nyenwe ai, ele renwu Qjo bnonnu ai
nsni nurewhnai.”

187izosi kanu be, “M whnurnu m Ekwensu hne o
hi n'oligwe dna lele amuma. 19 M nyernu m anu
rikne 0 zokwasi agwo nu akpi ochi nu o meghu
kpakara rikne ke nye irno, ¢ za ke nwernu rikne
mekasi anu nhne ria ria. 20 Kovu mkpoma sé
anu n'onu kwnornu nu renwu Qjo noobnonu anu
risi, kovu anu nwudna nu be gharu rewhna anu
n'okwukwo n'oligwe.”

Jizosi nwudnarnu
(Mat 11:25-27;13:16,17)

21 Ige wam Jizgsi nwudnarnu k'agida nu rime
Enine Nso, kaa, “Meka, Nda, Nyenwe oligwe nu
owa, kwnornu nu i bigwaru nhne ka n'anya ele ako
nu ele marny nhne, kovu i kpumennu be rumu
takiri. Owe! Nda, meka, kwnornu nu o buru oma
kpam n'anya i.

22 “Nda m yisiri kpakara nhne n'aka m. O za
nye magwu nye Nnwo wam by, okwolem Nda. O
za nye magwu masi nye Nda by, okwolem Nnwo
wam, ny ele Nnwo wam pioru o kpumenu a.”

23 Jge wam 0 tuhnasna hne ele sno apna a zi,
kanu be ichne, “Owa oma zinu anya ke whnurnu
nhne anu whnurnu. 24 Me kanu any, agida ele
owhnurninya nu ele eze pioru ¢ whnu nhne anuy

noowhnu kovu be whnuna, nu ¢ nurnu nhne anu
noonu, kovu nu be nuna.”

Elulu nye Sameria oma

25 Otu mgba, nye ggwnu iwu lizoru naakpa Jizosi
iru, sikwa a, “Nye-zni-nhne, kini bu nhne me jeeme
ma m kehia m budnu kw6 okwo?”

26 Jizosi saru a, “Kini bu nhne be gharu n'iwu?
Ndaa kpa i ngogwnu a?”

27 Q sary, “I jeegweru kpakara mkpoma i nu
kpakara mkpuru ovu i, nu kpakara iknernema i
nu kpakara echiche i whnu Nyenwe ai Chiokike i
n'anya. Whnu masi nye agbatibi i n'anya lele ehni
L”

28 Jizosi kanu a, “I sakwahiaru a, mee kpam, i
jaazi budnu.”

29 Kovu 0 pioru o mee ehni a nye gma, 0 sikwa
Jizosi, “Nyele bu nye agbatibi m?”

30Jizosi saru a, “Otu nwerukna hiri nu Jeruselem
neezne Jeriko, 0 dnabna n'aka ele buznu. Be woru
iwo a, li a nhne, ghawhu, sigbasi a n'onu enwu. 31 Q
dnabna nu otu nye ariohna neewhe n'apna wam,
ngaowhnurnua, 0 garungeriberere znernu hne o
znezne. 32Kpam masi, otu nye Livai, nga ¢ vaduru
hne ¢ zi, whnu a, ¢ garu ngeri berere znernu hne
o znezne. 33Kovu otu nye Sameria neewhe n'apna
wam, vaduru hne 0 zi, nga 0 whnuru a, ¢ donu a
obirizi. 34 0 znekwnusi a, wusi a mono nu manya,
knesi enya a. O vukwasi nwerukna wam n'olu
ano oro a, kwuzne a n'oro ele izne, legidne anya
nkari. 35 N'ekile a, o nyee nyenwe Qro ele izne wam
iwai, kanu a, ‘Legidne a anya nkari, me hiehna, m
jookwu 1 nhne gbula i mewhuru nu risi’

36 “N'esilawuru badnu eto ka, ndaa nye i cheru
gesiri nu nye wam dnabnarnu n'aka ele buznu bu
nye agbatibi a?”

37Nye ogwnu iwu wam kaa, “Nye wam ke donu a
obirizi.”

Jizosi kanu a, “Zne, mee kpam.”

Jizosi znernu gro
Mata nu Meri

38 Nga be neezne n'apna, Jizgsi nu ele sno apna
a va otu eli-ohna, zne n'oro Mata nye ghamanu a
oro a. 39 Mata nwernu otu nwene rinya rewhna
a bu Meri, Meri znernu daziri eli n'ochi Nyenwe
ai, ngonu ikwu-gnu a. 40 Kovu echiche Mata jihiaru
n'ernu Q NQornu, 0 vakwnusi Jizgsi kaa, “Nyenwe ai,
0 gbhasilainu nwene m rinya sigbasiri me nunsnu m
noornu ernu? Kanu a ma o yisinu m aka.”

41 Jizosi saru a, “Mata, Mata, i naari Oriri,
neemekpa ehni i ehni kwnornu agida nhne. 42 Kovu
otu nhne zi mkpa. Meri horulam nhne ke ka mma,
0 za nye jeenwe rikne nahogru a ya.”

11

Jizosi znirni nhne
gbasiri okpukpe
(Mat 6:9-13; 7:7-11)

10 du otu gbochi Jizosi zi neekpe okpukpe n'otu
hnanum, nga o kpekworu, otu nu ele sno apna
kanu a, “Nyenwe ai, zni ai kpa be kpe okpukpe lele
kpa Joni znirni ele sno apna a.”

20 kanu be, “Nga anu neekpe, anu kaa,

‘Nda ai,
rewhna i buru nhne zi nso.

Eli-ezeiva.”

3 Nyee ai wiri tna, ke joozunu ai gbochi tna.
4 Gbarunu ai mmehie ai,

lele kpa a jaagbarunu ele mehieru ai.
I yisi ai nu rime nhne ornurna.’ ”t

SQ kanube, “O burunu otu nurime anyu nwernu
enyi, o znekwnusi a n'esilawuru abalj, kaa, ‘Enyi
m, ghaznisi m ike bredi eto. 6 Otu enyi m berere
vakwnusiri m, m nwée m nhne me jeenye a.’

7“Enyi a hi ny rime oro sa a, ‘I kpdkna m ehni.
M tusnilem Qro, me nu rumu m dnanyi n'okpata. M
jéenwe rikne lizo nye i nhne gbula.’ 8 Me kanu anuy,
0 bun'ezinu o jéelizo nye a kwnornu nu o bu enyi
a, kovu kwnornu ny iwhnerne za nootu nye grio, 0
jeelizo nye a.

9 “Kpam masi, me kanu any, anu rio, be jeenye
any, anu pio, anu joopiohia, anu znu aka n'onu-
mgbo, be jaaghamanu. 10 Kwnornu nu nye gbula
ke noorio, ngoriohia, nye noopio, noopiohia, nye
nooznu aka nu mgbo be jaaghamanu a.

11“Ndaa nye bu nda n'esilawuru any, nye nnwo
ajoorioazny, onyeeaagwo? f12Mobuorioaekwna
ochichi, o nyee a akpi? 13 Q buru anu ele joogburu
ehni anu nu byjo mahiaru 0 nyee rumu anu nkesi
buru oma, ¢ ko buru Nda anu ke oligwe, 0 bu nu o
jéenye ele noorio a Enine Nsg?”

Jizosi nu Belizibolu
(Mat 12:22-30; Mak 3:20-27)

* 112 Agwna nhne be gbaru kwuru be mee nhne i noopio n'owa
lele kpa be mee a n'oligwe T 11:4 Agwna nhne be gharu kwuru

dohia n'aka nhne ornurna 1 Agwna nhne be gbaru kwuru
bredi

14 Jizosi naachihala renwu gjo ke dnarny mgbu.
Nga renwu 0jo wam whogaru, nwerukna wam ke
dnarny mgbu kwuru gka, o du kpakara ele badnu
ehni. 15 Kovu agwna be kaa, “O ji rikne Belizibolu
nye risi ele renwu Qjo naachihala renwu 0jo.” 16 Ele
berere naakpa a iru, kaa, o gesi be nhne elekema
hin'oligwe.

177Jizosi mahiaru mkpoma be, 0 kanu be, “Eli-eze
obula kewama megidne ehni a, 0 jootubiri etekne,
oro obula kewama megidne ehni a, ¢ jaadna. 18 Q
buru nu Setani kewama megidne ehni a, eli-eze a
joéogwuzoli. M nookwu ka kwnornu nu anu karu
nu m ji m rikne Belizibolu naachihala renwu gjo.
19Kitna, o burunumjimrikne Belizibolunaachihala
renwu 0jo, ele sno anu jirikne nyele naachihala be?
Be joobu ele ikpe anu. 20 Kovu 0 byuru nu m ji m
aka Chiokike naachihala renwu gjo, eli-eze Chiokike
dulam anu ehni.

21 “Nga nye dikne woru mgwna Qgwnu a, neese
oro a, ekwnu a zi n'udno. 22 Kovu nga nye kakwo a
rikne vary, megbu a, 9 nahoru a kpakara mgwna
ogwnu a ke 0 tukwasiri mkpoma, kesa ekwnu a.

23“Nye ddgwunu m, neemegidne m, nye snéne m
chikota nhne, ngobosa Qbosa.

Renwu gjo hiehnarnu
(Mat 12:43-45)
24 “Nga renwu 0Qjo hiri nyu rime badnu whoga,
o zneghari n'eli chna chna chna, noopio hne o
joozukwa inwe. Q buru ny ¢ whnuna, ¢ kaa, ‘M
jaalahna n'oro me hiri whuya.’ 25 Nga o vaduru,
0 whnu nu be zasnarnu oro wam bikwata nhne
nkari. 26 O jeezne chiri renwu Qjo esau ibne a ele

nwernu risi rikne karu a, be wuru nu rime nye
wam. Onodi ipne-aznu nye wam johnasi byjo karu
kpa 0 zi nu mbom.”

Nye owa oma n'ezi
27 Kpa Jizosi zi nookwu oka ka, otu nwerinya
siwama n'igbudu badnu wam, “Ruwho ke vuru i
nu rema ke i nwornu by nhne be goziri 9gozi.”
28Jizosi saruy, “Ele owa gma karukwo bu ele ngonu
ikwu-onu Chiokike, neeme be.”

Nhne elekema ke Jona
(Mat 12:38-42)

29 Kpa ighudu badnu wam gbakoru hne Jizosi
zi, 0 kanu be, “Ebiri gjo ka noopio nhne elekema,
0 za nhne elekema be jeenye be, okwolem nhne
elekema Jona. 30 Lele kpa Jona bu nhne elekema
ke ele Ninive, 0 bu kpa Nnwg ke Badnu joobunu
ebiri ka. 31 Eze nyerinya Seba jeelizo ya nu ele
ebiri ka bna n'ikpe, ¢ jaama be ikpe, kwnornu nu
0 hiri n'gsotoma k'owa va nurnu akoniche Solomoni.
Kovule, nhne kakwo Solomoni zi hna. 32Ele Ninive
jeelizg, be nu ebiri ka bna n'ikpe, be jaama be ikpe,
kwnornu nu be tyuhnasnarnu mkpoma n'okpo okwo
Jona. Kovu le, nhne kakwo Jona zi hna.

Iwhne ke ehni
(Mat 5:15; 6:22,23)

33 “Q za nye joomusi tonji bita a nu hne tugwaru
otugwa, mobu bita ny mkpururu nkita. Tnunuma,
be bita a n'olu nhne be bita tonji, ma ele naabnanya
oro whnurnu iwhne a. 34 Anya bu iwhne ke ehni.
O buru nu anya i buru oma, kpakara ehni i joobu
iwhne iwhne. Kovu 0 buru nu anya i buo oma,
kpakara ehni i jaagba qchichiri. 35 Anu ledukom

anya 0 zi iwhne ke zi anu n'ehni bo gho ochichiri.
36 Ka kpayaruy, 0 buru nu kpakara ehni i bu iwhne
iwhne, 0 za ngeri ke gharu gchichiri, kpakara ehni i
joobu iwhne lele nga tonji ngomukwasi i iwhne a.”

Ele Farisinu
ele zniiwu ele Ju
(Mat 23:1-36; Mak 12:38-40)

37 Nga Jizosi kwukworu o¢ka ka, otu nye Farisi
sukwu a, 0 va snornu a ri wiri, o snornu a zne, Q
daziri n'ikpechi. 38 Nye Farisi wam whnurnu nu
Jizosi kwoge aka bete ri wiri, o du a ehni.

39 Nyenwe ai kanu a, “Kitna anu ele Farisi beru
osno snu aznu okiko nu agbugba wiri, kovu nu
owho-anya nu agwa gQjo jihiaru nu rime anu. 40 Anuy
ele iwhnirniwhno! O bio otu badnyu wam mernu
rime okiko nu azny a? 41 Any gweru nhne zi nu
rime agbugba wiri donu ele mboni obirizi, kpakara
nhne jaazinu anu richna.

42 “Awhnuwhnu zinu anu ele Farisi, kwnornu nu
anu nookwu otu nga nu nri ke kpakara mkporo
okwukwo nwernu eknarna oma ke ekwu, kovu anu
juru ikpe zi snam nu owhnun'anya Chiokike. O zi
mkpa nu anu znernu eme nhne ka nu ke berere.

43 “Awhnuwhnu zinu anu, ele Farisi, kwnornu nu
anu whnurnu risi ngadna n'oro ogbako anu n'anya,
0 naamasi anu ele badnu neebekwu anu ikwu
n'ahia.

44 “Awhnuwhnu zinu anu, ele Farisi, kwnornu nu

anu nu lele ilili ke ele badnu maa noozo ochi n'olu
a »

45 Otu nye ggwnu iwu saru Jizosi, “Nye-zni-nhne,
oka ka i nookwu naakpasi ai iwhnerne.”

46 Jizosi saru nye ogwnu iwu wam, “Awhnuwhnu
jaazinu anu ele ogwnu iwu, kwnornu nu anu
noovute ele badnu ivu rinya be vuru, kovu anu
n'iwhuru anu jéegweru otu mkpaka anu yinu be
aka. 47 Awhnuwhnu zinu anu, kwnornu nu anu
noowu ilili ele gwhnurninya, ele nda anu Qknani
gburu. 44 Anu bu ele akebne nu ele kwnagidnernu
nhne ele nda anu gknani mernu, be gburu ele
owhnurninya, anu wu ilili be. 49 Chiokike nu nhne
omuma a karuy, ‘M jeeziznenu be ele gwhnurninya
nu ele izi, be joogbu agwna be, be jaakpakna
ele berere ehni”’ 59 Kam kpayaruy, ebiri ka jaata
awhnuwhnu kpakara gvnarna ele gwhnurninya be
gburu hite n'gpanizo gwa, 51 hite n'gQvnarna Ebeli
du n'ovnarna Zakaraya, nye be gburu n'iketa ojo
ariohna nu hne zi nsg. Owe! Me kanu any, ebiri
ka jookwu kpakara ogwo gvnarna ka.

52 “Awhnuwhnu zinu anu ele ogwnu iwu,
kwnornu ny anu gwemernu snambi ke naaghama
onuhna akgniche, anu bnage, anu kwéle ele pioru ¢
bna be bna.”

53 Nga Jizosi hiri nu pii whoga, ele Farisi nu ele
zniiwu ele Ju nookwunu a gnu rikne, neesikwa ajiji
agidanhne. >4Be needne, noopio mabejoonunhne
be jeeji bno a nhne.

12

O do aka nu nsni
gbasiri ruwhnu lawuru
(Mat 10:26,27)
1 Nga igbudu ele badnu gbakoru hne Jizosi
zi ke mernu be ngozo ibne be ochi, Jizosi beru
osno naakanu ele sno apna a, “Anu neeze nhne

whu bredi ke ele Farisi, ke bu ruwhnu lawuru.
2 Kwnornu nu be jookpume kpakara nhne be
kpusnirni okpusni, kpakara nhne be tugwaru
otugwa joowhuya iwhne. 3 Nhne anu kwuru
n'gchichiri, be jookwuhia n'iwhnehnie, ke anu
tukasiri nu nsni nu rime Qro mati, be jookwuhia
n'olu oro.

Nye anu kwesiri
o tuogwnu
(Mat 10:28-31)

4 “Ele enyi m, me kanu any, any tu ogwnu
ele noogbu ano-ehni, ele nwée rikne o mee nhne
berere. 5 Kovu me kanu any nye anu jootu ogwnu
a, anu tu ogwnu nye wam ke nwernu rikne ghu
ano-ehni, tubna enine nu rime bekwnu. Owe! Me
kanu any, anu tu ogwnu a. 6 Be za neere wonzna
isne mkpuru iwai mati lawuru? Kovu Chiokike za
neechezu otu nu ruwhnu a. 7 N'ezi, be gwnurnu
kpakara rukeri-ize ke risi any gnu. Ogwnu td any,
anu zi okne gnu ahia karu agida wonzna.

O kwuhija nu o ju Karaisi
(Mat 10:32,33; 12:32; 10:19,20)

8 “Me kanu any, nye obula ke jookwuhia m nu
ruwhnu ele badnuy, Nnwo ke Badnu jookwuhia
nye wam ny ruwhnu ele enine izi Chiokike. 9 Kovu
nye gbula ke joogonahoru m nu ¢ mda nye me bu
nuruwhnu ele badny, mjoogonahoru a nu ruwhnu
ele enine izi Chiokike. 10 Nye gbula ke kwuru oka
0jo megidne Nnwo ke Badny, be jaagbarunu a,
kovu nye gbula ke kwuru kwugidne Enine Nso, be
jdagbarunu a.

11“Nga be jookwuru anu zne n'gro ogbako ele Ju,
nu ruwhnu ele ochichi nu ele risi, kpe anu ikpe,
mkpoma 1ako anu mini kpa anu joogoru onu anu
mobu nhne anuy jookwu. 12 Enine Nso jeezni anu
n'ige wam nhne anuy jookwu.”

Elulunye eze
iwhnirniwhno

13 Otu badnu n'esilawuru igbudu badnu wam,
kanu Jizosi, “Nye-zni-nhne, kanu nwene m rukna
ma o keme mkpe ai.”

14 Jizosi saru a, “Enyi m, nyele mernu m nye
ikpe mobu nye ke mkpe n'esilawuru anu?” 15 Q
kanu be, “Anya du anu eli gbasiri kpakara gwho-
anya, kwnornu ny budnu badnu hige n'agida ekwnu
o nwernu whuya.”

16 Jizosi tnunu be elulu ka, “Ekwu otu nye eze
mirni agida mkpuru. 17 Nye eze wam naari nu
mKkpoma a, ‘Ndaa nhne me jeeme? M nwée m Qbna
hne me jaabita mkpurum.’

18«“Q kaa, ‘Ka bu nhne me jeeme, m jaakwnadna
kpakara gbna m, wu gbna ikne ke zi rude, m jaabita
kpakara mkpuru m nu ekwnu m nu rime be. 19M
jaakanu ehni m, I nwernu agida ekwnu i kpabitaru
agida awha, zukwaru inwe, ri, nwo, mkpoma sg 1
n'onu.’

20 “Kovu Chiokike kannu a, ‘Ji nye iwhnirni-
whno, be noopio budnu i n'aka i n'abali ka. Nyele
jeenwe kpakara nhne i kpabitannu ehni?” ”

21 “Ka bu kpa 0 jaazinu kpakara ele kpabitannu

ehni be ekwnu, kovu be nwée ekwnu nu ruwhnu
Chiokike.”

Anu kwnata Chiokike
mkpoma
(Mat 6:25-34)

22 Tizgsi kanu ele sno apna a, “Ka bu nhne me
kwno naakanu any, anu rigbuko ehni anu n'Qriri
gbasiri budnu any, nhne anu jeeri, mobu ghasiri
ehni any, iwo anu joowo. 23 Budnu kakwo wiri, ehni
kakwo iwo. 24 Anu le rumu Qnunu, be gha mkpuruy,
be za neegwe nhne n'ekwu, be nwée gbna hne be
bita mkpuru, kovu Chiokike ngoznu be. Anu zi
okne onu ahia karukwo rumu gnunu. 25 Ndaa badnu
n'esilawuru anu ke nwernu rikne tukwasi nhne nu
budnu a hite n'grigbu ehni a? 26 Hne o0 bu nu anu
nwée rikne mee nhne mati nu kpa, kini mernu anu
naarigbu ehni anu gbhasiri nhne ke berere?

27“Anu lekom atna kpa be nooso. Be zd ngodogbu
ehni be n'ernu, be kwné ikpe. Kovu me kanu
anu, 0 bubedi Solomoni n'iwhuru a nu kpakara
igwugwu a, yige eyi lele otu ny rime be. 28 Q
burunu Chiokike noowosi achara ke zi n'ekwu iwo,
bu ke zi tna, ekile be kporne be nu bekwnu, ¢ ko
buru any, o joowosi anu iwo, anu ele gkwnata ovu
mati. 29 Anu tikwasi mkpoma anu ny nhne anu
jeeri mobu nhne anu joonwo, anu righu ehni anu
ghasiri a. 30 Kwnornu nu kpakara nhne ka bu
nhne ele maa Chiokike noopio, Nda anyu magwu
nu kpakara nhne ka zi anu mkpa. 31 Kovu anu pio
eli-eze Chiokike, o jootukwasinu anu kpakara nhne
ka masi.

Ekwnu ke zi n'oligwe
(Mat 6:19-21)

32 “Any tu ogwnu, ogbori atnurnu mati,
kwnornu nu ¢ masiri Nda anu o nyee anu eli-
eze a. 33 Anu re nhne anu nwernu kesi ele mboni.
Anu mehianu ehni anu rekpa iwai ke ka aka, anu
kpabita ekwnu n'oligwe ke kwo okwo, hne nye
buznu nweée rikne zne, akika za naata ekwnu zi pii.
34 Kwnornu nu hne ekwnu anu zi bu hne mkpoma
anu jaazi masi.

Eleizi anya duru eli

35 “Anuy jiknernu nogornu ernu, ele tonji be
noonwu onwu. 36 Lele ele neese nyenwe be
znernu iriri olulu nnwerne ikne ma o hiehna, nga
0 hieru, znu aka n'onu-mgbo, be ghamanu a oro
wara wara. 37 Qwa Qma zinu ele izi wam nyenwe
be joowhnu hne be neese nse nga o hiehnarnu.
Me kanu anu ezi gka, 0 joosuru ajni n'ikwnu, kanu
be, be daziri eli ri wiri, 0 buru nye izi be. 38 Qwa
Oma zinu ele izi wam, ¢ buru nu nyenwe be varu
n'esilawyru abali mobu n'onu gsisi, 0 joowhnu nu
be zi neese nse. 39 Kovu anu mahia nu ¢ buru nu
nye nwe Qro mahiaru Qtnu-ige nye buznu jaava, o
béekwele be liwa gro a. 40 Kam kpayary, anu neese
masi nse, kwnornu nu Nnwo ke Badnu jaava ige
anu tuge anya a.”

Ohi ke kwesiri
0 kwnata mkpoma
(Mat 24:45-51)
41Pjta sikwa a, “Nyenwe ai, i ngotnunu ai elulu ka,
sobu kpakara badnu.”
42 Nyenwe ai saru a, “Nyele bu ohi wam ke be
kwesiri 0 kwnata mkpoma, nye nyenwe a mernu
nye risi oro a, ma o neenye ele ohi wiri n'ige

kwesiri? 43 Nye risi gro wam joobu nye owa oma 0
buru nu nyenwe a jaava whnu nu o mernu nhne
kwesiri. 4 Me kanu anu ezi gka, nyenwe a jeeme
a nye jeelekota kpakara ekwnu a. 45 Kgvu 0 buru
nu ohi wam jaakaa nu mkpoma a, ‘Nda m kwu
gbulem okwnu,” 0 bete naaligbu ele ohi rukna nu
rinya, neeri, ngonwo manya, manya noogbu masi
a. 46 Nda kwu ¢ohi wam jaava n'gbochi ¢ tige anya
anun'ige o maa. O joogbubi a ichichi lawuyru, mee
ya nu ele kwé ekwe tako awhnuwhnu.

47 “Nye izi ke marny nhne nda a kwu pioru,
0 jiknernune 0 mee a, be jaapnia agida mbinibini.
48 Kovu nye ke mdaa, ke mernu nhne kwesiri be
ta a awhnuwhnu, be jaapnia a mbinibini mati.
Kwnornu nu nye be nyernu agida nhne, bu nye
be joopio agida nhne n'aka a. Nye be nyernu
agida nhne o legidne anya, be joopio nhne zi agida
karukwo n'aka a.

Jizosi, nhne neegweya
okewa
(Mat 10:34-36)

49 “M varu m o gweya bekwnu n'owa, nhne me
noopio 0 bu nu o noonwu kitna. 59 M nwernu m
mini be joowu m, m joozukwa inwe tem be mezu
a. 51 Anu cheru ny m gweyary m udno n'owa?
Oza! Me kanu anu, m gweyaru m okewa. 52 Hite
nu kitna zne nu ruwhnu, badnu isne zi n'otu
oro jeekewa, badnu eto megidne badnu lawuru,
badnu lawuyru megidne badnu eto. 53 Be jeekewa
Nda megidne nnwo a rukna,

nnwo rukna megidne nda a,
nne megidne nnwo a rinya,

nnwo rinya megidne nne a,
nne nzi megidne nnwerne nnwo a,
nnwerne nnwo megidne nne nzia.”

Anu ghohia ige ka
(Mat 16:2,3)

>4 Jizosi kany igbudu badnu wam, “Nga anu
whnurnu rynwurnu oligwe hi n'odidna ehnam,
ngangam anu kaa, ‘Mini joozo,” mini zo masi.
55 Nga anu whnurnu ruwhere ndidna hne o
neewhe, anu jaakaa, ‘O jeerne bekwnu,’ 0 ziri
kpam. 56 Anuy ele ruwhnu lawuru! Anu magwu
kpa be le gwa nu ruwhnu oligwe anya gwnu nhne
0 joobu. Kovu ndaa kpa anu mada ige ka?”

Jinunye irno i mee udno
(Mat 5:25,26)

37 “Kini mernu anu mdaa nhne buru oma nu
omume? 58 Nga ji nu nye kwu i neezne ikpe zi
n'apna, ghali ma ji nu a mee udno n'apna, ¢ bula
kpam, 9 joopnurnu inyee nye risiikpe, nye risiikpe
nyewhete i nye neelekota ele ikelu, ¢ tubna a n'gro
ikelu. 39 Me kanu i, i jdowhuya pii tem i kwuhnata
kpakara iwai ipne-aznu i jigwu.”

13

Tuhnasna mkpoma hite nu

mmehie mobu nwu enwu

1 Agwna ele zi nu pii kanu Jizgsi nhne gbasiri
ele Galili ele Paileti jiri gvnarna be gwasi n'ariohna
be. 2]Jizogsi saru be, “Anu che nu ele Galili ka bu
ele mmehie kakwo ele Galili berere kwnornu nu
be taru awhnuwhnu kpa? 3 Me kanu any, §za.
Kovu okwolem ma anu tyhnasnarnu mkpoma, anu

joonwu lele be. 4 Mobu anu che nu nri ny badnu
esato ele gro olu ke zi nu Sailom dnaghuru, nu
be bu ele ikpe marnu karu ele berere ele zi nu
Jeruselem? >Me kanu any, ¢za. Kovu ¢ burunu anu
tuhnasnana mkpoma, anu joonwu lele be.”

Elulu isisi figi

6Jizosi tnunu be elulu ka, “Otu nwerukna kpasiri
figi n'ekwu a, 0 zne noopio mkpuru n'olu a, kovu
0 whnuna mkpuru gbula. 7Q kanu nye neelekwa
ekwu figi wam, ‘Ka bu awha eto me naava hna noo-
pio mkpuru n'olu isisi figi ka, kovu m z& ngowhnu
mkpuru obula. Gbudna a! Ndaa ke o noolulu eli
n'etekne?’

8 “O saru a, Nda-ai-kwu, ‘Gharu a otu awha
berere, m joogwu eli ghurugburu wusi a nsni ano.
9 0 buru nu 0 minya mkpuru, ¢ buru oma, kovu 0
burunu ¢ minyage mkpuru,ighudnaa.’ ”

Jizosi gworu nriria
n'Obochi Ozukwa Inwe

10 N'otu Obochi Ozukwa Inwe, Jizosi zi neezni
nhne n'oro ggbako ele Ju, 11 otu nwerinya zi nu
nriria nri awha nu esato, ke kpayaru nu o gbe-
whu egbewhu, o nwée rikne gwuzoru kwem ria
ria. 12 Nga Jizosi whnurnu a, o sukwu a, kanu
a, “Nwerinya, nriria i lalam.” 13 Q tukwasi a
aka a lawuru, ngangam, nwerinya wam gwuzoru
kwem, znarni Chiokike.

14 Kovu ovu weru nye risi gro ggbako ele Ju ehni
k'agida kwnornu nu Jizgsi gworu nriria n'Qbochi
Ozukwa Inwe. Q kanu ele badnu wam, “A nwernu
obochi isunu a ji ngornu ernu, any va ma be gwo

anu nriria n'gbochi ele ka, kovu 0 buo n'Qbochi
Ozukwa Inwe.”

15 Nyenwe ai saru a, “Anu ele ruwhnu lawuru,
anu za ngotoma ehni any mobu iyinya any n'Qbochi
Ozukwa Inwe zne nyee a mini? 16 Nwerinya ka
ke bu nnwo rinya Ebereham nye Ekwensu knernu
eriri nri awha nu esato ka, 0 bilo oma be toma
a eriri ka ma o nwernu ehm a n'Obochi Ozukwa
Inwe?” 17 Nga o kwuru ka, iwhnerne tu kpakara
ele noogwuzogidne a. Kovu igbudu badnu wam
nwudnarnu kwnornu agida ernu ndu-ehni ¢ ngornu.

Mkpuru mositadi
nu nhne whu bredi
(Mat 13:31-33; Mak 4:30-32)

18 Jizosi sikwa be, “Eli-eze Chiokike, o yiri lele
kini? Kini bu nhne me jeeji gbu esi a? 190 nu
lele mkpuru isisi be kwu mositadi ke badnu kpasiri
n'ekwu a. O so, gho isisi ke rumu gnunu oligwe
noornu alikwu nu nkala a.”

20 Berere kwno, ¢ kaa, “Ndaa nhne me jeeji
sninu eli-eze Chiokike? 21 Q nu lele nhne whu bredi
ke nyerinya gweru gwasi n'agida ikpa tem kpakara
awhu.”

Onu-mgbo ke zi nwgronwo
(Mat 7:13,14,21-23)

22 Jizosi neezne hi nu otu eli-ohna du eli-ohna
berere neezni nhne kpa o neezne Jeruselem. 23 Otu
badnu sikwa a, “Nyenwe ai, okwole badnu ele nu
ele bu ele be jooznohia?”

Jizosi saru be, 24 “Any yisi ehni gary n'onu-mgbo
ke zi nworonwo, me kanu anu ezi oka, agida ele
badnu joopio 0 bna, kovu be jéenwe rikne bna.

25 Nga nda kwu nwe oro lizoru gbasni gro, anu
joogwuzo n'ederezi nooznu aka, naariasno, ‘Nda-
ai-kwu, bikno, ghamanu ai gro.’

“Qjaasa any, ‘M maam ele any bu mobu hne anu
hiva’

26 “Jge wam anu jaakaa, ‘A sno i ri wiri, nwo
nhne ognwunwo, i znirni nhne n'eli ai.’

27 «“Kovu 0 jaasa any, ‘M mdam ele anu bu mobu
hne anu hi va. Anu hi hne me zi whoga, anu ele
aruru-eli.

28 “Qkwna ekwna nu ota rukwnurnu-ize jaazi nu pii
nga anu joowhnu Ebereham, Aziki nu Jekopu nu
kpakara ele gwhnurninya n'eli-eze Chiokike, kovu
anu buru ele be chihalaru n'ederezi. 29 Ele badnu
jeehi n'gbosi ehnam nu gdidna ehnam, hi ny rugwu
nu odidna va, daziri eli n'iriri ke eli-eze Chiokike.
30N'ezi gka, agwna ele ipne-aznu joobu ele be 0sno,
agwna ele be gsno joobu ele ipne-azny.”

Jizosi whnurnu
Jeruselem n'anya
(Mat 23:37-39)

31 Ige wam agwna ele Farisi vakwnusiri Jizosi
kanu a, “Hi nu hna whoga, zne hne berere. Erodu
pioga o gbui.”

32 Jizosi saru be, “Anu zne kanu edu wam, m
jaachihala renwu Qjo, gwo masi ele nriria tha nu
ekile, n'obochi ke eto, m joornuzu ernu m. 33 Kpa
0 zi, m jeezneriri tna nu ekile nu gbochi ke sno a,
kwnornu nu o kwésile be ghu nye gwhnurninya nu
hne buo Jeruselem.

34 “Chei! Jeruselem, Jeruselem, ji ke noogbhu
ele owhnurninya, ke ji akaworugwu noolo ele be
ziyannu i. Mgba ele kpa me pioru ¢ chikota rumu

1 lele kpa enwerne ochichi neechikota rumu a nu
mkpururu aka nkwu a lawuru, kovu i kwéle. 35 Le,
be neesigbasinu any gro anu ma o tobiri etekne.
Me kanu any, any joowhnu m berere tem du nga
anu jaakaa, ‘Chiokike gozi nye wam ke naava nu
rewhna Nyenwe ai.” ”

14

Jizosi zi n'oro nye Farisi

1.0 du otu Qbochi Ozukwa Inwe, nga Jizosi zi
n'gro otu nye Farisi be marnu rewhna a neeri wiri,
ele badnu zi needne a. 2 Otu nwerukna ochi a
lawuru nu aka a zaruy aza zi nu ruwhnu a. 3 Jizosi
sikwa ele Farisi wam nu ele zni iwu, “O buru oma
n'iwu 0 gwo nriria n'Qbochi Ozukwa Inwe, sgbu
0 budo gma?” 4 Kovu be kpusnirni onu be. Jizosi
nwugwu nwerukna wam n'aka gwo a nriria wam,
zihala a.

5> Jizosi sikwa be, “O buru nu i nwernu nnwo
rukna mobu ehni ke dnabnarnu omi n'Obochi
Ozukwa Inwe, anu jéegwehia a n'Qbochi Ozukwa
Inwe?” 6 Q zd nhne be saru a.

Badnu o gwedna ehni a eli
nu ovu oma

7 Nga Jizosi whnurnu kpa ele be sukwuru
noohoru risi ngadna be jaadazi, ¢ thunu be elulu
ka, 8 “Nga badnu gbula sukwuru i ikwu iriri glulu
nnwerne, i dazi nu risi ngadna, kwnornu nu nye
nwernu igwugwu kakwo i nwernu rikne va. 90Q
burukpam, nye sukwuru anulawurujaavakwnusi
1, kanu i, ‘Nyee nwerukna ka ngadna i’ Ige wam
1 jeeji iwhnerne daziri nu ngadna ke zi eli eli

10 Kovu nga be sukwuru i, daziri eli nu ngadna
ke zi eli eli. Nye wam ke sukwuru i jaavakwnusi
i, kanu i, ‘Enyi m, zne nu ngadna ke ka mma.’
Ige wam 1 jeenwe igwugwu nu ruwhnu ele varu
pii. 11 Kwnornu nu be jeegwedna nye gbula ke
gwelizoru ehni a olu, nye obula ke gwednarnu ehni
a eli, be jeegwelizo a.”

12 Tizgsi kanu nye wam sukwuru a, “Nga i siri
wiri gsisi mobu ke anyasnu, i sikwu ele enyi i kpoi,
nu rumu nwene i mobu ele ibne i ele eze, 1 mee
kpam, be jeesi wiri sukwu kwno i, ige wam be
kwulam ji ogwo. 13 Kovu nga i mernu iriri, sukwu
ele mboni, nu ele gru, nu ele mgworo nu ele isni,
14be joogozi i. O bu n'ezi nyu be nwée rikne kwu i
ogwo, kovu Chiokike jookwuhnatainga ele omajeehi
n'enwu lizg.”

Elulu okne iriri
(Mat 22:1-10)

15 Nga otu nye dazi neeri wiri nurnu a, Q
kanu Jizosi, “Owa gma zinu nye jeeri wiri n'eli-eze
Chiokike.”

16 Jizosi saru a, “Otu nwerukna siri okne iriri
sukwu agida ele badnu. 17 N'ige iriri wam, o
zihala nye izi a, 9 kanu ele be sukwuru, ‘Vaa, be
mekwolem kpakara nhne.’

18 “Kovu kpakara be n'otu bete noorio be gharu
be. Nye ke mbom kaa, ‘M zyru m eli ekwu, m jeezne
lekwa a, bikno gwnusi m n'ele i gharuru.’

19 “Nye berere kaa, ‘M zuyru m nri ehni be
knekotaru ebo ebo, m neezne o tule be, bikno
gwnusi m n'ele i gharuru’

20 “Nye berere kaa, ‘M luru m nnwerne ikne, m
jéenwe rikne va.

21“Nyeizi wam hiehna kanyunda a kwu kpakara
nhne ka. Ige wam ovu weru nda nwe Qro wam
ehni, 0 kanu nye izi a, ‘Wara wara, zne nu ngeri
apna nu kpakara apna ke eli-ohna kwubnanya ele
mboni, nu ele oru nu ele isni nu ele mgworo.’

22“Nye izi wam zne, hiehna, kaa, ‘Nda-ai-kwu, m
mene m nhne i karyu me mee, kovu oghere zi koriri.’

23 “Nda a kwu kanu a, ‘Zne n'apna ma nu
ekwu, kwnagidne ele badny ma be bnanya, ma ele
badnu jihia n'oro m.” 24 Me kanu i, kpakara ele
wam me sukwuru ikwu nu mbom, ¢ za otu badnu
nu rime be ke jeeri iriri m.”

Nhne nye sno apna Jizosi
Jjoowhnu
(Mat 10:37,38)

25 Agida ele badnu sno Jizgsi neezne, ¢ tuhnasna
kanu be, 26 “Q buru nye gbula vakwnusiri m, kovu
0 snéne nda a ny nne a, Nu nNnwerne a, NU rumu a,
nurumunne aruknanurumunne arinyairno, ma
budnu ke a masi, 0 joobuli nye sno apna m. 27 Nye
obula ke varule ogba a sno m, joobuli nye sno apna

28 “Ndaa otu badnu n'esilawuru anu ke noopio
0 wu oro olu, o jéebe gsno daziri eli gwnu nhne
0 jeegwe a, ma 0 nwernu iwai o jeeji wukwo a?
29 Kwnornu nu o buru nu o0 wa eli, kovu o nwée
rikne wukwo a, nye gbula ke whnurnu a joomu a
rumu, 30kaa, ‘Nwerukna ka panizoru o wu gro, kovu

o nwée rikne wukwo a.’ _
31“Mobundaa eze ke neezne ggwnu megidne eze

berere, ke jéebe gsno daziri eli tule ma o nwernu
rikne gweru nri pokwu ele ggwnu gwuzogidne nye
chi nri pokwu lawuru megidne a? 32 Q buru nu o

nwee rikne, nga nye wam zi ikere, o jeezizne ele
izi rio nhne udno. 33 Kpam masi, 0 za nye obula
nu rime anu ke joobu nye sno apna m, 0 buru nu
0 gharula kpakara nhne o nwernu.

Aruabndnairu
(Mat 5:13; Mak 9:50)

34 “Arua buru oma, kovu 0 buru arua tuwhu 0so
n'onu a, be jeeji kini mee a 9 so n'gnu? 350 buma
oma n'eli mobu nu mkpomkpo. Be jootuwhu a
n'ederezi.

“Nye nwernu nsni o ji 0 nu nhne, ¢ nurnu.”

15

Elulu atnurnu whuru owhu
(Mat 18:12-14)

1 Ele gna ntu nu ele mmehie ghakoru ngonu
ikwu-onu Jizosi. 2 Kovu ele Farisi nu ele zni iwu ele
Ju naatamu, be kaa, “Nwerukna ka nanabnanya
ele mmehie, ya nu be sno neeri wiri.”

3Jizosi tnunu be otu elulu, 4“Q burunu otubadnu
n'esilawuru anu nwernu otu riwhu atnurnu, otu
kpawhu gri. Q jdaghasanri tolu nu tolu ke gwnarnu
n'ghia zne pio otu ke kpawhuru akpawhu tem o
piohia a? 5 Nga o piohiaru a, o tukwasi a n'obe-
aka a, ngonwudna. 6 Q la gro sukwu ele enyi a nu
ele agbatibi a, kaa, ‘Anu snornu m nwudna, nu m
piohiaru m atnurnu m ke kpawhuru ori’ 7 Me kanu
any, 0 bu kpa snarnima jaazi n'oligwe nu risi otu
nye mmehie ke tuhnasnarnu mkpoma, kakwo nri
tolu badnu nu tolu ele gma ke gtuhnasna mkpoma
za mkpa.

Elulu mkpuru iwai

whuru owhu

8“0 buru nu nyerinya nwernu nri mkpuru iwai,
otu whunahoru a. Q joomusi tonji, za Qro a, piosi a
rikne tem o piohia a. 9 Nga o piohiaru a, o sukwu
ele enyi a nu ele aghatibi a, kaa, ‘Anu snornu m
nwudna, m piohiaru m iwai m me tuwhuru.” 10 Me
kanu any, 0 bu kpa snarnima jaazi nyu ruwhnu
ele enine izi Chiokike nu risi otu nye mmehie ke
tuhnasnarnu mkpoma.”

Elulu nnwo whuru owhu

11 Jizosi tnu kwno elulu berere, kaa, “Otu
nwerukna nwernu rumu rukna lawuru. 12 Ke mati
kanu nda a, ‘Nda m, kesi m mkpe ke m.” Nda a
keme ekwnu a n'esilawuru be lawuru.

13 “Nga obochi ele nu ele whemernu, nnwo
ke mati chikota kpakara ekwnu a, lizg, zne mba
zi ikere, daziri pii lulukwo kpakara ekwnu a nu
budnu gjo. 14 Nga o mewhukworu kpakara nhne
o0 nwernu, okne gknunyo dnarnu n'eli wam, ¢ bna
nu mkpa. 150 zne yisi ehni n'ernu n'aka otu nye
eli wam, nye wam zizne a 0 znu ezni n'ghia. 16 Q
masiri a o ri Qri ezni, kovu 0 za nye nyernu a.

17«“Nga anya dornu a nu risi, ¢ kaa, ‘Kpakara ele
nda m gornu ernu nwernu wiri be ri, nootuwhu
agwna a, kovu m zi m hna ngonwu n'ogwnu wiri.
18Mjeelizg,lahnakwnusi ndam, mjaakanua, Nda
m, m mehielem megidne oligwe ma ji. 19M kwésile
m be kwu m nnwo i berere, kovu me buru otu nu
rime ele i gornu ernu.’ 20 Ngam, o lizg, znekwnusi
nda a.

“Kovu nga o zi hne zi ikere, nda a whnurnu a,
donu a obirizi k'agida, gha eso kwnusi a, bnagidne
a, snutu a onu.

21 “Nnwo wam kanu nda a, ‘Nda m, m mehiele
m megidne oligwe ma ji. M kwésile m be kwu m
nnwo i berere.’

22 “Kovu nda a kanu ele izi a, ‘Wara wara, anu
chiya iwo ke kakwo mma, anu wosi a, ghasi a ari
mkpaka n'aka a, anu wosi a okoro-gchi n'ochi a.
23 Anu toya nnwo ehni be znurnu gznu ghu a, mee
iriri ma a nwudna. 24 Kwnornu nu nnwo m ka
nwurnu Onwu, Kovu 0 zi budnu, 0 whuru owhu, be
piohia a.” Be bete ngonwudna.

25 “Kpa nhne ka neeme, gpnarna a zi n'ekwu. Nga
0 vaduru oro ndundu nu eri nu eri be neetne, 26 0
sukwu otu nye izi sikwa nhne be neeme. 27 Q saru
a, ‘Nwene i rukna hiehnarnu, nda i gbulem nnwo
ehni be znurnu 9znu, kwnornu nu 0 whnurnu a
n'ehni siri rikne.

28 “Ovu weru nwene a rukna ke soru a ehni
k'agida, o kwéle 0 bna n'oro. Nda a vakwnusi a,
riasno a. 29 Q saru nda a, ‘Le, agida awha me zi
noornunu i ernu lele ohi, 0 z4 ige me mernu risi
rikne nu nhne i nyernu n'iwu. Kovu i nyélele m
otu nnwg owu me ny ele enyi m ri. 30 Kovu nga
nnwo i ka ke mewhukworu kpakara ekwnu i, ya
nu ele rinya ewhere vary, i gbunnu a nnwo ehni
be znurnu oznu’

31“Nda a kanu a, ‘Nnwo m, me nu ji zi ige dum,
kpakara nhne me nwernu bu ke i. 32 A kwesiri o
nwudna, kwnornu nu nwene i rukna ka nwurnu
onwu, kovu 0 zi budnu, o whuru owhu, kovu be
piohiarua.’ ”

16

Elulu nye neelekota ekwnu

1 Jizosi kanu ele sno apna a, “Otu nye eze
nwernu nye neelekota ekwnu a, be kanu nye eze
wam nu nye neelekota ekwnu a noolulu kpakara
ekwnu a. 2 O sukwu a, sikwa a, ‘Kini bu otnutnu
ka me nogonu gbasiri i? Vaa ma a piakota kpakara
nhne i ngornu, kwnornu nu i jéelekgtama ekwnu m
berere.’

3“Nye neelekota wam kanu ehni a, ‘Kini bu nhne
me jeeme? Nda m kwu neegweme m n'ernu.
M nwée m iknernema me jeeji rnu ernu rikne,
iwhnerne ¢ bu nye grio ngotu m. 4 M maam
nhne me jeeme, nga me whogaru n'ernu, ele badnu
jeekweru me bnanya oro be.’

5“0 sukwu ele jigiwwu nda a kwu ggwo n'otu n'otu.
O sikwa nye mbom, ‘Iji nda m kwu Kini?’

6“0 kaa, ‘Otu riwhu obele mono.

“Nye neelekota ekwnu wam kanu a, ‘Gweru
okwukwo, daziri eli, ghasi nriisne wara wara.’

7“0 sikwa nye ke ebo, ‘I ji nda m kwu jwai ele?’

“0 kaa, ‘Otu pokwu otutu ikpa wheti.’

“0 kanu a, ‘Gweru gkwukwo gbasi riwhu esato.’

8 “Nda kwu nye neelekota wam ke kparu agwa
0jo znarni a, kwnornu nu o mernu lele nye
nwernu echiche. Kwnornu nu rumu ke owa ka
nwernu echiche o mee nhne gbasiri be kakwo
rumu ke iwhne. 9 Me kanu any, anu gweru ekwnu
k'owa ka mee ele badnu enyi, nga ekwnu anu jook-
wome, be kweru anu bnanya n'oro kwé okwo.”

10 “Nye be kwesiri 0 kwnata mkpoma nu nhne
mati, kwesiri be kwnata a mkpoma nu nhne hna

ezi. Nye bu masi badnu ¢jo nu nhne mati bu
badnu gjo nu nhne hna ezi. 11 O buru nu anu
buo ele be kwnata mkpoma n'ekwnu k'owa, nyele
jeenye anu ezi ekwnu? 12 Q buru nu anu buo ele be
kwnata mkpoma n'ekwnu nye berere, nyele jeenye
anu ekwnu ke aka anu?

13 “Q z4 ohi ke nwernu rikne buru ohi nda kwu
lawuyru. O buru kpam, o joosno otu irno, whnu
ke berere n'anya. Mobu 0 joosobisinu otu k'agida,
ledna ibne a anya. Anu joobuli ghi Chiokike nu ghi
ekwnu.”

Agwna ikwu-onu Jizosi
(Mat 11:12,13; 5:31,32; Mak 10:11,12)

14 Nga ele Farisi ele whnurnu iwai n'anya nurnu
ikwu-gnu ka, be mu Jizosi rumu. 15 Jizgsi kanu
be, “Anu bu ele ngogwnu ehni anu nu anu bu ele
oma nu ruwhnu ele badnuy, kovu Chiokike magwu
mkpoma anu. Nhne zi okne gnu n'anya ele badnu
bu nhne ryru grun'anya Chiokike.

16 “Nhne be nyernu n'iwu nu ele gwhnurninya zi
tem Joni, hite n'ige wam, be ngokpo okwo izi gma
eli-eze Chiokike, nye gbula neeyisi ehni ma 0 bnanu
rime a. 17 Q zi ewheke nu oligwe nu owa jaagawhe
kakwo otu nhne ke zikakworu mati n'iwu jaadna.

18 “Nye obula ke jaagha nnwerne a nnam, lu
nyerinya berere neeme Qyi, nyerukna gbula ke luru
nnwerne be gharu nnam neeme Qyi.

Nye eze nu Lazarosi

19 “Otu nye eze zi, ke noowo iwo odno odno
nu abochna marny mma, wu budnu iriri kpakara
obochi. 20 Otu nye mboni be dnanyitaru n'ogodo
onu-mgbo a, nye rewhna a bu Lazarogsi, nye enya

kpuru kpakara ehni. 21 Q ngogwnu a ma be nyee a
ruvnuruvnu wiri ke hi n'ikpechi nye eze wam dna.
Rumu nkita varu naarasna enya a.

22 “Ige duru nu nye grio wam nwurnu, ele enine
izivuruazne hne Ebereham zi. Nye eze wam nwu
masiri, be lite a. 23 Nu rime bekwnu eli renwu hne 0
zingowhnuji anya, o le anya n'olu whnu Ebereham
nu hne zj ikere nu Lazarosi zi n'akwanko a. 24 Nye
eze wam sukwu a, ‘Nda ai Ebereham, donu m
obirizi, zizne Lazargsi o rusi onu mkpaka a nu
mini meji riro m, kwnornu nu m ngowhnuji anya
nu rime bekwnu ka.’

25 “Kovu Ebereham saru a, ‘Nnwo m, chen-
wanya nu nga i zi budnu i riru nhne gma, kovu
Lazarosi naahiaru nhne buo oma. Kitna be naakasi
a mkpoma, kovu i ngowhnuji anya. 26 Be gweme
kpakara nhne ka, be gwuru otu olulu hna ezi
n'iketa ai nu any, ke kpayaru ele noopio o hi nu
hna vakwnusi anu jéenwe rikne, o zi masi nye
nwernu rikne hi hne anu zi vakwnusi ai.’

27 “Nye eze wam sary, ‘Bikno, nda, zizne
Lazarosi oro nda m, 28 kwnornu nu m nwernu
rumu nne rukna isne, o0 do be aka nu nsni, ma be
gharu o va hne owhnuji anya ka.’

29 “Ebereham saru a, ‘Be nwernu Mozizi nu ele
owhnurninya, be bnonu be nsni.’

30 “Nye eze wam kary, ‘Oza, nda Ebereham, o
buru nu badnu hi n'enwu lizo znekwnusi be, be
jootuhnasna mkpoma.’

31 “Ebereham kanu a, ‘O buru nu be jéobnonu
Mozizi nu ele gwhnurninya nsni, be jootuhnasna
mKkpoma ¢ bubedi nu badnu hiri n'enwu lizg.” ”

17

Mmehie, gkwnata mkpoma
nu ernu
(Mat 18:6,7,21,22; Mak 9:42)

17Jizosi kany ele sno apna a, “Nhne neeme ma
badnu mee mmehie jaavariri, kovu awhnuwhnu
jaazinu nye o jeehi n'aka a va. 2 Q jaakanu nye
wam mma Q buru nu be gweru okne rugwu ogwe-
wirinyasian'ili tubnan'osimini karu o mee ma otu
nu rime ele ka zi mati mehie. 3 Any ledu anya nu
nhne anu neeme.

“0 buru nu nwene i rukna mmehie i, bigho a, 0
buru nu ¢ tyhnasna mkpoma a, gbarunu a. 4Q buru
nu o mehieru i mgba esau n'gbochi, tuhnasna masi
mgba esau, kaa ‘M tuhnasnarnu m,” gharynu a.”

5 Ele sno apna a kanu Nyenwe ai, “Mejitenu ai
okwnata mkpoma.”

6Jizosi saru be, “O buru nu anyu nwernu gkwnata
mKkpoma lele mkpuru mositadi, anu jaakanu okne
isisi ka, ‘Be whome i kpasi i n'esilawuru osimini,” o
joobnonu anu nsni.

7“Q burunu otu badnu nurime anu nwernu otu
nye izi ke ngornu ekwu a mobu ngoznu atnurnu a,
nga o hiri ekwu hiehna, ¢ jaakanu a, ‘Vaa daziri eli,
ri wiri’? 8 Oza! Kovu 0 jaakanu a, ‘Mesinu m wiri,
woru iwo 1, sete m me rikwo wiri, omekwo, i ri ke
i’ 9Be zd naakanu nye izi meka nu o mernu nhne
be karu o mee. 10 Q bu kpa 0 zinu any, nga anu
mernu kpakara nhne be karu anu mee, anu kaa,
‘A bu ele izi etekne, a rnurnu ernu ai.” ”

Jizosi gworu nri
ele nchnichna

11 Nga Jizosi zi nu apna neezne Jeruselem, Q
naagawhe n'esilawuru Sameria nu Galili, 12 kpa
0 naabna nu rime otu eli-ohna, nri ele rukna
nchnichna kwnusiria. Be gwuzoru ny hne zi ikere,
13be gweru okne nkoli siwama, “Nda-ai-kwu, Jizosi,
donu ai obirizi.”

14 Nga Jizosi whnurnu be, 0 kaa, “Anu zne gesi
ele ariohna ehni anu.” Kpa be neezne, be gworu be
nchnichna wam.

15 Nga otu nyenum nu rime be whnurnu nu
be gwolam a, o lahna, gweru okne nkoli naaja
Chiokike. 16 O dna n'eli n'ochi Jizosi tunu a
mmamma. Nwerukna ka bu nye Sameria.

17 Jizosi sikwa a, “Be gwdla nri badny? Ndaa
badnu tolu ele berere? 18 Q z4 nye varu o
tunu Chiokike mmamma, okwolem nye izne ka?”
19 Jizosi kanu a, “Lizg, la, gkwnata mkpoma i
dohialam 1.”

Ige eli-eze Chiokike
(Mat 24:23-28,37-41)

20 Agwna ele Farisi sikwa Jizgsi nga ige eli-eze
Chiokike jaava. ]Jizosi saru be, “Eli-eze Chiokike
jdava lele kpa ele badnu neele anya a. 21 Q za nye
jaakaa, ‘Le 0 zi hna,” mgbu ‘Piari,” kwnornu nu eli-
eze Chiokike zi nu rime anu.”

22 Tge wam Jizosi kanu ele sno apna a, “Ige
vawa nga 0 joogwnu anu 0 whnu otu rime gbochi
ke Nnwo ke Badny, kovu anu jéowhnu a. 23 Ele
badnu jaakanu anu, ‘Le, Nnwo ke Badnu zi pii,’
mobu ‘O zi hna’ Anu sno be zne. 24 Lele kpa
amuma oligwe neehi n'otu gsotoma oligwe mukesi
n'gsotoma berere, bu kpa obochi ke Nnwo ke Badnu

jaazi. 25 Kovu o jeeberu osno ta agida awhnuwhnu,
ebiri ka jooju a.

26 “Lele kpa o nu n'gbochi Noa, o0 bu kpa o
joonu n'gbochi Nnwo ke Badnu. 27 Ele badnu zi
neeri, ngonwo, noolu nnwerne, noogbo nzi, du
n'gbochi Noa bnaznernu nu rime 9gbo, mgha-mini
eli gbukwo kpakara be.

28 “Q bu masi kpam n'gbochi Lotu, kpakara be zi
neeri, ngonwo, neere, ngozu ahia, naakpa mkpuru,
noowu Qro. 29 Kovu n'gbochi Lotu whogaru nu
eli Sodom, Chiokike wudnarnu bekwnu nu rugwu
bekwnu lele mini ozuzo, gbukwo kpakara be.

30«0 bu kpa o jaazi n'gbochi be jookpume Nnwo
ke Badnu. 31 N'gbochi wam, nye gbula ke zi n'olu gro
a, 0 bna nu rime gro a zne kwahala nhne a, kpam
masi, nye ke zi n'ekwu ldhna azny kwnornu nhne
obula. 32 Any chenwanya nnwerne Lotu. 33 Nye
obula ke noopio ¢ znghia budnu a, jootuwhu a, nye
nootuwhu budnu a, jooznohia a. 34 Me kanu anuy,
n'abali wam, badnu lawyru jaadnanyi n'gkpata, be
gweru otu gharuy ibne a. 35 Ele rinya lawyru jaazi
neegwe wiri, be gweru otu, gharu ibne a. [ 36 Ele
rukna lawuru jaazi n'ekwu, be gweru otu ghasa
ibne a.”]

37Ele sno apna a sikwa a, “Ndaa po, Nyenwe ai?”

Jizosi saru be, “Idele jaaziri hne ogbula iznu
nwurnu Qnwu Zi.”

18

Nwerinya nzi a nwurnu
nu nye ikpe

17Jizosi tnunu be otu elulu neezni be kpa be
kpe okpukpe kpakara ige néegweme aka. 2 Q kaa,
“Otu nye ikpe zi n'otu eli, nye za nootu ogwnu
Chiokike mobu so badnu anya. 3 Otu nyerinya nzi
a nwurnu zZi masi n'eli wam, o neezne oro nye ikpe
ka, naariasno a, ‘Bikno, kpenu m ikpe oma megidne
nye neemeghu m.

4“0 kwéle o yinu a aka gbu gkwnu. Omekwo, 0
kanu ehni a, ‘Q bu n'ezi nu m za m ngotu ogwnu
Chiokike, mobu so badnu anya. > Kovu kwnornu
nu nwerinya ka nzi a nwurnu naakpakna m ehni,
m jeekpenu a ikpe oma, 0 zi rikne gwuy m kwnornu
nu o naava ige obula.” ”

6 Nyenwe ai kaa, “Anu bno nsni nhne nye ikpe
ojo wam kwuru. 7 Chiokike, 0 jooznohia ele ke a,
ele 0 hohiaru, bu ele naakwnakwu a iwhnehnie
nu abali? O jéogbu gkwnu @ dohia be. 8 Me kanu
any, 0 jooznohia be wara wara. Kovu nga Nnwo
ke Badnu jaava, 0 joowhnu ele kwesiri gkwnata
mkpoma n'owa?”

Elulu nye Farisi

nu nye gna ntu

9 Jizosi tnunu ele kwnatary mkpoma n'imerne
omabe, kovuledna ele berere anya elulu ka. 10“Ele
rukna lawuru znernu Qro Ns¢ Chiokike zne kpe
okpukpe, otu nye Farisi nu otu nye ona ntu. 11 Nye
Farisi gwuzoru ichne kpenu ehni a okpukpe, kaa,
‘Chiokike, meka nu m bio m nye gwho-anya, mobu
nye 0jo, mobu nye neeme oyi lele ele berere. Meka
nu m buo m nye gjo lele nye gnantu ka. 12M noovu
onu mgba lawuru n'ikwezu, m ngokwu otu nu nri
nga kpakara nhne me nwernu.’

13 “Kgvu nye gna nty wam gwuzoru nu hne zi
ikere, o nwée rikne gwelizo a anya le oligwe, kovu
0 kwa aka nu mkpoma, o wute a, kaa, ‘Chiokike,
donu m me nye mmehie obirizi.’ ”

147Jizosi kaa, “Me kanu any, nye ona ntu ka nu
Chiokike mernu udno su ¢ laru oro a, 0 buo nye
Farisi, kwnornu nu be jeegwedna nye obula ke
gwelizoru ehni a olu, nye obula ke gwednarnu ehni
a eli, be jeegwelizo a.”

Jizosi goziri rumu takiri
(Mat 19:13-15; Mak 10:13-16)

15 Agwna ele badny nookwuyanu Jizgsi rumu
takiri be ma o kpatu be aka. Nga ele sno apna
a whnurnu be, be bnanu be mbna. 16 Kovu Jizosi
sukwuru rumu takiri vakwnusi a, kaa, “Anu gharu
rumu takiri ma be vakwnusi m, anu bnésni be,
kwnornu nu eli-eze Chiokike bu ke ele nu kpa.
17Me kanu anu ezi gka, nye gbula ke jéegweru eli-
eze Chiokike lele nnwo mati, 0 jdabna nu rime a ria
ria.”

Otu nye ochichi
(Mat 19:16-30; Mak 10:17-31)

18 Otu nye neechi ele Ju sikwaru Jizgsi, “Nye zni-
nhne oma, kini bu nhne me jeeme ma m kehia m
budnu kwé okwo?”

197izgsi saru a, “Kini kpayaru i noosukwu m nye
oma? Q za nye bu nye gma, okwolem otu badny, bu
Chiokike kpoi. 201 maa m nhne be nyernu n'iwu,
‘T méko gyi, i gbuko badny, i znuko buznu, i gbako
akebne aghalaghala, sobisinu nda i nunnei.’ ”

21 Nye ochichi wam kaa, “M bitaru m kpakara
nhne hite n'ige me bu wikoro.”

22 Nga Jizosi nurnu nhne ka, o kaa, “I jeeme otu
nhne kpoi. La, re kpakara nhne i nwernu, kesi ele
mboni, 1 jeenwe ekwnu n'oligwe, vaa, sno m.”

23 Nga nye oQchichi wam nurnu ka, o wuteru
a k'agida, kwnornu nu o nwernu ekwnu k'agida.
24Jizosile a anya, kaa, “Q bu nhne raru ehni k'agida
nu ele nwernu ekwnu 0 bna n'eli-eze Chiokike.
25 N'ezi, 0 zinu anohia be kwu kameli ewheke 0
gawhe n'anya alanga karu ele nwernu ekwnu 0
bna n'eli-eze Chiokike.”

26 Ele nurnu oka ka, sikwa, “Ndakwanu nye be
jooznohia?”

27Jizosi sary, “Nhne raru ehni hne badnu zi, be
meli kpakara nhne hne Chiokike zi.”

28 Pita kanu a, “Le, a sigbasiri kpakara nhne
snornui.”

297izosi kanu be, “Me kanu anu ezi gka, ¢ z4 nye
obula ke sigbasiri oro, mgbu nnwerne, mobu nwene,
mobu ele murnu a, mobu rumu, kwnornu eli-eze
Chiokike, 30 ke jdanahia karukwo n'ige ka, n'ige ke
jaava, budnu kwo okwo.”

Jizosi kwuru oka gbasiri

enwu a ke mgba eto
(Mat 20:17-19; Mak 10:32-34)

31 Jizosi kwuru nri nu badnu lawuru wam,
kanu be, “A neezne Jeruselem, kpakara nhne ele
Oowhnurninya gbaru n'okwukwo gbasiri Nnwo ke
Badnu jeemezu. 32 Be jeegweru a nyewhete n'aka
ele buo ele Ju. Be jeeme a nhne rumu, nyee a
mkpari, gbu a onu mini, 33 pnia a nhne, ghu a.
N'gbochi k'eto, 0 jeehi n'enwu lizg.”

34Ele sno apna a ghdyage kpakara nhne ka. Be
kpusnirni gka ka n'anya be. Be mada risi nhne o
nookwu.

Jizosi gworu nye grio isni
(Mat 20:29-34; Mak 10:46-52)

35 Nga Jizosi naavadu Jeriko, otu nye isni dazi
nu ngeri apna noorio nhne. 36 Nga ¢ nurnu agida
badnuneewhe, 0 sikwa be nhne neeme. 37Be kanu
a, “Jizosi nye Nazareti neewhe hna.”

38 0 siwama lulo, “Jizgsi, Nnwo Devidi, donu m
obirizi.”

39 Ele be Jizosi gsno bigboru a, o kpusni gnu a,
kovu, o siwama Kk'agida, “Ji Nnwg Devidi, donu m
obirizi.”

40 Jizosi gwuzoru, kaa, be kwuyanu a ya. Nga
0 vary, Jizosi sikwa a. 41 “Kini bu nhne i pioru me
menui?”

Nye isni wam kaa, “Nyenwe ai, mee ma m
whnurnu m Qsno.”

42 Jizosi kanu a, “Whnurnu Qsno, Qkwnata
mkpoma i gwolam ji.” 43 Ngangam, o bete 0 whnu
Osno, snornu Jizgsi n'apna, naaznarni Chiokike.
Kpakara ele whnurnu a znarni Chiokike.

19

Jizosi nu Zakiyosi

1 Jizosi bnazne nu rime Jeriko, neewhe
n'esilawuru a. 2 Otu nye risi ele gna nty rewhna
a bu Zakiyosi zi pii, 0 bu nye baru aba. 3 O noopio
kpa 0 joowhnu Jizosi, kovu 0 nwée rikne kwnornu
nu 0 bu nye zi ichichi n'esilawuru ighudu badnu.
40 gba eso zne nu ruwhnu, pne n'olu isisi sikamo
ma 0 whnu Jizgsi nga o jeewhe ny apna wam.

> Nga Jizosi duru nu piyam, o le anya n'olu, kanu
a, “Zakiyosi, hiedna wara wara, kwnornu nu m
jaadazi n'oro i tna.” 6 Zakiyosi mee wara wara
hiedna, nabnanya a nu mkpoma ¢so n'gnu.

7 Kpakara ele badnu whnurnu a, be bete
naatamu, kaa, “Nwerukna ka znernu o buru
nye izne n'gro nye mmehie.”

8 Zakiyosi lizo kanu Nyenwe ai, “Nyenwe ai,
m jeekewa kpakara nhne me nwernu eli lawuru,
kesi ele mboni, nye ogbula ke me ghogburu, m
jookwuhnata a eli eno.”

9 Jizosi kanu a, “Oznohia vary n'oro ka tna,
kwnornu nu nwerukna ka bu masi nnwo Ebere-
ham. 10 Kwnornu nu Nnwo ke Badnu varu o pio
nu 0 znohia ele whuru owhu.”

Elulu nri mkpuru iwai
be kwu minasi®
(Mat 25:14-30)

11 Kpa be zi noobno nsni, Jizgsi zne nu ruwhnu
tnunu be otu elulu, kwnornu nu o zi Jeruselem
ndundu, ele badnu wam naari nu eli-eze Chiokike
joowhuya iwhne kitna. 12 Q kaa, “Otu nwerukna be
marnu rewhna a znernu mba zi ikere ma be chni
a eze su o hiehna eli a. 13 Hne o zne, o sukwu nri
ele ohi a, nyee be nri mkpuru iwai, kanu be, ‘Anu zu
ahia tem m hiehna.

14 “Kovu ele eli wam snornu a irno, be zizne izi
kaa, ‘A chdla nwerukna ka buru eze ai.’ ”

* . . . .

19:10 minasi: Jizosi tnyurnu elulu mkpuru iwai be kwu minasi.
N'ige mbom, ogwo ernu gbochi bu otu mkpuru iwai etekne. Otu minasi
hna lele otu riwhu mkpuru iwai.

15«Be chni a eze, o hiehna. O sukwu ele ohi a ele
0 nyernu iwai ma ¢ mahia mbnarna be nwehiaru
nu iwai o nyernu be.

16 “Nye ke mbom vary, kaa, ‘Nyenwe ai, mkpuru
iwai 1 nyernu m nwehiaru nri mkpuru iwai mb-
narna berere.” ”

17«“Nyenwe a kanu a, ‘I mekwaru nkari, ohi gma.
Kwnornu nu i kwesiri be kwnata i mkpoma nu
nhne mati, neechi nri mba.” ”

18 “Nye ke ebo vary, kaa, ‘Nyenwe ai, mkpuru
iwai i nwehiaru mkpuru iwai isne berere.” ”

19“Nyenwe a saru a, ‘Buru nye neelekota eli-ohna
isne.’

20 “Nye ke eto varu kaa, ‘Nyenwe ai, le iwai i, m
knernu m iwai i n'ikpe tugwatanu i ya. 21 Ogwnu
1 turu m, kwnornu nu i bu nye anya rikne. I
neegweru nhne buo ke i, neegwe nhne n'ekwu hne
i kpala mkpuru’

22 “Nyenwe a sary, ‘M jeeji nhne hi n'onu i kpe
1 ikpe, ji ohi gjo. I magwu nu m bu m nye anya
rikne, neegweru nhne biio ke m, m neegwe nhne
n'ekwu me kpala mkpuru. 23 Kini mernu i yisige iwai
m n'aka ele groiwai? Kpame hlehnarnu m znernu
m anahoru iwai m nu mbnarna a.’

24 “Q kanu ele gwuzo ndundu, ‘Anu nahia a iwai
ki nyega nye wam ke nwernu nri.’

25 “Be kanu a, ‘Nda-ai-kwu, o nwernu nri.’

26“Q sarube, ‘Me kanu any, nye gbula ke nwernu
be jeenye a, o nwehnasiru, kovu nye ke nwée, be
jaanahoru a 0 bubedi ke o nwernu. 27 Kijtna, ele irno
m ele kwége me buru eze be, anu kwuya be hna
gbumekwo kpakara be nu ruwhnum. ”

Jizosi bnaznernu
Jeruselem
(Mat21:1-11; Mak 11:1-11; Jon 12:12-19)

28 Nga Jizgsi kwukworu gka ka, o beru be gsno
neezne Jeruselem. 29 Nga ¢ vaduru Betifagi nu
Betani nu Rugwu Olivu o zizne ele sno apna a
lawuru, kanu be, 30 “Anu zne nu mgbhu mati ke zi
nuruwhnu anuy, kpa anu naabna, anu joowhnu otu
nnwo lyinya be kpogwu pii, ke 0 za nye daziri n'olu
a, any toma a, toya hna. 31 Q buru nu badnu obula
sikwa any, ‘Kini mernu anu nootoma a,” anu kanu
a, ‘0O zi Nyenwe ai mkpa.” ”

32 Ele o dusiri zne whnu lele kpa Jizosi kanu
be. 33 Kpa be ngotoma nnwg iyinya wam, ele nwe
a sikwa be, “Kini mernu anu ngotoma nnwo iyinya
wam?”

34Be saru be, “O zi Nyenwe ai mkpa.”

35 Be toyanu a Jizgsi, wyukwasi iwo be n'olu a,
dazitaJizgsin'olu a. 36 Kpa Jizgsi neezne, ele badnu
naagbasa iwo be n'apna.

37 Nga o vaduru hne apna lary Rugwu Olivu,
igbudu badnu ele sno apna a bete ngonwudna,
nootunu Chiokike mmamma n'okne nkoli
kwnornu agida ernu ndu-ehni be whnurnu.

38 Be naakaa,

“Chiokike gozi eze
ke naava nu rewhna Nyenwe ai,
Udno n'oligwe,
0znarni zinu Chiokike nu hne kakwo n'olu.”

39 Agwna ele Farisi ele sno ighudu badnu wam
kanu Jizgsi, “Nye-zni-nhne, bigbho ele sno apna i
ma be kpusni onu.”

40Jizosi saru be, “Me kanu any, ¢ buru nu ele ka
kpusni onu be, akaworugwu ele ka jeesi lulo.”

Jizosi kwnanu
Jeruselem ekwna

41 Jizosi vadu Jeruselem ndundu, whnu a, kw-
nanu a ekwna. 42 Q kaa, “O buru nu i mahiaru
obochi tna nhne jeegweyanu anu udno, kovu anya
any kpuru isni. 43 Qbochi vawa nga ele irno anu
jaadazigidne any, ghagidne anu n'apna obula. 44 Be
joozopia anu nu rumu takiri any, be joolulu eli
ka nu ele wu nu rime a, be jéesigbasi otu aka-
worugwu n'olu ibne a hna, kwnornu ny anu maa
ige Chiokike varu ¢ znohia anu.”

Nhne Jizosi mernu
n'Oro Nso Chiokike
(Mat21:12-17; Mak 11:15-19; Jon 2:13-22)

45 Jizosi bnazne Oro Nso Chiokike, chihala ele
neere ahia pii. 46 Q kanu be, “Be gharu a n'ogkwukwo
nso, kaa,

‘Oro m joobu Qro okpukpe,’
kovu anu mernu a ¢ buru gobna ele buznu.”

477izosi zi neezni nhne kpakara gbochi n'Qro Nso
Chiokike. Ele risi ariohna nu ele zni iwu ele Ju
nu ele okno badnu Izireli needne kpa be jooghu
a. 8 Kovu be mda nhne be jeeme, kwnornu nu
kpakara ele berere zi koriri noobno nsni nyu nhne
0 nookwu.

20

Rikne Jizosi
(Mat 21:23-27; Mak 11:27-33)

10 du otu gbochi nga Jizosi zi n'Oro Nsg Chiokike
neezni izi Oma, ele risi ariohna nu ele zni iwu ele
Ju, be nu ele okno badnu Izireli varu. 2 Be kanu a,
“Kanu ai rewhnarikneijineeme kpakara nhne ka.
Nyele nyernu i rikne ka?”

3 Jizosi saru be, “M jaasikwa anu otu ajiji masi,
anu kanu m, 4 gwu mini Joni, o hiri n'oligwe mobu
n'aka badnu va?”

5 Be kwu a n'esilawuru be, kaa, “O buru nu a
kaa, ‘O hiri n'oligwe,” 0 jaasikwa ai, ‘Kini mernu
anu kwéle a?” ” 6 “Kovu a kaa nu o hi n'aka
badny, kpakara ele badnu ka jootugbu ai aka-
worugwu, kwnornu nu be kweru nu Joni bu nye
owhnurninya.”

7Be saru a, “A mda hne o hiva.”

8 Jizosi kanu be, “M jdaka masinu anu rewhna
rikne me ji neeme kpakara nhne ka.”

Elulu ele ernu ekwu vaini
(Mat 21:33-46; Mak 12:1-12)
97Jizosi thunu ele badnu elulu ka, “Otu nyerukna
kparu vaini, gweru ekwu wam yisi n'aka ele
jeelekota a, whoga gbu okwnu.” 10 Nga ige ¢ gho
mKkpuru duru, 0 zizne otu nye izi o znekwnusi ele
ernu ekwu wam ma be nyee a agwna mKkpuru vaini.
Kovu ele ernu ekwu wam pnia a nhne, zila a n'aka
etekne. 11 O zizne kwno nye izi berere, ele ernu
ekwuwam li a nhne, kpasi a iwhnerne, zila a n'aka
etekne. 120 zizne kwno nye izi ke eto, be mekasi a
nhne, tuwhu a n'ederezi.
13 “Ige wam nye nwe ekwu vaini wam karuy,
‘Ndaa nhne me jeeme? M jeezizne nnwQ m me
whnurnu n'anya, eleghi anya be jooso a anya.’

14 “Kovu nga ele ernu ekwu wam whnurnu a, be
kanu ehnibe, ‘Ka bunye jeeri mkpe nye nwe ekwnu
ka, anu va ma a ghu a, a jeekeri mkpe a.” 15 Be
tuwhu a n'aznu ekwu wam gbu a.

“Kini bu nhne nye nwe ekwu wam jeeme ele
ojo wam? 16 Q jaava gbumekwo ele ernu ekwu
0jo wam, gweru ekwu wam nyewhete n'aka ele
berere.”

Nga ele badnu wam nurnu ¢ka ka, be kaa,
“Chiokike kwé.”

177izosile be anya, sikwa be, “Kini bu risi nhne be
gbaru n'okwukwo nso?

‘Akaworugwu ke ele noowu oro juru

kiyam gholam risi nsukala oro.’
18 Nye obula ke jaadnakwasi akaworugwu Kka,
jaagbawa ibekala ibekala, kovu nye obula ke aka-
worugwu ka jaadnakwasi, o jeegweri a lele retnu.”

19 Ele zni iwu ele Ju nu ele risi ariohna pio
kpa be joonwugwu Jizgsi ngangam, kwnornu nu be
magwu nu 0 tnunnu be elulu ka. Kovu be nootu
ogwnu ele badnu.

Otu ntu-eli
(Mat 22:15-22; Mak 12:3-17)

20 Be zizne ele naadna ndidna ele mernu lele nu
be bu ele ezi gka. Be noopio kpa be jeeji nwugwu
Jizosi hite n'ikwu-onu a ma be gweru a nyewhete
n'aka nye gchichi. 21 Be sikwa Jizgsi, “Nye-zni-nhne,
amagwu nuikwu ezi gkaneezni nhne kwesiri, i za
neele badny anya nu ruwhnu, kovu i neezni apna
Chiokike n'ezi gka. 22 Q buru oma a tyu ntu nyee Siza
sobu 0 buio oma?”

23 Jizosi whnuru aghigho ke mkpoma be, 0 kanu
be, 24 “Anu gesi m otu mkpuru iwai. Nyele nwe
ruwhnu ka nu nhne be ghbakwasiri n'olu a?”

25Be saru a, “Siza nwe.”

Jizosikanu be, “Anu nyee Siza nhne ke Siza, nyee
masi Chiokike nhne ke Chiokike.”

26 Be nwée nhne be jeeji nwuygwu a hite n'ikwu-
onu 0 kwuru nu ruwhnu ghna. Osisa 0 saru be jiri
be anya, be daziri bii.

Ajiji gbasiri olizo n'enwu
(Mat 22:23-33; Mak 12:18-27)

27 Agwna ele Sadusi, ka bu ele kary nu olizo
n'enwu zila, vakwnusiri Jizgsi, sikwa a ajiji, 28 “Nye-
zni-nhne, Mozizi gbaru n'okwukwo iwu nyee ai, ‘O
buru nu nyerukna nwurnu sigbasi nnwerne a, hne
be nwée rumu, nwene a rukna jooluru nnwerne
nwene a wam muhianu nwene a rukna rumu.’
29 Rumu nne esau nu ai zi, ke mbom luru nnwerne,
nwuma hne o nwée nnwo. 30 Nye ke ebo luru
a, 31 nye ke eto lu a, otu aka wam kpa rumu
nne esau wam luru nwerinya wam, kpakara be
nwée nnwo, be nwukwo. 32 N'ipne-aznyu nwerinya
wam nwu masi. 33 Kitna, n'gbochi olizo n'enwu,
nwerinya wam joobu nnwerne nyele n'esilawuru
be, kwnornu nu be esau luru a?”

34 Jizosi saru be, “Ele badnu k'owa ka noolu
nnwerne, neekesi nzi. 35 Kovu ele kwesiri o kehia
igwe n'olizg n'enwu ma be zi budnu n'ige ke jaava,
be 1d nnwerne, be ghd nzi. 36 Be jdonwu enwu
berere, kwnornu nu be nu lele ele enine izi. Be
bu rumu Chiokike kwnornu nu be hiri n'enwu
lizo. 37 Kovu Mozizi neegesi nu ele nwurnu gnwu

jeehi n'enwu lizo, hite nyu nhne ¢ gharu n'okwukwo
gbasiri isisi mati wam neerne bekwnu. O suk-
wuru Nyenwe ai ‘Chiokike ke Ebereham, Chiokike
ke Aziki, nu Chiokike ke Jekgpu’ 38 Chiokike
bu Chiokike ke ele zi bu budnu, ¢ buo ke ele
nwurnu onwu, kpakara ele badnu zi budnu n'anya
Chiokike.”

39 Agwna ele zni iwu ele Ju kary, “Nye-zni-nhne,
i sakwaruy nkari.” 40 O zima nye nwernu rikne
sikwa a ajiji berere.

Karaijsi bu nnwo nyele?
(Mat 22:41-46; Mak 12:35-37)

41 Jizgsi kanu be, “Ndaa kpa be naakaa nu
Karaisi bu Nnwo Devidi? 42 Kwnornu nu Devidi
n'iwhuru a kwuru n'okwukwo Eri Oma,

‘Nyenwe ai kannu Nyenwe m,

Daziri eli n'akarikwnunga m

43tem du nga me jaabita ele irno i

lele nhne i jootukwasi Qchi i lawuru.’
44 Devidi sukwuru a ‘Nyenwe m,” ndaa kpa o jeeji
buru kwno nnwo a?”

Anu zeru ele zni iwu
eleJu
(Mat 23:1-36; Mak 12:38-40; Luk 11:37-54)

45 Kpa kpakara ele badny wam zi noobno nsni,
Jizosi kanu ele sno apna a, 46 “Anu neeze ele zni
iwu ele Ju. O naamasi be o wo awura ogologo
naagaghari, o naamasi be ele badnu neebekwu be
ikwu n'ahia, be ngohoru risi ngadna n'oro ggbako
ele Ju, ma ngadna kakwo mma n'ggbako iriri anu.
47Be bu ele neeridna gro ele rinya nzi be nwurnu,

neekpe ogologo okpukpe ma ele badnu whnurnu
be. Be jaata awhnuwhnu ke kakwo.”

21

Nkesi nwerinya
nzi a nwurnu

(Mak 12:41-44)

1Jizosi leru anya whnu ele eze ngotusi nhne

nkesi be nu hne be nootusi iwai n'Oro Nso Chiokike.
2 Q) whnu otu womboni nzi a nwurnu hne o nootusi
mkpuru iwai mati lawuru. 3 Jizosi kaa, “Me kanu
anu ezi gka, nwerinya ka bu womboni nzi a nwurnu
tusiri karukwo kpakara ele nootusi jwai. 4 Kpakara
ele badnuy ka masiri aka n'agida ekwnu be nwernu
gweboru tusi, kovu nwerinya mboni ka tukparu
kpakara nhne o nwernu.”

Bejoolulu Qro Nso
Chiokike

(Mat 24:1,2; Mak 13:1-2)

> Agwna ele sno apna a nookwu, naajakiri Qro

Nso Chiokike nu akaworugwu be jiri a wu mma,
ya nu nkesi be jiri cho Oro Nso Chiokike mma.
Kovu Jizogsi kaa, 6 “Kpakara nhne anu ngowhnu, ige
vawa nga otu akaworugwu joogwuzo n'olu ibne a,
be jaakwnadna kpakara be n'eli.”

Mmekpehni nu
Okpakna ehni
(Mat 24:3-14; Mak 13:3-13)
7 Be sikwa a, “Nye-zni-nhne, ndaa nga nhne ka
joobu? Kinijoobunhne jeegesinganhne ka jeeme?”
8 Jizosi saru be, “Anya du anu eli, anu kwé be
duhie anu. Agida ele badnu jaava nu rewhna m,

naakaa, ‘O bu mawa, ige valem,” kovu anu sno
be. 9Nga anu joonu Qtnutnu Qgwnu nu omegidne,
ogwnu tuko anu. Kpakara nhne kajeebe gsnomee,
kovu okwukwo nhne yooduge.”

10 Q kanu be, “Mba jeelizo megidne mba, eli-eze
jeelizo megidne eli-eze.” 11 Okne eli otne enye jaazi
nu hne zj ichne ichne, gkwnunyo nu nriria gjo jaazi
nu hne zi ichne ichne. Nhne zi ogwnu nu okne
nhne elekema jeehi n'oligwe va.

12 “Kovu sy kpakara nhne ka mee, be joonwugwu
any, kpakna anu ehni, gweru anu nyee n'aka ele
ikpe be kpe anu ikpe n'gro ggbako ele Ju, be yisi
anu n'gro ikelu. Anu joogwuzo nu ruwhnu ele eze
nu ele gchichi kwnornu nu rewhna m. 13 Ka joobu
oghere anu jeeji gha akebne izi gma. 14 Kovu anu
béru gsno rigbu ehni anu kpa anu jeeji goru gnu anu.
15 Kwnornu nu m jeeyisi oka nu akoniche ke ele
irno anu jéenwe rikne gwuzogidne mobu meghu
any. 16 Ele murnu any jeegweru anu nyewhete,
rumu nne any nu rumu nwene nu ele enyi, be
joogbu agwna anu. 17 Kpakara ele badnu joosno
anu irno kwnornu nu me. 18 Kovu otu rukeri-ize
ke risi anu jdadna n'eli mobu whu etekne. 19 Anu
gwuzosi rikne ma anu znghia budnu anu.

Bejoolulu Jeruselem
(Mat 24:15-21; Mak 13:14-19)

20 “Nga anu joowhnu ele ggwnu ele irno gharu
Jeruselem ngaramanga, anu mahia n'olulu a zi
ndundu. 21Ige wam ele zi nu Judiya gbazne n'olu
rugwu, ele zi n'eli-ohna whoga, ele zi n'ekwu be
ldhna nu rime eli-ohna. 22 Kwnornu nu ka bu
ige 0 ta awhnuwhnu ma kpakara nhne be gbaru

n'okwukwo nsg mezu. 23 Awhnuwhnu jaazinu ele
rinya zi rime nu ele neechi nnwo rema n'ige wam.
Okne awhnuwhnu jaadnakwasi eli ka, Chiokike
joonwudna ovu owe ehni a megidne ele badnu ka.
24 Be jeegweru ama-ogwnu ghu agwna badnu, be
joodoru ele berere lele ele ikelu zne kpakara mba.
Ele buo ele Ju joozodna Jeruselem tem ige be zu.

Nnwo ke Badnu vawa
(Mat 24:29-31; Mak 13:24-27)
25“Nhne elekema jaazi n'ehnam ny enwa numbo.

N'owa mKkpoma ola mini jaazi n'esilawuru kpakara
mba, be jootu ogwnu abaka-mini nu ruwhere
osimini. 26 Ele badnu jootubo kwnornu ogwnu
nu nhne be ngowhnu jeeme n'gwa, kwnornu nu
kpakara iknernema ke oligwe joohnio ohnio.
27 Ige wam be joowhnu Nnwo ke Badnu hne o
naava n'erumeru k'oligwe, n'iknernema nu okne
igwugwu. 28 Nga kpakara nhne ka beteru neeme,
anu lizg, gwelizo risi anu olu kwnornu nu ige
0znohia anu zi ndundu.”

Muhia nhne hite n'isisi
be kwu figi
(Mat 24:32-35; Mak 13:28-31)

29 Jizosi tnunu be elulu ka, “Anu le isisi figi nu
kpakara isisi berere. 30 Nga anu ngowhnu nu be
nooruhia okwukwo budnu, anu mahia nu nduru-
mini zi ndyndu. 31 Kpam masi, nga anu joowhnu
kpakara nhne ka neeme, anu mahia nu eli-eze
Chiokike zi ndundu.

32 “Me kanu anu ezi oka, ebiri ka jéewhe su
kpakara nhne ka mee. 33 Oligwe nu owa jaagawhe,
kovu ikwu-onu m jdagawhe ria ria.

Odo aka nu nsni

34“Anya du anu eli, anu kwé okne nhne oriri nu
nhne gnwunwo nu Qriri ke budnu ka, jihia mkpoma
anu, ke jeeme obochi wam vakwnusi anu nu nga
anu tuge anya a. 35 Kwnornu nu ¢ jaavakwnusi
kpakara ele zi n'gwa lele mbita be sninnu anghia.
36 Anu neese nse ige gbula, any kpe okpukpe ma
anunwe rikne ghanahoru kpakara nhne ka jeeme,
nu o gwuzo nu ruwhnu Nnwo ke Badnuy.”

377izosi zi neezni nhne kpakara gbochi n'QOro Nso
Chiokike, n'ige ogbednachi ¢ whoga zne Rugwu
Olivu zukwaru inwe nu ¢ dnanyi tem chi bo.
38 Kpakara ele badnu neezne Qro Nsg Chiokike
n'onu Qsisi ma be nurnu nhne o neezni.

22

Be gbaru iznuznu
0 gbu Jizosi
(Mat 26:1-5; Mak 14:1,2; Jon 11:45-53)
11ge Iriri Bredi Whuge Owhu ke be kwu Qgawhe
zi ndundu. 2 Ele risi ariohna nu ele zni iwu ele
Ju noopio oghere be jeeji gbu Jizosi, kpa be nootu
ogwnu ele badnu.

Judasi kweruru
oreJizosi
(Mat 26:14-16; Mak 14:10,11)

3 Ekwensu bna nuy rime Judasi nye be kwu
Isikarioti, nye bu otu nu rime ele sno apna a nrinu
ebowam. 4Judasi znekwnusi ele risi ariohnanu ele
risi ele neese Qro Nso Chiokike, gha iznuznu kpa
0 jeenye be Jizosi. > Ovu soru be n'gnu, be kwe o

nyee a iwai. 6 Judasi kweru, o noopio kpa o jeenwe
oghere o gweru Jizgsi nyee be nga ele badnu maa.

Bejiknernuori
Iriri Qgawhe
(Mat 26:17-25; Mak 14:12-21; Jon 13:21-30)
70Q dun'obochi ke Iriri Bredi Whuge Owhu, nga be
naakwa ariohna atnurnu Qgawhe. 8 Jizgsi zizne Pita
nu Joni, “Anu zne bikwatanu ai Iriri Qgawhe.”
9Be sikwa a, “Ndaa hne i pioru a bikwata a?”
10Tizosi kanu be, “Kpa any naabna n'eli ka, anu
joowhnu otu nwerukna vugwu idudu mini, anu
snornu a bna n'gro ke ¢ jaabna. 11 Anu kanu
nyenwe oro wam, ‘Nye-zni-nhne kaa a sikwa i,
Ndaa oro ele izne hne me nu ele sno apna m jeeri
Iriri Qgawhe? 12 0 jeegesi anu otu gnu-Qro zi rude
n'gro olu, be mekwatary, anu mekwata kpakara

nhne.”
13 Be zne whnu kpakara nhne lele kpa Jizosi

kannu be. Be mekwata Iriri Ogawhe.

Wiri Anyasnu Nyenwe aj
(Mat 26:26-30; Mak 14:22-26; 1 Kor 11:23-25)

14 Nga ige duru, Jizosi nu ele izi a daziri neeri
wiri. 150 kanu be, “N'ezi ¢ gwnusiri m rikne me
nu anu riko Iriri Qgawhe ka si me ta awhnuwhnu.
16 Kwnornu me kanuy any, m jéeri kwno a berere
tem o mezu n'ige eli-eze Chiokike.”

17 Jizosi gweru okiko, tunu Chiokike mmamma,
kaa, “Anu gweru ka, keme n'esilawuru anu.
18 Kwnornu me kanu any, m jdonwoma manya hi
n'isisi vaini whuya ria ria tem eli-eze Chiokike va.”

19 0 gweru bredi, tunu Chiokike mmamma,
nyawama a, nyee be, kaa, “Ka bu ang-ehni m me



Lukwu 22:20 xciii Lukwu 22:32

nyernu kwnornu any, anu neeme ka neechen-
wanya m.”

20 Kpam masi, nga wiri anyasnu wheru, o gweru
okiko, kaa, “Okiko ka bu ogba-njo-ehni ikne ke
Ovnarna I, ke me wusiri kwnornu anu. 2! Kovu
anule, nye neere m nume dazigwu n'ikpechineeri
wiri. 22 Nnwo ke Badnu jaala lele kpa Chiokike
kpebiri a, kovu awhnuwhnu jaazinu nyerukna
wam be jeehi n'aka a re Nnwo ke Badnu.”

23 Be neesikwarita ehni be nye jeeme nhne ka.

Nye kakwo ibne a

24 Ele sno apna a bete ngodogbuta nye kakwo
n'esilawuru be. 25Jizgsi kanu be, “Ele eze ele buo
ele Ju neechi ele ke be n'aka rikne, ele nwernu
rikne hne be zi kaa nu be bu enyi ele badnu.
26 Kovu 0 kwésile 0 zi kpam n'esilawyru anu. Nye
kakwo ibne a n'esilawuru anu joonu lele watakiri,
nye noodu anu lele nye izi. 27 Kwnornu nyele
kakwo, nye neeri wiri n'ikpechi sobu nye neezne
izi? O bu nye dazi eli neeri wiri. Kovu m zi m
n'esilawyru anu lele nye izi.

28 “Any dazigidnernu m n'grnurna m. 29 M jeenye
anu rikne ¢ chi eli-eze lele kpa Nda m nyernu m,
30ma anu snornu m ri wiri, nwo masi nu eli-eze m,
daziri nu ngadna eze neekpe ebnurnu nrinu ebo ke
Izireli ikpe.

Jizosi karu nu Pita
Joogonahoru a
(Mat 26:31-35; Mak 14:27-31; Jon 13:36-38)
31 “Saimoni, Saimoni, le, Ekwensu rioru 0 yo i lele
kpa be yo ikpa. 32 Kovu m kpennu m ji okpukpe,

Saimoni, ma Qkwnata mkpoma 1 ziri kwem. Nga i
tuhnasnarnu, kwnagidne rumu nda i.”

33 Kovu Pita sary, “Nyenwe ai, m jiknernu m o
sno i zne ikelu mobu nwuma.”

34Jizosi saru a, “Pita, me kanu i, su okne ochichi
kwna ekwna tna, 1 joogonahoru m mgba eto.”

Rekpa mati, rekpa nu
ama-ogwnu

35]izosi sikwa be, “Nga me zihalaru any, anu jile
rekpa iwai, mobu rekpa, mobu okoro-gchi, o nwernu
nhne koru anu?”

Be saru a, “O za nhne koru ai.”

36 0 kanu be, “Kovu kitna, nye nwernu rekpa
iwai gweru a, nye nwernu rekpa berere, gweru a,
0 buru nu i nwée ama-ggwnu, re iwo olu i, zuru
otu. 37 Kwnornu nu be gharu a n'okwukwo nso, ‘Be
gwnukotaru ya nu ele mmebhie,’ be j Jeemezu nhne
ka. Owe! Nhne be gbaruy ghasirim ]eemezu ”

38 Ele sno apna a kaa, “Nyenwe ai, le ama-ggwnu
lawuru.”

Jizosi kanu be, “O joozu.”

Jizosi kperu okpukpe

nu Rugwu Olivu
(Mat 26:36-46; Mak 14:32-42)

39 Jizosi whoga zne nu Rugwu Olivu lele kpa o
mesi, ele sno apna a snornu a. 40 Nga o vaduru
pii, 0 kanu be, “Anu kpe okpukpe 0 zi anu dnabna
nu rime Qrnurna.” 41 QO whoga zne nu ruwhnu
mati, ghu mpnerne ochi n'eli kpe okpukpe, kaa,
42“Nda m, ¢ buru nu ¢ masiri i, gwemenu m okiko
awhnuwhnu ka, kovu 0 buo nhne me pioru, kovu
nhne i pioru.” 43 Enine izi hi n'oligwe varu gbha

inwe. 44 Hite n'igbugbu, o kpe okpukpe K'ezi,
ruhara baru a nu lele okne gkpurukpu Qvnarnanaad-
nasa n'eli.

45 Nga o kpe kworu okpukpe, 0 lahnakwnusi ele
sno apna a, whnu nu be neezni anyarna hite nu
nhne ighugbu nu rikne gwuru be. 46 Q sikwa be,
“Kini mernu anu neezni anyarna? Anu lizo kpe
okpukpe 0 zi anu dnabna nu rime Qrnurna.”

Be nwudnernu Jizosi
(Mat 26:47-56; Mak 14:43-50; Jon 18:3-11)

47 Kpa Jizosi kpu ¢ka n'gnu, Judasi, otu nu rime
ele sno apna a nri nu ebo wam, duru ighudu ele
badnu va, o0 znekwnusi Jizosi, snutu a onu. 48 Kovu
Jizosi sikwaru a. “Judasi, 1ji osnutu gnuneere Nnwo
ke Badnu?”

49 Nga ele sno Jizgsi whnurnu nhne neeme, be
kaa, “Nyenwe ai, a gweru ama-ggwnu ai lu ogwnu
sa?” 50 Otu nyenum n'esilawuru be, ji ama-gogwnu
ghbu, bihala nnwo izi nye risi ariohna nsni akarik-
wnunga a.

51 Kovu Jizosi saru be, “Ozulem!” O kpatu nsni
nwerukna wam aka, gwo a.

52Jizosi kanu ele risi ariohna nu ele risi ele neese
Oro Nso Chiokike nu ele okno badnu, ele varu o
nwugwu a, “Anu ji ama-ggwnu nu okpiri va lele nu
m bu m nye neemegidne iwu eli. 53 Me nu anu
zi kpakara obochi n'Oro Nso Chiokike, anu nwée
rikne nwygwu m. Kovu ka ige ke any, ige rikne
ochichiri neechi.”

Pita gonahoru Jizosi
(Mat 26:57,58,69-75; Mak 14:53,54,66-72; Jon
18:12-18,25-27)

>4 Kpa be nwugwu Jizosi, be duru Jizosi zne n'oro
nye risi ariohna, Pita snornu nu be nu hne zi ikere.
55 Nga be kpawhusiri bekwnu n esﬂawuru edere21,
Pita snornu be daziri eli nu ngeri bekwnu. 56 Otu
nnwo oknornokno ele neezne izi whnurnu Pita
hne ¢ zi nu ngeri bekwnu. O legidne a anya, kaa,
“Nwerukna ka nu Jizosi sno.”

57Pita go, kaa, “Nwerinya, m mdam nye ¢ bu.”

58 Ige mati wheme, otu nwerukna whnurnu a,
kaa, “I bu otu nu rime be.”

Pita saru a, “Nwerukna, m bula m.”

59 Nga otu awa whemernu, nye berere kwusi
a rikne kaa, “N'ezi gka, nwerukna ka nu ya sno,
kwnornu nu o bu nye Galili.”

60 Pita saru, “Nwerukna, m mdam nhne i
nookwu.” Kpa ¢ kpu oka n'onu, okne ochichi
kwnarnu ekwna. 61 Nyenwe ai tuhnasna legidne
Pita anya. Pita chenwanya ikwu-gnu Nyenwe ai
kwunnu a, “Su okne ochichi kwna ekwna tna, i
joogonahoru m mgha eto.” 62 Pita whoga ederezi
kwna ekwna mkpuru ovu k'agida.

Jizosi zi nu ruwhnu
ele eze-ikpe
(Mat 26:67,68; Mak 14:65)
63 Ele neese nse bete naapnia Jizosi nhne ngomu
a rumu. 6% Be gweru ikpe knesi a anya, kaa,
“Whnunu ai gwhnurninya, nyele ghoru i aka?” 65 Be
kwunhne berere ziichneichne, kpasiaiwhnerne.

Jizosi gwuzo nu
ruwhnu ele eze-ikpe
(Mat 26:59-66; Mak 14:55-64; Jon 18:19-24)

66 Nga chi boru, ele okno badnu ele Ju, nu ele
risi ariohna nu ele zni iwu ele Ju, ghakoru n'otu, be
kwuyanu be Jizosi n'ikpe be. 67 Be kaa, “O buru nu
ibu Karaisi, kanu ai.”

Jizosi saru be, “O buru nu me kanu any, anu
jéekweru m. 68 O buru me sikwa anu ajiji, anu jaasa.
69 Kovu hite nu kitna zne nu ruwhnu, Nnwo ke
Badnu jaadazi n'akarikwnunga ke Chiokike ke bu
Dikne.”

70 Be sikwa a, “Q bu jiwa bu Nnwo Chiokike?”

O saru be, “Anu karyu nu m bu m.”

71 Be kaa, “A piole akebne berere, a nurnu nhne
hin'onu a whuya.”

23

Jizosi gwuzo nu

ruwhnu Paileti
(Mat 27:1-2,11-14; Mak 15:1-5; Jon 18:28-38)

1Ele iznuznu ikpe ele Ju lizo duru Jizosi zne nu
ruwhnu Paileti, 2be bete noobno anhne, be kaa, “A
whnurnu nwerukna ka hne o nooduwhu ele ke ai,
o nookwu be tikwadia ntu nye Siza, naakaa masi
nu o bu Karaisi, eze ai.”

3 Paileti sikwa a, “I bu eze ele Ju?”

Jizosi saru a, “Owe! Jin'iwhuru i karu kpam.”

4 Paileti kanu ele risi ariohna nu ighudu badnu
wam, “O za nhne Qjo me whnurnu nu rime
nwerukna ka.”

5 Kovu be kwusiri a rikne, “O neegweya Qnu
gharu onu n'esilawuru ele Ju zi nu Judiya hite nu
nhne o neezni. Q panizoru a nu Galili tem ¢ vadu
hna.”

Jizosi gwuzo nu
ruwhnu Erodu

6 Nga Paileti nurnu a, 9 sikwa be ma nwerukna ka
0 bu nye Galili. 7 Nga 0 mahiaru nu Jizosi hi n'eli ke
Ergduneechi, 0 ziznenu a Ergodunye zi nu Jeruselem
n'ige wam.

8 Mkpoma soru Ergdu n'onu k'agida nga o
whnurnu Jizgsi, kwnornu nu o noopio ¢ whnu
a agida ige wheru ewhe. Hite nu nhne ¢ nurnu
ghasiri a, o neele anya nu Jizosi joornu ernu ndu-
ehni nu ruwhnu a. 9 Kam kpayary, Erodu sikwa
Jizosi agida ajiji, kovu nu Jizosi sdla a oka obula.
10Ele risi ariohna nu ele zni iwu ele Ju gwuzoru pii
noobno Jizgsi agida nhne. 11 Erodu nu ele ggwnu a
mee Jizosi nhne rumu, kpasi a iwhnerne. Be wosi
a iwo marnu mma, zihnaznenu a Paileti. 12 Paileti
nu Erodu buru enyi hite n'obochi wam, kwnornu
nu be bu ele irno nu mbom.

Be marnu Jizosi
tkpe enwu
(Mat 27:15-26; Mak 15:6-15; Jon 18:39---19:6)

13 Paileti sukwukota ele risi ariohna nu ele neechi
echi nu kpakara ele badny, 14 ¢ kanu be, “Anu
kwuyannu m nwerukna ka nu ¢ bu nye nooduhie
ele badny, m lebnana m anya nu kpakara nhne
anu bnornu nwerukna ka nu ruwhnu any, o za
nhne me whnurnu bu risi nhne anu noobno a.
15 Erodu masi whnuge nhne 9jo gbula nu rime a,
kwnornu nu o zihnayarnu ai ya, 0 za nhne kwesiri
enwu ke o mernu. 16 M jaapnianhne, gharua, 9la.”
[ 17 N'ige Iriri Qgawhe Qbula, Paileti neesigbasinu be
otu nye ikelu.]

18 Kpakara ighudu badnu gweru otu nkoli si-
wama, “Gbu nwerukna Kka, sigbasinu ai Barabasi.”

19 (Be yisiri Barabasi n'gro ikelu kwnornu nu o
yiri aka n'ele megidnernu nye neechi echi, o gburu
badnu.) 20 Paileti pioru ma o sigbasi Jiz0si, Q riasno
igbhudu badnu wam. 21 Kovu be siwama koriri,
“Kpogidne n'ggba, kpogidne a n'ogba.”

22 Paileti sikwa be ke mgba eto, “Kini mernu? Kini
bunhne gjo ke o mernu? M whnuge m nhne gjo ke
o mernu ke kwesiri enwu. M jaapnia nhne, sigbasi
a,ola”

23 Kovu be zi koriri neesi lulo n'okne nkoli be
kpogidne a n'ogba, be nwehiaru nhne be neesi.
24 Paileti marnu Jizosi ikpe, o nyee be nhne be
pioru. 25 Q sigbasinu be nye wam zi n'gro ikelu nye
megidnernu ele neechi echi, gbu masi badny, nye
be rioru a. O gweru Jizosi nyewhete be.

Be kpogidnernu Jizosi
n'ogba
(Mat 27:32-44; Mak 15:21-32; Jon 19:17-27)

26 Be duru Jizosi zne, n'apna be sigidne Saimoni
nye Sirini, nye hi n'aznu mba naabnanya, be vuk-
wasi a ogba, ma o vuru a snornu Jizosi n'aznu.
27 Agida ele badnu snornu a, ma ele rinya ele naak-
wnanu Jizosi ekwna. 28 Jizgsi tuhnasnarnu, kanu
be, “Ele rinya Jeruselem, anu kwnanyu m ekwna,
kovu anu kwanu ehni anu nu rumu anu ekwna.
29 Kwnornu nu ige vawa nga be jaakaa, ‘Ele rinya
nwée nnwo bu ele gwa gma, ny ele muge nnwo nu
ele chige rumu rema.’ 30 Ige wam,

Ele badnu jaakanu rugwu, ‘Dnagidne ai,’
nu rugwu mati ‘Kpusni ai.’

310 byru nu ele badny mee kpa nga isisi zi budnu,
ndaa kpa 0 joonu nga o kporu bekwnu?”

32 Be kwuru ele gjo lawuru berere ma be ghu
be nu Jizgsi. 33 Nga be vaduru nu hne be kwu
Okpokoro Risi, be kpogbu a, ya nu ele gjo wam, otu
badnu n'akarikwnunga a, nye ke berere n'akarita
a. 34Jizosi kaa, “Nda m, gharunu be kwnornu nu
be mda nhne be neeme.”

Be keri iwo a n'esilawuru be, nga be vukworu
ogbanuchi. 35 Ele badnu gwuzoru neelekiri, ele
risi ele Ju ngomu a rumu. Be kaa, “O znohiaru ele
berere, 0 znohia ehni a, 0 burunu o bu Karaisi wam,
nye Chiokike hohiaru.”

36 Ele ogwnu noomu a rumu. Be nyee a manya
gbaru oka, 37 be kaa, “O buru nu i bu eze ele Ju,
znohia ehni 1.”

38 Be gharu nhne ghasiri a n'olu ggba a, “Ka bu
Eze ele Ju.”

39 0tu nyenum nu rime ele be kpogidnernu ya nu
be, noogo a ngugo, “Kwa i bu Karaisi, znghia ehni i,
znohia masi ai.”

40 Nye ke berere bigho a, kaa, “I ti ogwnu
Chiokike, i zi n'otu ikpe wam. 41 A naata
awhnuwhnu kwesiri ai, kwnornu nu a nanahia
ogwo ernu ai. Kovu nwerukna ka méne nhne gjo
obula.”

42Q kanu Jizosi, “Jizgsi, chenwanya m ngaijaava
chilele eze.”

43Jizosi saru a, “Me kanu i ezi oka, me nu ji jaazi
tna nu Paradasi.”

Enwu Jizosi
(Mat 27:45-56; Mak 15:33-41; Jon 19:28-30)

44 Hite n'esilawuru iwhnehnie,* ochichiri gbas-
nirni kpakara eli wam du n'otnu-ige ke eto,T
45 kwnornu nu ehnam gbaru ochichiri. Ikpe ke
bnosnirni hne zi nsg n'QOro Nso Chiokike ghawaru
nga lawuru. 46Jizosi gweru okne nkogli siwama lulo,
“Nda m, m neeyisi enine m n'aka i.” Nga o kwuru
ka, o0 kna inwe.

47 Nga nye neechi otu riwhu ele ggwnu whnurnu
nhne mernu, 0 znarni Chiokike, kaa, “N'ezi,
nwerukna ka bu nye mee oma.” 48 Nga ele gwuzo
neelekiri whnurnu nhne mernu, be kwa aka nu
mkpoma, whoga. 49 Kovu kpakara ele magwu Jizosi
nu ele rinya ele snornu a hite nu Galili gwuzo nu
hne zi ikere, ngowhnu nhne neeme.

Belliri Jizosi
(Mat 27:57-61; Mak 15:42-47; Jon 19:38-42)

50 Otu nwerukna rewhna a bu Josefu, nye bu otu
nu ele ikpe, nye be nooso anya, nye oma. 51 Q bu
nye ikpe, kovu 0 sndge be kwekorita nu nhne be
kpebiri nu nhne be mernu, nye hi nu Arimatiya
ke zi nu Judiya, nye neese nga ige eli-eze Chiokike
jaava. 52 0 znekwnusi Paileti, rio a iznu Jizgsi. 530
vudna iznu Jizosi n'olu ggba, gweru ikpe marnu
mma whu a, lite a nu rime ilili ke zi ny rime rugwu
ke 0 za nye be liru nu rime a nu mbom. 540
bu obochi ojiknernu, QObochi Ozukwa Inwe ele Ju
gwnarnu mati 9 panizo.

55 Ele rinya wam hi ny Galili va snornu Josefu
whnu kpa ilili a ny, nu kpa ¢ dnanyitaru a Jizosi.

* 23:44 n'esilawuruiwhnehnie: gkwukwo ke mbom kwuru ige awa

isunu T 23:44 otnu-ige ke eto: gkwukwo ke mbom kwuru ige awa
tolu

56 Be lahna oro, gwakota mono otute nwernu
eknarna Qma be jeete iznu a.

Be zukwa inwe n'Obochi Ozukwa Inwe lele kpa
nhne be nyernu n'iwu kwuru.

24
Jizosilizoru n'enwu
(Mat 28:1-10; Mak 16:1-8; Jon 20:1-10)

1 N'gnu osisi n'gbochi mbom n'ikwezu, ele rinya
wam gweru mono otute wam be gwakotaru ke
nwernu eknarna Qma, zne ilili Jizosi. 2 Be whnurnu
nu be vumernu akaworugwu be jiri kpusni onu
ilili wam. 3 Be bnazne nu rime ilili, be whnuge
iznu Nyenwe ai Jizgsi. 4 Be gwuzoru naari nhne
ka by, ngangam, ele rukna lawyru wogwu iwo
abochna nooghu amuma gwuzoru nu ngeri be.
5 0Ogwnu turu ele rinya wam, be dna kpu ruwhnu
n'eli, kovu ele rukna wam kanu be, “Kini kpayaru
anu noopio nye zi budnu n'esilawyru ele nwurnu
onwu? 60 zila hna, o hilem n'enwu lizo. Anu chen-
wanya nhne ¢ kanny anu nga o zi nu Galili, 7 nu
be jeegweru Nnwo ke Badnu nyega ele mmehie,
be kpogidne a n'ggba, n'gbochi ke eto, 0 jeehi n'enwu
lizg.” 8 Ele rinya wam chenwanya ikwu-gnu a.

9 Be hi n'ilili wam lahna, kanu nri nu otu badnu
ele sno apna a nu ele berere nhne be whnurnu.
10 Ele rinya wam bu Meri Magidalini, nu Joana, nu
Meri nne Jemisi, be nu ele rinya berere kanu ele
izi wam oka ka. 11 Kovu be kwége nhne ele rinya
kwuru, be naari nu o bu oka etekne. 12 Pita lizo,
gba eso zne n'ilili, o whudna, whnu ikpe iznu, 0 za
nhne berere 0 whnurnu. Q lahna oro naari nhne
mernu.

N'apna zne Emaosi
(Mak 16:12,13)

13 N'gbochi wam, ele sno apna a lawuru neezne
eli Emaosi, nhne nu lele maili esau. 14 Be nook-
wurita kpakara nhne mernu. 15 Kpa be neezne
nookwu nhne ka, Jizosi n'iwhuru a kpayabeturu
ndundu, snornu be neezne. 16 Be whnu a, kovu be
maa nu 0 bu Jizosi.

17 Jizosi sikwa be, “Kini bu nhne anuy nootnurni
kpa anu neezne?”

Be gwuzoru bii, gbhary ruwhnu. 18 Otu nu rime
be rewhna a bu Kilopasi, sikwa a, “Okwole jiwa bu
nye izne ke zi nuy Jeruselem nye maa nhne mernu
obochi ele nu ele ka wheru ewhe?”

197izosi sikwa a, “Kini bu nhne ko?”

Be kaa, “Nhne gbasiri Jizosi nye Nazareti,
nwerukna ka bu nye gwhnurninya Chiokike, ¢ bu
dikne n'ikwu-gnu ma nu ernu nu ruwhnu Chiokike
ma nu ruwhnu ele badnu. 20 Ele risi ariohna nu
ele risi ai gweru a nyee ma be kpe ikpe enwu, be
kpogidne a n'ggba. 21 Kovu a leru anya nu ¢ bu nye
jaagbahia Izireli. Ke kakwo, tna bu obochi eto a
kpa nhne ka mernu. 22 Agwna ele rinya ai nu be
zi kpasiri ai ogwnu tna. Be znernu n'ilili a n'gnu
osisi, 23 kovu be whnuge iznu a. Be va kanu ai nu
be whnurnu gwhnurninya ele enine izi, ke kannu
be nu 0 zi budnu. 24 Agwna ele ai nu be zi znernu
ilili a, whnu masi lele kpa ele rinya wam kwuru,
kovu be whnuge iznu a.”

25 Jizosi kanu be, “Anu bu ele iwhnirniwhno,
anu zila gnarnagnarna nu okweru nhne kpakara
ele ogwhnurninya kwuru. 26 Q zi mkpa nu Karaisi
jaata kpakara awhnuwhnu, bna n'igwugwu a.”

27 Jizgsi kowamanu be nhne be gharu n'okwukwo
nsQ ghasiri ehni a, hite n'okwukwo Mozizi nu ele
owhnurninya.

28 Kpa be vaduru eli wam be neezne, Jizosi
mee lele 0 neewhe ruwhnu, 29 be sigidne a, kaa,
“Snornu ai daziri, gbochi zneminem.” O snornu be
daziri.

30 0 snornu be daziri eli n'ikpechi wiri, o gweru
bredi, tu mmamma, nyawama a, bete neenye be.
31 Anya be kpume, be mahia a, kovu 0 whume
n'anya be. 32 Be kwukwarita n'ehni be, “O nu lele
nu bekwnu neerne nu mkpoma ai nga o nookwunu
ai gka n'apna, ngokowanu ai gkwukwo nsg.”

33 Be lizo ngangam lahna Jeruselem. Be whnu
ele sno apna a nri nu otu wam, hne be ghakogwu
nu otu nu ele berere. 34 Be naakaa, “O bu n'ezi,
Nyenwe ai hilem n'enwu lizg, 0 mernu Saimoni
whnu a anya.” 35 Badnu lawyru wam kowanu be
nhne mernu n'apna, nu kpa be jiri mahia Nyenwe
ainga o nyawaru bredi.

Jizosimernu ele sno apna a

whnu a anya
(Mat 28:16-20; Mak 16:14-18; Jon 20:19-23; Ernu

1:6-8)

36 Kpa be zi nookwu oka ka, Jizgsi gwuzoru
n'esilawuru be, kanu be, “Udno zinu anu.”

370gwnu turu be k'agida, be che nu be whnurnu
renwu. 38Jizosi kanu be, “Kini mernu ogwnu ngotu
anu? Kini mernu anu neenwe mkpoma lawuru nu
mkpoma any? 39 Anu le aka m lawyru nu ochi m
lawuyru. O bu mawa. Anu kpatu m aka whnurnu,

renwu Nwee ang-ehni nu Qkpukpu, lele kpa anu
whnurnu me nwernu.”

40Nga o kwuru ka, o gesi be aka alawuru nu ochi
a lawuru. 41 Be nwée rikne kweru kwnornu ovu
0so N'gnu Nu Qtun'anya, 0 sikwa be, “Any nwernu
wiri o riri hna?” 42 Be nyee a otu aznu be siri esi,
43 0 gweru a ri nu ruwhnu be.

44 Q kanu be, “Ka bu nhne me kannu anu nga
me nu anu zi. Kpakara nhne be gharu n'okwukwo
nso ghasiri m n'iwu Mozizi jeeme, ma ke ele
owhnurninya ny Eri Oma.”

45 0 kpume echiche be ma be ghohia nhne
be gbaru n'okwukwo nsg. 46 O kanu be, “Ka bu
nhne be gharu n'okwukwo nsQ, nu Karaisi jaatariri
awhnuwhnu, nu o jeehi n'enwu lizg n'gbochi ke eto,
47nu be jeejirewhna a kpo okwo gtuhnasna mkpoma
nu rime kpakara mba, ma Chiokike ghary mme-
hie be. Be jeehite nurime Jeruselem panizo ngokpo
okwo. 48 Anu bu ele akebne kpakara nhne ka.
49 M jeeziyanu anu nhne Nda m kweru nu mk-
wna, kovu anu daziri nu Jeruselem tem rikne ke hi
n'oligwe dnakwasi anu.”

Jizosilaru n'oligwe
(Mak 16:19,20; Ernu 1:9-11)
50TJizosi duru be whoga zne n'eli Betani, ¢ chilizo
aka lawuru olu, gozi be. 51 Kpa 0 zi noogozi be,
be gwelizg a la n'oligwe. 52 Be kponu a risi elj,
lahna Jeruselem, snarnima jihia mkpoma be. 53 Be

dazigidne n'Oro Nsg Chiokike nogotunu Chiokike
mmamma.

